
09-03-2023  † Πέμπτῃ τῆς  
Α΄ Εβδομάδος τῶν Νηστειῶν. 
†  Μνήμη τῶν ἁγίων μεγάλων  

Τεσσαράκοντα Μαρτύρων, τῶν ἐν τῇ 
λίμνη Σεβαστείας μαρτυρησάντων.  

ΕΙΣ ΤΟΝ ΟΡΘΡΟΝ. 
Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 
Ὅτι πρέπει σοι πᾶσα δόξα… 

Ἦχος α΄. 
Θεὸς Κύριος, καὶ ἐπέφανεν ἡμῖν, 

εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 
Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 
ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 
αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον 
Ἦχος α'  

Τὰς ἀλγηδόνας τῶν Ἁγίων, ἃς 
ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

Δόξα... τὸ αὐτὸ 

Καὶ νῦν… Θεοτοκίον 
Τοῦ Γαβριὴλ φθεγξαμένου σοι 

Παρθένε τὸ Χαῖρε, σὺν τῇ φωνῇ 

ἐσαρκοῦτο ὁ τῶν ὅλων Δεσπότης, 
ἐν σοὶ τῇ ἁγίᾳ κιβωτῷ, ὡς ἔφη ὁ 
δίκαιος Δαυΐδ, ἐδείχθης πλατυτέρα 
τῶν οὐρανῶν, βαστάσασα τὸν 
Κτίστην σου. Δόξα τῷ ἐνοικήσαντι 
ἐν σοί, δόξα τῷ προελθόντι ἐκ σοῦ, 
δόξα τῷ ἐλευθερώσαντι ἡμᾶς διὰ 
τοῦ τόκου σου. 

Συναπτὴ μικρά καὶ ἡ Ἐκφώνησις 
  Ὅτι σὸν τὸ κράτος…   

Μετὰ τὴν α' Στιχολογίαν, Κάθισμα 
Ἦχος δ' 

Ἐπεφάνης σήμερον 
Τὸ σεπτὸν στερέωμα, τῆς 

Ἐκκλησίας, ὡς ἀστέρες μέγιστοι, 
καταλαμπρύνετε ἀεί, καὶ τοὺς πι-
στοὺς καταγαύζετε, Μάρτυρες 
θεῖοι, Χριστοῦ τεσσαράκοντα. 

Δόξα... Καὶ νῦν... Θεοτοκίον 
Ἐν τῇ σκέπῃ πάναγνε, τῇ σῇ 

Παρθένε, προσφυγόντων δέησιν, 
πρσσδεξαμένη παρ' ἡμῶν, μὴ 
διαλίπῃς πρεσβεύουσα, πρὸς τὸν 
Υἱὸν σσυ, σωθῆναι τοὺς δούλους 
σου. 

Μετὰ τὴν β' Στιχολογίαν, Κάθισμα 
Ἦχος δ' 

Ὁ ὑψωθεὶς ἐν τῷ Σταυρῷ  
Ἀνδρειοτάτῳ λογισμῷ ὑπελ-

θόντες, τὴν μαρτυρίαν θαυμαστοὶ 
Ἀθλοφόροι, διὰ πυρὸς καὶ ὕδατος 
διήλθετε, καὶ διεβιβάσθητε, σω-
τηρίας πρὸς πλάτος, κλῆρον κο-
μισάμενοι, οὐρανῶν βασιλείαν, ἐν 
ᾗ ποιεῖσθε τὰς ὑπὲρ ἡμῶν, θείας 
δεήσεις, σοφοὶ Τεσσαράκοντα. 

Δόξα... Καὶ νῦν... Θεοτοκίον 
Τοῦ εὐχαρίστως ἀνυμνεῖν ἐκ 

καρδίας, καὶ ἐξαιτεῖσθαι ἐκτενῶς 
Θεοτόκε, τὰ σὰ ἐλέη δώρησαι τοῖς 

δούλοις σου, κράζουσι καὶ λέγουσι· 
Παναγία Παρθένε, πρόφθασον καὶ 
λύτρωσαι, ἐξ ἐχθρῶν ἀοράτων, καὶ 
ὁρατῶν καὶ πάσης ἀπειλῆς· σὺ γὰρ 
ὑπάρχεις, ἡμῶν ἡ ἀντίληψις. 

Μετὰ τὸν Πολυέλεον, Κάθισμα 
Ἦχος πλ. α' 

Τὸν συνάναρχον Λόγον  
Τῶν Ἁγίων Μαρτύρων τὸ 

ἐγκαλλώπισμα, ἡ θεόστεπτος αὕτη 
καὶ θεοσύλλεκτος, τῶν Τεσ-
σαράκοντα πληθύς, ἀνευφημήσθω-
σαν νῦν· διὰ κρυμοῦ γὰρ καὶ 
πυρός, δοκιμασθέντες οἱ σοφοί, 
ἐδείχθησαν στρατιῶται, Χριστοῦ 
τοῦ παμβασιλέως, καὶ πρε-
σβεύουσι τοῦ σωθῆναι ἡμᾶς. 

Δόξα... Καὶ νῦν... Θεοτοκίον 
Τὴν ταχεῖάν σου σκέπην, καὶ 

τὴν βοήθειαν, καὶ τὸ ἔλεος δεῖξον 
ἐπὶ τὸν δοῦλόν σου, καὶ τὰ κύματα 
Ἁγνὴ καταπράϋνον, τῶν ματαίων 
λογισμῶν, καὶ τὴν πεσοῦσάν μου 
ψυχήν, ἀνάστησον Θεοτόκε· οἶδα 
γὰρ ὅτι Παρθένε, ἰσχύεις ὅσα καὶ 
βούλεσαι. 

Τὸ ά Ἀντίφωνον τοῦ δ´  ἤχου. 
Ἀντίφωνον Α´. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 
σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 
Ἁγίῳ Πνεύματι πᾶσα ψυχὴ ζω-

οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον 
Διήλθομεν διὰ πυρὸς καὶ ὕδα-

τος καὶ ἐξήγαγες ἡμᾶς εἰς ἀναψυ-
χήν. (δίς) 

Στίχ. Ἐπύρωσας ἡμᾶς, ὡς πυ-
ροῦται τὸ ἀργύριον. 

Διήλθομεν διὰ πυρὸς καὶ ὕδα-
τος καὶ ἐξήγαγες ἡμᾶς εἰς ἀναψυ-
χήν. 

Ἡ Τάξις τοῦ Εὐαγγελίου τοῦ Ὄρθρου 
Ἦχος β΄. 

Πᾶσα πνοὴ αἰνεσάτω τὸν Κύριον. 
Πᾶσα πνοὴ αἰνεσάτω τὸν Κύριον. 
Αἰνεσάτω πνοὴ πᾶσα τὸν Κύριον. 

Εὐαγγέλιον 
Ἐκ τοῦ κατὰ  

Δόξα σοι, Κύριε, δόξα σοι. 
 

Καὶ εὐθὺς ὁ Ν΄ Ψαλμὸς χῦμα.  
Ἐλέησόν με ὁ Θεὸς κατὰ τὸ 

μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Δόξα Πατρὶ… Ἦχος β΄ 
Ταῖς τῶν Ἀθλοφόρων, πρε-

σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Καὶ νῦν… 
Ταῖς τῆς Θεοτόκου, πρεσβείαις 

Ἐλεῆμον, ἐξάλειψον τὰ πλήθη, τῶν 
ἐμῶν ἐγκλημάτων. 

Ἦχος  β΄ 
Στίχ. Ἐλέησόν με, ὁ Θεός, κατὰ 

τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Ἰδιόμελον. Ἦχος  β΄ 
Προφητικῶς ἀνεβόα ὁ Δαυῒδ ἐν 

ψαλμοῖς· Διήλθομεν διὰ πυρὸς καὶ 
ὕδατος, καὶ ἐξήγαγες ἡμᾶς εἰς 
ἀναψυχήν, ὑμεῖς δὲ Μάρτυρες Χρι-
στοῦ, δι' αὐτῶν τῶν ἔργων τὸ 
λόγιον πληροῦντες, διήλθετε διὰ 
πυρός τε καὶ ὕδατος, καὶ εἰσήλθετε 
εἰς τὴν βασιλείαν τῶν οὐρανῶν. Διὸ 
πρεσβεύσατε, τεσσαράκοντα ὄντες 
Ἀθληταί, δωρηθῆναι ἡμῖν τὸ μέγα 
ἔλεος.  

Σῶσον ὁ Θεὸς τὸν λαὸν σου… 
Κύριε, ἐλέησον. Κύριε, ἐλέησον. 

Κύριε, ἐλέησον.(δ΄) 
Ἐλέει καὶ οἰκτιρμοῖς… 

ΚΑΝΟΝΕΣ 
 ᾨδὴ α΄.Κανὼν τῆς Θεοτόκου.  

Ἦχος πλ. δ΄ Ὁ Εἱρμὸς. 
Ὑγρὰν διοδεύσας ὡσεὶ ξηράν, 

καὶ τὴν αἰγυπτίαν μοχθηρίαν δια-
φυγών, ὁ Ἰσραηλίτης ἀνεβόα, Τῷ 

Λυτρωτῇ καὶ Θεῷ ἡμῶν ἄσωμεν. 
Ὑγρὰν διοδεύσας ὡσεὶ ξηράν, 

καὶ τὴν αἰγυπτίαν μοχθηρίαν δια-
φυγών, ὁ Ἰσραηλίτης ἀνεβόα, Τῷ 
Λυτρωτῇ καὶ Θεῷ ἡμῶν ἄσωμεν. 

Στίχ.Ὑπεραγία Θεοτόκε, σῶσον 
ἡμᾶς. 

Πολλοῖς συνεχόμενος πειρα-
σμοῖς, πρὸς σὲ καταφεύγω, σω-
τηρίαν ἐπιζητῶν, Ὢ Μῆτερ τοῦ 
Λόγου καὶ Παρθένε, τῶν δυσχερῶν 
καὶ δεινῶν με διάσωσον. 

Στίχ.Ὑπεραγία Θεοτόκε, σῶσον 
ἡμᾶς. 

Παθῶν με ταράττουσι προσβο-
λαί, πολλῆς ἀθυμίας, ἐμπιπλῶσαί 
μου τὴν ψυχήν, εἰρήνευσον, Κόρη, 
τῇ γαλήνῃ, τῇ τοῦ Υἱοῦ καὶ Θεοῦ 
σου, Πανάμωμε. 

Στίχ.Ὑπεραγία Θεοτόκε, σῶ-
σον ἡμᾶς.   

Σωτῆρα τεκοῦσάν σε καὶ Θεόν, 
δυσωπῶ, Παρθένε, λυτρωθῆναί με 
τῶν δεινῶν, σοὶ γὰρ νῦν προ-
σφεύγων ἀνατείνω, καὶ τὴν ψυχὴν 
καὶ τὴν διάνοιαν. 

Στίχ.Ὑπεραγία Θεοτόκε, σῶ-
σον ἡμᾶς.   

Νοσοῦντα τὸ σῶμα καὶ τὴν ψυ-
χήν, ἐπισκοπῆς θείας, καὶ προνοίας 
τῆς παρὰ σοῦ, ἀξίωσον, μόνη Θε-
ομῆτορ, ὡς ἀγαθὴ ἀγαθοῦ τε λο-
χεύτρια. 

Κανών α', ᾨδὴ α', τῶν Μαρτύρων 
Ἦχος β'. Δεῦτε λαοί,  

Στίχ. Ἅγιοι τοῦ Θεοῦ πρεσβεύ-
σατε ὑπέρ ἡμῶν. 

Θεοστεφῆ, φάλαγγα μέλπω 
Μαρτύρων Χριστοῦ, ἐν θεο-

πνεύστοις ᾄσμασι, τῶν Τεσ-
σαράκοντα, τὴν ἐτήσιον μνήμην, 
φαιδρῶς πανηγυρίζων, ὅτι δεδόξα-
σται. 

Στίχ. Ἅγιοι τοῦ Θεοῦ πρεσβεύ-
σατε ὑπέρ ἡμῶν. 

Ἐπὶ τῆς γῆς, ἅπασαν ἀπαρ-
νησάμενοι προσηγορίαν εἵλοντο οἱ 
Τεσσαράκοντα, τὴν Χριστώνυμον 
κλῆσιν, δι' ἧς ἐν τοῖς ὑψίστοις, νῦν 
πολιτεύονται. 

Δόξα... 
Οἱ ἐν Χριστῷ, σάρκα καὶ κόσμον 

μισήσαντες, τὸν παλαιὸν μὲν 
ἄνθρωπον συνεξεδύσασθε, τῇ προ-
σκαίρῳ ἐσθῆτι, στολὴν δὲ ἀφθαρ-
σίας περιεβάλεσθε. 

Καὶ νῦν... Θεοτοκίον 
Τὶς ἐξειπεῖν, σοῦ κατ' ἀξίαν 

δυνήσεται, τὴν ὑπὲρ λόγον σύλλη-
ψιν· Θεὸν γὰρ τέτοκας, ἐν σαρκὶ 
Παναγία, ἡμῖν ἐπιφανέντα Σωτῆρα 
πάντων ἡμῶν. 

 
Ὠδὴ γ΄ . 

Κανὼν τῆς Θεοτόκου. 
ᾨδή γ΄. Ἦχος πλ. δ΄ 

Ὁ Εἱρμὸς. 
Οὐρανίας ἁψῖδος, ὀροφουργὲ 

Κύριε, καὶ τῆς Ἐκκλησίας δο-
μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. 

Οὐρανίας ἁψῖδος, ὀροφουργὲ 
Κύριε, καὶ τῆς Ἐκκλησίας δο-
μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. 

Στίχ.Ὑπεραγία Θεοτόκε, σῶ-
σον ἡμᾶς. 

Προστασίαν καὶ σκέπην, ζωῆς 
ἐμῆς τίθημι, Σέ, Θεογεννῆτορ, Παρ-
θένε, σὺ με κυβέρνησον, πρὸς τὸν 
λιμένα σου, τῶν ἀγαθῶν ἡ αἰτία, 
τῶν πιστῶν τὸ στήριγμα, μόνη 
πανύμνητε.   

Στίχ.Ὑπεραγία Θεοτόκε, σῶ-
σον ἡμᾶς. 

Ἱκετεύω, Παρθένε, τὸν ψυχικὸν 
τάραχον, καὶ τῆς ἀθυμίας τὴν 
ζάλην, διασκεδάσαι μου, σὺ γάρ, 
Θεόνυμφε, τὸν ἀρχηγὸν τῆς 
γαλήνης, τὸν Χριστὸν ἐκύησας, 
μόνη πανάχραντε. 

Στίχ.Ὑπεραγία Θεοτόκε, σῶ-
σον ἡμᾶς. 

Εὐεργέτην τεκοῦσα, τὸν τῶν 
καλῶν αἴτιον, τῆς εὐεργεσίας τὸν 
πλοῦτον, πᾶσιν ἀνάβλυσον, πάντα 
γὰρ δύνασαι, ὡς δυνατὸν ἐν Ἰσχύϊ, 
τὸν Χριστὸν κυήσασα, Θεομακάρι-
στε. 

Στίχ.Ὑπεραγία Θεοτόκε, σῶ σον 
ἡμᾶς. 

Χαλεπαῖς ἀῤῥωστίαις, καὶ νοσε-
ροῖς πάθεσιν, ἐξεταζομένῳ, Παρ-
θένε, σὺ μοι βοήθησον, τῶν 
Ἰαμάτων γάρ, ἀνελλιπῆ σε 
γινώσκω, θησαυρόν, Πανάμωμε, 
τὸν ἀδαπάνητον. 

 Κανών α', ᾨδὴ γ', τῶν Μαρτύρων 
Ἦχος β'  

Στερέωσον ἡμᾶς ἐν σοὶ Κύριε 
Στίχ. Ἅγιοι τοῦ Θεοῦ πρεσβεύ-

σατε ὑπέρ ἡμῶν. 
Στρατείας καὶ ζωῆς καὶ 

ὡραιότητος, σωμάτων καὶ ὄλβου 

ἠλογηκότες, εὐκλεῶς οἱ Τεσ-
σαράκοντα, τὸν Χριστὸν ἀντὶ 
πάντων ἐκληρώσαντο. 

Στίχ. Ἅγιοι τοῦ Θεοῦ πρεσβεύ-
σατε ὑπέρ ἡμῶν. 

Τοῖς λίθοις ἀφειδῶς οἱ Τεσ-
σαράκοντα, προστάξει βαλλόμενοι 
τῶν τυράννων, τὰς βολὰς διὰ τοῦ 
Πνεύματος, κατὰ τῶν προστατ-
τόντων ἀπεκρούσαντο. 

Δόξα... 
Ἐλάλει κατὰ τῶν τυράννων 

χείλεσιν, ὁ ὄφις τοῦ Κτίσαντος 
βλασφημίας, ἀλλ' αὐτοῦ τὸ θε-
ομάχον στόμα, τοῖς κατὰ τῶν Μαρ-
τύρων λίθοις θλάττεται. 

Καὶ νῦν... Θεοτοκίον 
Τοῦ ἄνθρακος χρυσοῦν θυ-

μιατήριον, τοῦ θείου ἀνύμφευτε 
γενομένη, τὸ δυσῶδες τῆς καρδίας 
μου, εὐωδίασον μόνη Ἀειπάρθενε. 

 
Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 
Κάθισμα 

Ἦχος πλ. δ'. Τὴν Σοφίαν…  
Τῷ Χριστῷ στρατευθέντες μαρ-

τυρικῶς, τὸν ἐχθρὸν καθελόντες 
ἀθλητικῶς, ἔργοις ἐκπληρώσαντες, 
τοῦ Προφήτου τὰ ῥήματα· διὰ 
πυρὸς γὰρ καὶ ὕδατος, γενναίως 
διήλθετε, ἀναψυχὴν εὑράμενοι, 
ζωὴν τὴν αἰώνιον· ὅθεν καὶ 
στεφάνους οὐρανόθεν λαβόντες, 
χοροῖς συνευφραίνεσθε, Ἀσω-
μάτων δυνάμεων, Ἀθλοφόροι πα-
νεύφημοι, πρεσβεύσατε Χριστῷ τῷ 
Θεῷ, τῶν πταισμάτων ἄφεσιν δω-
ρήσασθαι, τοῖς ἑορτάζουσι πόθῳ, 
τὴν ἁγίαν μνήμην ὑμῶν. 

Δόξα... Καὶ νῦν... Θεοτοκίον 
Ἐνθυμοῦμαι τὴν κρίσιν καὶ δει-

λιῶ, τὴν ἐξέτασιν τρέμω τὴν φο-
βεράν, φρίττω τὴν ἀπόφασιν, καὶ 
πτοοῦμαι τὴν κόλασιν, τὴν τοῦ 
πυρὸς ὀδύνην, τὸ σκότος τὸν τάρ-
ταρον, τὸν βρυγμὸν τῶν ὀδόντων, 
τὸν ἄϋπνον σκώληκα· Οἴμοι! τὶ 
ποιήσω, ὅταν τίθωνται θρόνοι, καὶ 
βίβλοι ἀνοίγωνται, καὶ αἱ πράξεις 
ἐλέγχωνται, καὶ κρυπτὰ δημο-
σιεύωνται! Τότε Δέσποινα βοήθειά 
μοι γενοῦ, καὶ προστάτις θερμότα-
τος· σὲ γὰρ ἔχω ἐλπίδα, ὁ ἀχρεῖος 
οἰκέτης σου. 

Συναπτὴ μικρά καὶ ἡ Ἐκφώνησις 
Σὺ γὰρ εἶ ὁ Βασιλεύς...  

Κοντάκιον 
Ἦχος πλ. β' 

Τὴν ὑπὲρ ἡμῶν  
Πᾶσαν στρατιὰν τοῦ κόσμου 

καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα· διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 
δόξαν ἐκ τῶν οὐρανῶν, καὶ 
στεφάνων πληθύν. 

Ὁ Οἶκος 
Τῷ ἐν θρόνῳ ἀστέκτῳ ἐπο-

χουμένῳ, τῷ ἐκτείναντι τὸν 
οὐρανὸν καθάπερ δέρριν, τῷ τὴν 
γῆν ἑδράσαντι, καὶ συνάξαντι τὰ 
ὕδατα εἰς τὰς συναγωγὰς αὐτῶν, 
τῷ τὰ πάντα ἐκ μὴ ὄντων ποιήσα-
ντι ὑπάρχειν, καὶ πᾶσι χορηγοῦντι 
πνοὴν καὶ ζωήν, τῷ προσδεχομένῳ 
τῶν Ἀρχαγγέλων τὸν ὕμνον, καὶ 
ὑπ' ἀγγέλων δοξαζομένῳ, καὶ ὑπὸ 
πάντων προσκυνουμένῳ, Χριστῷ 

τῷ παντοκράτορι, τῷ Πλάστῃ καὶ 
Θεῷ ἡμῶν, προσπίπτω ὁ ἀνάξιος 
προσάγων μου τὴν δέησιν, λόγου 
χάριν αἰτῶν, ἵνα ἰσχύσω εὐσεβῶς 
ὑμνῆσαι κἀγὼ τοὺς Ἁγίους, οὓς 
αὐτὸς ἔδειξας νικητάς, δωρησάμε-
νος αὐτοῖς δόξαν ἐκ τῶν οὐρανῶν, 
καὶ στεφάνων πληθύν. 

Σ Υ Ν Α Ξ Α Ρ Ι Ο Ν 
Τῇ θ' τοῦ αὐτοῦ μηνός, Μνήμη 

τῶν Ἁγίων μεγάλων Τεσσαράκο-
ντα Μαρτύρων, τῶν ἐν Σεβαστείᾳ 
τῇ πόλει μαρτυρησάντων. 

Στίχοι 
Πληροῦμεν ὑστέρημα σοῦ, 

Σῶτερ, πάθους, 
Τεσσαράκοντα, συντριβέντες τὰ 

σκέλη. 
Ἀμφ' ἐνάτῃ ἐάγη σκέλη ἀνδρῶν 

τεσσαράκοντα. 
Τῇ αὐτῇ ἡμέρᾳ, μνήμη τοῦ 

Ἁγίου Μάρτυρος Οὐρπασιανοῦ. 
Στίχοι 

Ὁ κλωβὸς ἅρμα πυρός, αἱ δ' αὖ 
λαμπάδες, 

Οὐρπασιανέ, σοὶ τέθριππος 
ἀνόδου. 

Τῇ αὐτῇ ἡμέρᾳ, Μνήμη τοῦ 
Ἁγίου Καισαρίου, ἀδελφοῦ τοῦ 
Ἁγίου Γρηγορίου τοῦ Θεολόγου. 

Στίχοι 
Ὁ Γρηγορίου πρὸς νεκρὸν Και-

σαρίου, 
Γλώττης χαλινοῖ τῆς ἐμῆς λόγους 

λόγος. 
Τῇ αὐτῇ ἡμέρᾳ οἱ Ἅγιοι Μάρ-

τυρες, Πάππος, Μάμμη, Πατήρ, 
Μήτηρ, καὶ δύο τέκνα, ξίφη τε-
λειοῦνται. 

Στίχοι 

Διὰ ξίφους ἤθλησε συγγενὲς 
γένος, 

Ἡ παππόμμαμος πατρομητροτε-
κνία. 

Ταῖς αὐτῶν ἁγίαις πρεσβείαις, 
ὁ Θεὸς ἐλέησον ἡμᾶς. Ἀμήν. 

ΚΑΤΑΒΑΣΙΑΙ 
  Ὠδὴ α΄.  Ἦχος δ΄. 

Ἀνοίξω τὸ στόμα μου καὶ πληρω-
θήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ θαύ-
ματα. 

ᾠδὴ γ’ 
Τοὺς σοὺς ὑμνολόγους Θεοτόκε, 

ὡς ζῶσα καὶ ἄφθορος πηγή, θίασον 
συγκροτήσαντας πνευματικὸν 
στερέωσον, καὶ ἐν τῇ θείᾳ δόξῃ σου 
στεφάνων δόξης ἀξίωσον. 

ᾠδὴ δ’ 
Τὴν ἀνεξιχνίαστον θείαν βουλήν, 

τῆς ἐκ τῆς Παρθένου σαρκώσεως, σοῦ 
τοῦ Ὑψίστου, ὁ Προφήτης, Ἀββακούμ, 
κατανοῶν ἐκραύγαζε. Δόξα τῇ 
δυνάμει σου Κύριε. 

ᾠδὴ ε’  
Ἐξέστη τὰ σύμπαντα, ἐπὶ τῇ θείᾳ 

δόξῃ σου, σὺ γὰρ ἀπειρόγαμε Παρ-
θένε, ἔσχες ἐν μήτρᾳ τὸν ἐπὶ πάντων 
Θεόν, καὶ τέτοκας ἄχρονον Υἱόν, πᾶσι 
τοῖς ὑμνοῦσί σε, σωτηρίαν βραβεύο-
ντα. 

ᾠδὴ Ϛ’ 
Τὴν θείαν ταύτην καὶ πάντιμον, 

τελοῦντες ἑορτὴν οἱ θεόφρονες, τῆς 
Θεομήτορος, δεῦτε τὰς χεῖρας κρο-
τήσωμεν, τὸν ἐξ αὐτῆς τεχθέντα Θεὸν 
δοξάζοντες. 

ᾠδὴ ζ’ 
Οὐκ ἐλάτρευσαν, τῇ κτίσει οἱ 

θεόφρονες, παρὰ τὸν κτίσαντα, ἀλλὰ 

πυρὸς ἀπειλήν, ἀνδρείως πατήσα-
ντες, χαίροντες ἔψαλλον, 
Ὑπερύμνητε, ὁ τῶν Πατέρων Κύριος, 
καὶ Θεὸς εὐλογητὸς εἶ. 

ᾠδὴ η’ 
Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 
Παῖδας εὐαγεῖς ἐν τῇ καμίνῳ, ὁ 

τόκος τῆς Θεοτόκου διεσώσατο, τότε 
μὲν τυπούμενος, νῦν δὲ ἐνεργούμε-
νος, τὴν οἰκουμένην ἅπασαν, ἀγείρει 
ψάλλουσαν. Τὸν Κύριον ὑμνεῖτε τὰ 
ἔργα, καὶ ὑπερυψοῦτε, εἰς πάντας 
τοὺς αἰῶνας. 

Τὴν Θεοτόκον καὶ μητέρα τοῦ φωτὸς...  
Τὴν Θεοτόκον καὶ μητέρα τοῦ 

φωτὸς… 
ΤΙΜΙΩΤΕΡΑ ( Ἦχος δ΄ ) 

Στίχ. Μεγαλύνει ἡ ψυχή μου τὸν 
Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-
πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 
Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 
Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 
Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 
Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία 

ᾨδὴ θ΄ 
Ἅπας γηγενής, σκιρτάτῳ τῷ 

πνεύματι, λαμπαδουχούμενος, πα-
νηγυριζέτω δέ, ἀΰλων Νόων, φύσις 
γεραίρουσα, τὰ ἱερὰ θαυμάσια, τῆς 
Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-
πάρθενε. 

Συναπτὴ μικρά καὶ ἡ Ἐκφώνησις 
Ὃτι σὲ αἰνοῦσι πᾶσαι αἱ δυνά-

μεις...  
Ἐξαποστειλάριον 

Ἦχος β' 
Γυναῖκες ἀκουτίσθητε  

Χορὸς τετραδεκάριθμος, Μαρ-
τύρων Τεσσαράκοντα, τῆς ὑπερ-
θέου Τριάδος, τῶν ἀρετῶν τετρα-
κτύϊ, πυρὸς ἀέρος ὕδατος, καὶ γῆς 
στοιχείων τετράδος, ᾄσμασι θείοις 
ὑμνείσθω, ὑπὲρ Χριστοῦ ὡς 
ἀθλήσας, τοῦ τῶν ἁπάντων Δε-
σπότου. 

Θεοτοκίον 
Ἦχος β' 

Γυναῖκες ἀκουτίσθητε  
Χαῖρε κατάρας λύτρωσις, καὶ 

τοῦ Ἀδὰμ ἀνάκλησις, χαῖρε Ἁγνὴ 

Θεοτόκε, ἐλπὶς καὶ σκέπη τοῦ 
κόσμου, χαῖρε σεμνὴ μητρόθεε, 
χαῖρε τὸ θεῖον ὄχημα, χαῖρε ἡ 
κλῖμαξ καὶ πύλη, χαῖρε κούφη 
νεφέλη, χαῖρε τῆς Εὔας ἡ λύσις. 

ΑΙΝΟΙ .  Ἦχος πλ. α΄. 
Πᾶσα πνοὴ αἰνεσάτω τὸν Κύ-

ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Εἰς τοὺς Αἴνους, ἱστῶμεν Στίχους δ'.  
Στιχηρὰ τῶν Μαρτύρων 

Ἦχος πλ. α'. Χαίροις ἀσκητικῶν  
Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Δεῦτε μαρτυρικὴν Ἀδελφοί, 
μέτ' ἐγκωμίων ἀνυμνήσωμεν 
φάλαγγα, τῷ κρύει πυρπολη-
θεῖσαν, καὶ τὸν τῆς πλάνης κρυμόν, 
διαπύρῳ ζήλῳ πυρπολήσασαν, 
στρατὸν γενναιότατον, ἱερώτατον 
σύνταγμα, συνασπισμόν τε, 
ἀρραγῆ καὶ ἀνίκητον, τοὺς τῆς 
πίστεως, περιβόλους καὶ φύλακας, 
Μάρτυρας τεσσαράκοντα, χορείαν 
τὴν ἔνθεον, τῆς ἐκκλησίας τοὺς 
πρέσβεις, τοὺς δυνατῶς ἱκετεύο-
ντας, Χριστὸν καταπέμψαι, ταῖς 
ψυχαῖς ἡμών εἰρήνην, καὶ μέγα 
ἔλεος. 

Στίχ. Αἰνεῖτε αὐτὸν ἐν ἤχῳ, σάλ-
πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Δεῦτε μαρτυρικὴν Ἀδελφοί, 
μέτ' ἐγκωμίων ἀνυμνήσωμεν 
φάλαγγα, τῷ κρύει πυρπολη-
θεῖσαν, καὶ τὸν τῆς πλάνης κρυμόν, 
διαπύρῳ ζήλῳ πυρπολήσασαν, 
στρατὸν γενναιότατον, ἱερώτατον 
σύνταγμα, συνασπισμόν τε, 
ἀρραγῆ καὶ ἀνίκητον, τοὺς τῆς 
πίστεως, περιβόλους καὶ φύλακας, 
Μάρτυρας τεσσαράκοντα, χορείαν 
τὴν ἔνθεον, τῆς ἐκκλησίας τοὺς 
πρέσβεις, τοὺς δυνατῶς ἱκετεύο-
ντας, Χριστὸν καταπέμψαι, ταῖς 
ψυχαῖς ἡμών εἰρήνην, καὶ μέγα 
ἔλεος. 

Στίχ. Αἰνεῖτε αὐτὸν ἐν τυμπάνῳ 
καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ. 

Χαίροις συναγωγὴ κραταιά, καὶ 
Ἱερὰ καὶ τροπαιοῦχος παράταξις, 
οἱ πύργοι τῆς εὐσεβείας, οἱ στρα-
τιῶται Χριστοῦ, οἱ στερροὶ ὁπλῖται 
καὶ ἀήττητοι, τὸν νοῦν εὐτονώτα-
τοι, καὶ ψυχὴν ἀνδρειότατοι, τῷ 
ὄντι θεῖοι, καὶ Θεῷ ποθεινότατοι, 
χορὸς Ἅγιος καὶ θεόλεκτον 
σύστημα, Μάρτυρες τεσσαράκο-
ντα, οἱ ἴσοι τὴν ἄθλησιν, ἴσοι τὴν 
γνώμην καὶ ἴσους, καὶ τοὺς 
στεφάνους δεξάμενοι, Χριστὸν δυ-
σωπεῖτε, ταῖς ψυχαῖς ἡμῶν δο-
θῆναι, τὸ μέγα ἔλεος. 

Στίχ. Αἰνεῖτε αὐτὸν ἐν κυμ-
βάλοις εὐήχοις, αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Χαίροις τροπαιοφόρος πληθύς, 
ἡ ἐν πολέμοις ἀνδρικῶς ἀρι-
στεύσασα, ἀστέρες οἱ διελθόντες, 
διὰ πυρὸς καὶ κρυμοῦ, καὶ ὑδάτων 

πῆξιν διαλύσαντες, οἱ γῆν 
οὐρανώσαντες, καὶ τὰ πάντα φω-
τίσαντες, οἱ ἐν τοῖς κόλποις, 
Ἀβραὰμ νῦν θαλπόμενοι, οἱ χο-
ρεύοντες, σὺν Ἀγγέλων στρα-
τεύμασι, Μάρτυρες τεσσαράκοντα, 
τὰ ἄνθη τὰ πνέοντα, τήν εὐωδίαν 
τῆς ὄντως, πνευματικῆς δια-
δόσεως, Χριστὸν δυσωπεῖτε, ταῖς 
ψυχαῖς ἡμῶν δοθῆναι, τὸ μέγα 
ἔλεος. 

 
Δόξα Πατρὶ... 

Ἦχος πλ. α' 
Ἰωάννου Μοναχοῦ 

Ἀθλοφόροι Χριστοῦ, τὴν πάνσε-
πτον νηστείαν φαιδροτέραν 
ἀπειργάσασθε, τῇ μνήμῃ τῆς 
ἐνδόξου ὑμῶν ἀθλήσεως· Τεσ-
σαράκοντα γὰρ ὄντες, τὴν τεσσα-
ρακονθήμερον ἁγιάζετε, τὸ σω-
τήριον πάθος μιμησάμενοι, διὰ τῆς 
ὑπὲρ Χριστοῦ ὑμῶν ἀθλήσεως. Διὸ 
ἔχοντες παρρησίαν πρεσβεύσατε, 
ἐν εἰρήνῃ καταντῆσαι ἡμᾶς, εἰς τὴν 
τριήμερον Ἀνάστασιν τοῦ Θεοῦ, 
καὶ Σωτῆρος τῶν ψυχῶν ἡμῶν. 

Καὶ νῦν... Ἦχος πλ. α' 
Θεοτοκίον 

Μακαρίζομέν σε, Θεοτόκε Παρ-
θένε, καὶ δοξάζομέν σε, οἱ πιστοὶ 
κατὰ χρέος, τὴν πόλιν τὴν ἄσει-
στον, τὸ τεῖχος τὸ ἄρρηκτον, τὴν 
ἀρραγῆ προστασίαν, καὶ κατα-
φυγήν τῶν ψυχῶν ἡμῶν. 

 
Δοξολογία Μεγάλη.  Ἦχος πλ. α΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 

Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 
Ἅγιος ὁ Θεός,  
Ἅγιος Ἰσχυρός,  
Ἅγιος Ἀθάνατος, ἐλέησον ἡμᾶς. 

Ἀπολυτίκιον 
Ἦχος α'  

Τὰς ἀλγηδόνας τῶν Ἁγίων, ἃς 
ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

Καὶ εὐθὺς ἐπισυνάπτονται 
 αἱ Ὧραι λιταί. 

ΑΚΟΛΟΥΘΙΑ τῆς Α' ΩΡΑΣ 
Τῆς Μεγάλης Τεσσαρακοστῆς 

Και ἀκολούθως (ἐπισυνάπτονται) ἀνα-
γινώσκονται αἱ Ὧραι, ἀπὸ τοῦ  
Δεῦτε προσκυνήσωμεν», ἐκάστη. 

Δεῦτε προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε προσκυνήσωμεν καὶ 
προσπέσωμεν Χριστῷ τῷ βασιλεῖ 
ἡμῶν Θεῷ. 

Δεῦτε προσκυνήσωμεν καὶ 
προσπέσωμεν αὐτῷ, Χριστῷ τῷ 
βασιλεῖ καὶ Θεῷ ἡμῶν. 

Ψαλμὸς 5 
Τὰ ῥήματά μου ἐνώτισαι Κύριε 

σύνες τῆς κραυγῆς μου 
πρόσχες τῇ φωνῇ τῆς δεήσεώς 

μου ὁ βασιλεύς μου καὶ ὁ Θεός μου 
ὅτι πρὸς σὲ προσεύξομαι Κύριε 

τὸ πρωῒ εἰσακούσῃ τῆς φωνῆς 
μου, τὸ πρωῒ παραστήσομαί σοι 
καὶ ἐπόψομαι 

ὅτι οὐχὶ Θεὸς θέλων ἀνομίαν σὺ 
εἶ οὐδὲ παροικήσει σοι πονη-
ρευόμενος 

οὐ διαμενοῦσιν παράνομοι 
κατέναντι τῶν ὀφθαλμῶν σου, 
ἐμίσησας πάντας τοὺς ἐργαζο-
μένους τὴν ἀνομίαν ἀπολεῖς 
πάντας τοὺς λαλοῦντας τὸ ψεῦδος, 
ἄνδρα αἱμάτων καὶ δόλιον 
βδελύσσεται Κύριος 

ἐγὼ δὲ ἐν τῷ πλήθει τοῦ ἐλέους 
σου εἰσελεύσομαι εἰς τὸν οἶκόν 
σου, προσκυνήσω πρὸς ναὸν ἅγιόν 
σου ἐν φόβῳ σου 

Κύριε ὁδήγησόν με ἐν τῇ δικαι-
οσύνῃ σου, ἕνεκα τῶν ἐχθρῶν μου 
κατεύθυνον ἐνώπιόν μου τὴν ὁδόν 
σου 

ὅτι οὐκ ἔστιν ἐν τῷ στόματι 
αὐτῶν ἀλήθεια ἡ καρδία αὐτῶν 
ματαία τάφος ἀνεῳγμένος ὁ 
λάρυγξ αὐτῶν ταῖς γλώσσαις 
αὐτῶν ἐδολιοῦσαν 

κρῖνον αὐτοὺς ὁ Θεὸς, ἀπο-
πεσάτωσαν ἀπὸ τῶν διαβουλίων 

αὐτῶν κατὰ τὸ πλῆθος τῶν ἀσε-
βειῶν αὐτῶν, ἔξωσον αὐτοὺς ὅτι 
παρεπίκρανάν σε Κύριε 

καὶ εὐφρανθήτωσαν πάντες οἱ 
ἐλπίζοντες ἐπὶ σὲ, εἰς αἰῶνα ἀγαλ-
λιάσονται καὶ 

κατασκηνώσεις ἐν αὐτοῖς καὶ 
καυχήσονται ἐν σοὶ πάντες οἱ ἀγα-
πῶντες τὸ ὄνομά σου 

ὅτι σὺ εὐλογήσεις δίκαιον Κύριε 
ὡς ὅπλῳ εὐδοκίας ἐστεφάνωσας 
ἡμᾶς. 

Ψαλμὸς 89 
Κύριε καταφυγὴ ἐγενήθης ἡμῖν 

ἐν γενεᾷ καὶ γενεᾷ 
πρὸ τοῦ ὄρη γενηθῆναι καὶ πλα-

σθῆναι τὴν γῆν καὶ τὴν οἰκουμένην 
καὶ ἀπὸ τοῦ αἰῶνος καὶ ἕως τοῦ 
αἰῶνος σὺ εἶ 

μὴ ἀποστρέψῃς ἄνθρωπον εἰς 
ταπείνωσιν καὶ εἶπας· ἐπι-
στρέψατε υἱοὶ ἀνθρώπων 

ὅτι χιλια ἔτη ἐν ὀφθαλμοῖς σου, 
Κύριε ὡς ἡμέρα ἡ ἐχθὲς ἥτις 
διῆλθεν καὶ φυλακὴ ἐν νυκτὶ 

τὰ ἐξουδενώματα αὐτῶν ἔτη 
ἔσονται τὸ πρωῒ ὡσεὶ χλόη 
παρέλθοι. 

τὸ πρωῒ ἀνθῆσαι καὶ παρέλθοι 
τὸ ἑσπέρας ἀποπέσοι σκληρυνθείη 
καὶ ξηρανθείη 

ὅτι ἐξελίπομεν ἐν τῇ ὀργῇ σου 
καὶ ἐν τῷ θυμῷ σου ἐταράχθημεν 

ἔθου τὰς ἀνομίας ἡμῶν ἐναντίον 
σου ὁ αἰὼν ἡμῶν εἰς φωτισμὸν τοῦ 
προσώπου σου 

ὅτι πᾶσαι αἱ ἡμέραι ἡμῶν ἐξέλι-
πον καὶ ἐν τῇ ὀργῇ σου ἐξελίπομεν 
τὰ ἔτη ἡμῶν ὡσεὶ ἀράχνη 
ἐμελέτων· 

αἱ ἡμέραι τῶν ἐτῶν ἡμῶν ἐν 
αὐτοῖς ἑβδομήκοντα ἔτη, ἐὰν δὲ ἐν 
δυναστείαις ὀγδοήκοντα ἔτη καὶ τὸ 
πλεῖον αὐτῶν κόπος καὶ πόνος ὅτι 
ἐπῆλθεν πρᾳότης ἐφ' ἡμᾶς καὶ παι-
δευθησόμεθα 

τὶς γινώσκει τὸ κράτος τῆς 
ὀργῆς σου; καὶ ἀπὸ τοῦ φόβου σου 
τὸν θυμόν σου 

ἐξαριθμήσασθαι; τὴν δεξιάν σου 
οὕτως γνώρισον μοι καὶ τοὺς πε-
παιδευμένους τῇ καρδίᾳ ἐν σοφίᾳ. 

ἐπίστρεψον Κύριε· ἕως πότε; 
καὶ παρακλήθητι ἐπὶ τοῖς δούλοις 
σου. 

ἐνεπλήσθημεν τὸ πρωῒ τοῦ 
ἐλέους σου καὶ ἠγαλλιασάμεθα καὶ 
εὐφράνθημεν ἐν πάσαις ταῖς 
ἡμέραις ἡμῶν 

εὐφρανθείημεν ἀνθ' ὧν ἡμερῶν 
ἐταπείνωσας ἡμᾶς ἐτῶν ὧν εἴδο-
μεν κακὰ 

καὶ ἴδε ἐπὶ τοὺς δούλους σου 
καὶ ἐπὶ τὰ ἔργα σου καὶ ὁδήγησον 
τοὺς υἱοὺς αὐτῶν 

καὶ ἔστω ἡ λαμπρότης Κυρίου 
τοῦ Θεοῦ ἡμῶν ἐφ' ἡμᾶς καὶ τὰ 
ἔργα τῶν χειρῶν ἡμῶν κατεύθυνον 
ἐφ' ἡμᾶς. 

Ψαλμὸς 100 
Ἔλεος καὶ κρίσιν ᾄσομαί σοι 

Κύριε 
ψαλῶ καὶ συνήσω ἐν ὁδῷ 

ἀμώμῳ· πότε ἥξεις πρὸς με; διεπο-
ρευόμην ἐν ἀκακίᾳ καρδίας μου ἐν 
μέσῳ τοῦ οἴκου μου 

οὐ προεθέμην πρὸ ὀφθαλμῶν 
μου πρᾶγμα παράνομον, 
ποιοῦντας παραβάσεις ἐμίσησα· 

οὐκ ἐκολλήθη μοι καρδία 
σκαμβὴ· ἐκκλίνοντος ἀπ' ἐμοῦ τοῦ 
πονηροῦ οὐκ ἐγίνωσκον 

τὸν καταλαλοῦντα λάθρᾳ τοῦ 
πλησίον αὐτοῦ· τοῦτον ἐξεδίωκον· 
ὑπερηφάνῳ ὀφθαλμῷ καὶ ἀπλήστῳ 
καρδίᾳ τούτῳ οὐ συνήσθιον 

οἱ ὀφθαλμοί μου ἐπὶ τοὺς πι-
στοὺς τῆς γῆς τοῦ συγκαθῆσθαι 
αὐτοὺς μετ' ἐμοῦ πορευόμενος ἐν 
ὁδῷ ἀμώμῳ οὗτός μοι ἐλειτούργει. 

οὐ κατῴκει ἐν μέσῳ τῆς οἰκίας 
μου ποιῶν ὑπερηφανίαν, λαλῶν 
ἄδικα οὐ κατεύθυνεν ἐναντίον τῶν 
ὀφθαλμῶν μου. 

εἰς τὰς πρωΐας ἀπέκτεννον 
πάντας τοὺς ἁμαρτωλοὺς τῆς γῆς 
τοῦ ἐξολεθρεῦσαι ἐκ πόλεως 
Κυρίου πάντας τοὺς ἐργαζομένους 
τὴν ἀνομίαν. 

Δόξα... Καὶ νῦν... 
Ἀλληλούϊα, Ἀλληλούϊα, Ἀλλη-

λούϊα, Δόξα σοι ὁ Θεὸς (ἐκ γ') 
Κύριε, ἐλέησον. (ἐκ γ') 

 
Δόξα...  

Ἀπολυτίκιον. Ἦχος α΄. 
Δόξα Πατρί...(χῦμα). 

 Τὰς ἀλγηδόνας τῶν Ἁγίων, ἃς 
ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

Καὶ νῦν... Θεοτοκίον 
Τὶ σὲ καλέσωμεν, ὦ Κεχαριτω-

μένη; Οὐρανόν; ὅτι ἀνέτειλας τὸν 
Ἥλιον τῆς δικαιοσύνης. Παράδει-
σον; ὅτι ἐβλάστησας τὸ ἄνθος τῆς 
ἀφθαρσίας. Παρθένον; ὅτι ἔμεινας 
ἄφθορος· ἁγνὴν Μητέρα; ὅτι ἔσχες 

σαῖς ἁγίαις ἀγκάλαις υἱόν, τὸν 
πάντων Θεόν. Αὐτὸν ἱκέτευε, σω-
θῆναι τὰς ψυχὰς ἡμῶν. 

Ὁ Ἀναγνώστης τό Τρισάγιον. 
Ἅγιος ὁ Θεός, ἅγιος ἰσχυρός, 

ἅγιος ἀθάνατος ἐλέησον ἡμᾶς (ἐκ 
τρίτου). 

Δόξα... Καὶ νῦν... 
Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις 

ἡμῶν. 
Δέσποτα, συγχώρησον τὰς 

ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς 

ἀσθενείας ἡμῶν, ἕνεκεν τοῦ 
ὀνόματός σου. 

Κύριε ἐλέησον (ἐκ τρίτου) 
Δόξα... Καὶ νῦν... 
Πάτερ ἡμῶν, ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου ὡς ἐν οὐρανῷ καὶ ἐπί τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ὅτι σοῦ ἐστιν ἡ βασιλεία... 
Ἀμήν. 

Κοντάκιον.  Ἦχος πλ. β΄. 
Τὴν ὑπὲρ ἡμῶν. (χῦμα) 

 Πᾶσαν στρατιάν τοῦ κόσμου 
καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα, διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 

δόξαν ἐκ τῶν οὐρανῶν, καὶ 
στεφάνων πληθύν.  

Κύριε, ἐλέησον μ' (40). 
Ὁ ἐν παντὶ καιρῷ καὶ πάσῃ ὥρᾳ 

ἐν οὐρανῷ καὶ ἐπὶ γῆς προσκυ-
νούμενος καὶ δοξαζόμενος Χριστὸς 
ὁ Θεός, ὁ μακρόθυμος, ὁ πο-
λυέλεος, ὁ πολυεύσπλαγχνος, ὁ 
τοὺς δικαίους ἀγαπῶν καί τοὺς 
ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διά τῆς 
ἐπαγγελίας τῶν μελλόντων ἀγα-
θῶν, αὐτός Κύριε, πρόσδεξαι καὶ 
ἡμῶν ἐν τῇ ὥρᾳ ταύτῃ τὰς 
ἐντεύξεις καὶ ἴθυνον τὴν ζωὴν ἡμῶν 
πρὸς τὰς ἐντολάς σου. Τὰς ψυχὰς 
ἡμῶν ἁγίασον, τὰ σώματα ἅγνισον, 
τοὺς λογισμοὺς διόρθωσον, τὰς 
ἐννοίας κάθαρον καὶ ῥῦσαι ἡμᾶς 
ἀπὸ πάσης θλίψεως, κακῶν καὶ 
ὀδύνης. Τείχισον ἡμᾶς ἁγίοις σου 
Ἀγγέλοις, ἵνα τῇ παρεμβολῇ αὐτῶν 
φρουρούμενοι καὶ ὁδηγούμενοι 
καταντήσωμεν εἰς τὴν ἑνότητα της 
πίστεως καὶ εἰς τὴν ἐπίγνωσιν της 
ἀπροσίτου σου δόξης, ὅτι εὐλο-
γητὸς εἶ εἰς τοὺς αἰῶνας τῶν 
αἰώνων. Ἀμήν. 

Κύριε ἐλέησον γ' 
Δόξα... Καὶ νῦν... 
Τὴν Τιμιωτέραν τῶν Χερουβείμ, 

καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θε-
οτόκον, σὲ μεγαλύνομεν. 

Ἐν ὀνόματι Κυρίου, εὐλόγησον 
Πατερ. 

Ὁ Θεὸς οἰκτειρήσαι ἡμᾶς, καὶ 
εὐλογήσαι ἡμᾶς, ἐπιφάναι τὸ 

πρόσωπον αὐτοῦ ἐφ' ἡμᾶς, καὶ 
ἐλεήσαι ἡμᾶς. Ἀμήν. 

Καὶ ποιοῦμεν τὰς τρεῖς μεγάλας μετα-
νοίας, Εἶθ' οὕτω, λέγομεν καθ' ἑαυτοὺς καὶ 
ἕνα στίχον τῆς Εὐχῆς τοῦ Ὁσίου Ἐφραίμ. 

Κύριε, καὶ Δέσποτα τῆς ζωῆς 
μου, πνεῦμα ἀργίας, περιεργίας, 
φιλαρχίας, καὶ ἀργολογίας μή μοι 
δῷς. 

Πνεῦμα δὲ σωφροσύνης, ταπει-
νοφροσύνης, ὑπομονῆς καὶ ἀγάπης, 
χάρισαί μοι τῷ σῷ δούλῳ. 

Ναί, Κύριε Βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Μετὰ δὲ ταύτας, ἑτέρας μικρὰς ιβ' 
λέγοντες καθ' ἑκάστην, τὸ ὁ Θεός, ἱλάσθητί 

μοι τῷ ἁμαρτωλῷ, καὶ ἐλέησόν με, καὶ 
πάλιν μετάνοιαν μεγάλην, καὶ τὸν τελευ-

ταῖον στίχον τῆς ἀνωτέρω Εὐχῆς. 
Ναί, Κύριε Βασιλεῦ, δώρησαί 

μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Χριστέ, τὸ φῶς τὸ ἀληθινόν, τὸ 
φωτίζον καὶ ἁγιάζον πάντα ἄνθρω-
πον ἐρχόμενον εἰς τὸν κόσμον, ση-
μειωθήτω ἐφ' ἡμᾶς τὸ φῶς τοῦ 
προσώπου σου, ἵνα ἐν αὐτῷ 
ὀψώμεθα φῶς τὸ ἀπρόσιτον, καὶ 
κατεύθυνον τὰ διαβήματα ἡμῶν 
πρὸς ἐργασίαν τῶν ἐντολῶν σου, 
πρεσβείαις τῆς παναχράντου σου 
Μητρός, καὶ πάντων σου τῶν 
ἁγίων. Ἀμήν. 

ὁ Ἱερεὺς ἀμέσως τὴν Ἀπόλυσιν 
 ἢ ἐπισυνάπτομεν τὴν Γ΄ Ὥραν.  

ΑΚΟΛΟΥΘΙΑ τῆς Γ' ΩΡΑΣ. 
Τεσσαρακοστῆς. 

Δεῦτε προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε προσκυνήσωμεν καὶ 
προσπέσωμεν Χριστῷ τῷ βασιλεῖ 
ἡμῶν Θεῷ. 

Δεῦτε προσκυνήσωμεν καὶ 
προσπέσωμεν αὐτῷ, Χριστῷ τῷ 
βασιλεῖ καὶ Θεῷ ἡμῶν. 

Ψαλμὸς ΙΣΤ΄ (16ος) 

Εἰσάκουσον Κύριε τῆς δικαι-
οσύνης μου, πρόσχες τῇ δεήσει 
μου, ἐνώτισαι τῆς προσευχῆς μου 
οὐκ ἐν χείλεσιν δολίοις 

ἐκ προσώπου σου τὸ κρῖμα μου 
ἐξέλθοι, οἱ ὀφθαλμοί μου ἰδέτωσαν 
εὐθύτητας 

ἐδοκίμασας τὴν καρδίαν μου 
ἐπεσκέψω νυκτὸς· ἐπύρωσάς με 
καὶ οὐχ εὑρέθη ἐν ἐμοὶ ἀδικία 

ὅπως ἂν μὴ λαλήσῃ τὸ στόμα 
μου τὰ ἔργα τῶν ἀνθρώπων διὰ 
τοὺς λόγους τῶν χειλέων σου ἐγὼ 
ἐφύλαξα ὁδοὺς σκληρὰς. 

κατάρτισαι τὰ διαβήματά μου 
ἐν ταῖς τρίβοις σου ἵνα μὴ σαλευ-
θῶσι τὰ διαβήματά μου 

ἐγὼ ἐκέκραξα ὅτι ἐπήκουσάς 
μου ὁ Θεὸς· κλῖνον τὸ οὖς σου ἐμοὶ 
καὶ εἰσάκουσον τῶν ῥημάτων μου. 

θαυμάστωσον τὰ ἐλέη σου ὁ 
σῴζων τοὺς ἐλπίζοντας ἐπὶ σὲ ἐκ 
τῶν ἀνθεστηκότων τῇ δεξιᾷ σου. 

φύλαξόν με ὡς κόρην ὀφθαλ-
μοῦ· ἐν σκέπῃ τῶν πτερύγων σου 
σκεπάσεις με. 

ἀπὸ προσώπου ἀσεβῶν τῶν τα-
λαιπωρησάντων με οἱ ἐχθροί μου 
τὴν ψυχήν μου περιέσχον 

τὸ στέαρ αὐτῶν συνέκλεισαν τὸ 
στόμα αὐτῶν ἐλάλησεν ὑπερη-
φανίαν. 

Ἐκβαλόντές με νυνὶ πε-
ριεκύκλωσάν με, τοὺς ὀφθαλμοὺς 
αὐτῶν ἔθεντο ἐκκλῖναι ἐν τῇ γῇ 

ὑπέλαβόν με ὡσεὶ λέων ἕτοιμος 
εἰς θήραν καὶ ὡσεὶ σκύμνος οἰκῶν 
ἐν ἀποκρύφοις. 

Ἀνάστηθι Κύριε πρόφθασον 
αὐτοὺς καὶ ὑποσκέλισον αὐτούς· 
ῥῦσαι τὴν ψυχήν μου ἀπὸ ἀσεβοῦς, 
ῥομφαίαν σου ἀπὸ ἐχθρῶν τῆς 
χειρός σου. 

Κύριε ἀπὸ ὀλίγων ἀπὸ γῆς 
διαμέρισον αὐτοὺς ἐν τῇ ζωῇ 
αὐτῶν καὶ τῶν κεκρυμμένων σου 
ἐπλήσθη ἡ γαστὴρ αὐτῶν· 
ἐχορτάσθησαν υἱῶν καὶ ἀφῆκαν τὰ 
κατάλοιπα τοῖς νηπίοις αὐτῶν 

ἐγὼ δὲ ἐν δικαιοσύνῃ ὀφθήσο-
μαι τῷ προσώπῳ σου, χορτα-
σθήσομαι ἐν τῷ ὀφθῆναι τὴν δόξαν 
σου 

Ψαλμὸς ΚΔ΄ (24ος) 
Πρὸς σέ, Κύριε, ἦρα τὴν ψυχήν 

μου, ὁ Θεός μου, ἐπὶ σοὶ πέποιθα, 
μὴ καταισχυνθείην εἰς τὸν αἰῶνα. 

Μηδὲ καταγελασάτωσάν με οἱ 
ἐχθροί μου· καὶ γὰρ πάντες οἱ 
ὑπομένοντές σε, οὐ μὴ καταισχυν-
θῶσιν. 

Αἰσχυνθήτωσαν οἱ ἀνομοῦντες 
διακενῆς. Τὰς ὁδούς σου, Κύριε, 
γνώρισόν μοι, καὶ τὰς τρίβους σου 
δίδαξόν με. 

Ὁδήγησόν με ἐπὶ τὴν ἀλήθειάν 
σου, καὶ δίδαξόν με, ὅτι σὺ εἶ ὁ 
Θεὸς ὁ Σωτήρ μου, καὶ σὲ 
ὑπέμεινα ὅλην τὴν ἡμέραν. 

Μνήσθητι τῶν οἰκτιρμῶν σου, 
Κύριε, καὶ τὰ ἐλέη σου, ὅτι ἀπὸ 
τοῦ αἰῶνός εἰσιν. 

Ἁμαρτίας νεότητός μου καὶ 
ἀγνοίας μου μὴ μνησθῇς. 

Κατὰ τὸ ἔλεός σου μνήσθητί μου 
σύ, ἕνεκεν τῆς χρηστότητός σου, 
Κύριε, 

Χρηστὸς καὶ εὐθὺς ὁ Κύριος· 
διὰ τοῦτο νομοθετήσει ἁμαρτάνο-
ντας ἐν ὁδῷ. 

Ὁδηγήσει πραεῖς ἐν κρίσει, δι-
δάξει πραεῖς ὁδοὺς αὐτοῦ. 

Πᾶσαι αἱ ὁδοὶ Κυρίου ἔλεος, καὶ 
ἀλήθεια τοῖς ἐκζητοῦσι τὴν δια-
θήκην αὐτοῦ, καὶ τὰ μαρτύρια 
αὐτοῦ. 

Ἕνεκεν τοῦ ὀνόματός σου, 
Κύριε, καὶ ἱλάσθητι τῇ ἁμαρτίᾳ 
μου· πολλὴ γὰρ ἐστι. 

Τὶς ἐστιν ἄνθρωπος ὁ φοβούμε-
νος τὸν Κύριον; νομοθετήσει αὐτῷ 
ἐν ὁδῷ ᾑρετίσατο. 

Ἡ ψυχὴ αὐτοῦ ἐν ἀγαθοῖς αὐλι-
σθήσεται, καὶ τὸ σπέρμα αὐτοῦ 
κληρονομήσει γῆν. 

Κραταίωμα Κύριος τῶν φο-
βουμένων αὐτόν, καὶ ἡ διαθήκη 
αὐτοῦ δηλώσει αὐτοῖς. 

Οἱ ὀφθαλμοί μου διὰ παντὸς 
πρὸς τὸν Κύριον, ὅτι αὐτὸς 
ἐκσπάσει ἐκ παγίδος τοὺς πόδας 
μου. 

Ἐπίβλεψον ἐπ' ἐμέ, καὶ ἐλέησόν 
με, ὅτι μονογενὴς καὶ πτωχός εἰμι 
ἐγώ, 

Αἱ θλίψεις τῆς καρδίας μου 
ἐπληθύνθησαν, ἐκ τῶν ἀναγκῶν 
μου ἐξάγαγέ με. 

Ἴδε τὴν ταπείνωσίν μου, καὶ τὸν 
κόπον μου, καὶ ἄφες πάσας τὰς 
ἁμαρτίας μου. 

Ἴδε τοὺς ἐχθρούς μου, ὅτι ἐπλη-
θύνθησαν, καὶ μῖσος ἄδικον 
ἐμίσησάν με. 

Φύλαξον τὴν ψυχήν μου, καὶ 
ῥῦσαί με, μὴ καταισχυνθείην ὅτι 
ἤλπισα ἐπὶ σέ. 

Ἄκακοι καὶ εὐθεῖς ἐκολλῶντό 
μοι, ὅτι ὑπέμεινά σε, Κύριε. 

Λύτρωσαι, ὁ Θεός, τὸν Ἰσραὴλ 
ἐκ πασῶν τῶν θλίψεων αὐτοῦ. 

Ψαλμὸς Ν΄ (50ος) 
Ἐλέησόν με ὁ Θεὸς κατὰ τὸ 

μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους,  

Δόξα... Καὶ νῦν... 

Ἀλληλούϊα, Ἀλληλούϊα, Ἀλλη-
λούϊα, Δόξα σοι ὁ Θεὸς (γ΄) 

Κύριε, ἐλέησον. (γ΄) 
Δόξα... 

Ἀπολυτίκιον. Ἦχος α΄.  (χῦμα). 
 Τὰς ἀλγηδόνας τῶν Ἁγίων, ἃς 

ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

 
Καὶ νῦν... Θεοτοκίον.Ἦχος πλ.β΄. 
Θεοτόκε, σὺ εἶ ἡ ἄμπελος ἡ ἀλη-

θινή, ἡ βλαστήσασα τὸν καρπὸν τῆς 
ζωῆς. Σὲ ἱκετεύομεν, πρέσβευε, 
Δέσποινα, μετὰ τῶν Ἀποστόλων, 
καὶ πάντων τῶν Ἁγίων, ἐλεηθῆναι 
τὰς ψυχὰς ἡμῶν. 

 
Κύριος ὁ Θεὸς εὐλογητός, εὐλο-

γητὸς Κύριος ἡμέραν καθ' ἡμέραν· 
κατευοδώσαι ἡμῖν ὁ Θεὸς τῶν σω-
τηρίων ἡμῶν, ὁ Θεὸς ἡμῶν, ὁ Θεὸς 
τοῦ σώζειν. 

Εἷτα, τό Τρισάγιον κλπ. 
Ἀναγνώστης: 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς (γ') 

Δόξα... Καὶ νῦν ... 
Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις 

ἡμῶν, 
Δέσποτα, συγχώρησον τὰς 

ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς 

ἀσθενείας ἡμῶν, ἕνεκεν τοῦ 
ὀνόματός σου. 

Κύριε, ἐλέησον, Κύριε, ἐλέησον, 
Κύριε, ἐλέησον. 

Δόξα... Καὶ νῦν ... 
Πάτερ ἡμῶν ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ 
πονηροῦ. 

Ὅτι σοῦ ἐστιν ἡ βασιλεία... 
Ἀμήν. 

Κοντάκιον.  Ἦχος πλ. β΄. 
Τὴν ὑπὲρ ἡμῶν. (χῦμα) 

 Πᾶσαν στρατιάν τοῦ κόσμου 
καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα, διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 
δόξαν ἐκ τῶν οὐρανῶν, καὶ 
στεφάνων πληθύν. 

Κύριε ἐλέησον (μ΄) 
Ὁ ἐν παντὶ καιρῷ καὶ πάσῃ ὥρᾳ 

ἐν οὐρανῷ καὶ ἐπὶ γῆς προσκυ-
νούμενος καὶ δοξαζόμενος Χριστὸς 
ὁ Θεός, ὁ μακρόθυμος, ὁ πο-
λυέλεος, ὁ πολυεύσπλαγχνος, ὁ 
τοὺς δικαίους ἀγαπῶν καί τοὺς 
ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διά τῆς 
ἐπαγγελίας τῶν μελλόντων ἀγα-
θῶν, αὐτός Κύριε, πρόσδεξαι καὶ 
ἡμῶν ἐν τῇ ὥρᾳ ταύτῃ τὰς 
ἐντεύξεις καὶ ἴθυνον τὴν ζωὴν ἡμῶν 
πρὸς τὰς ἐντολάς σου. Τὰς ψυχὰς 
ἡμῶν ἁγίασον, τὰ σώματα ἅγνισον, 
τοὺς λογισμοὺς διόρθωσον, τὰς 

ἐννοίας κάθαρον καὶ ῥῦσαι ἡμᾶς 
ἀπὸ πάσης θλίψεως, κακῶν καὶ 
ὀδύνης. Τείχισον ἡμᾶς ἁγίοις σου 
Ἀγγέλοις, ἵνα τῇ παρεμβολῇ αὐτῶν 
φρουρούμενοι καὶ ὁδηγούμενοι 
καταντήσωμεν εἰς τὴν ἑνότητα της 
πίστεως καὶ εἰς τὴν ἐπίγνωσιν της 
ἀπροσίτου σου δόξης, ὅτι εὐλο-
γητὸς εἶ εἰς τοὺς αἰῶνας τῶν 
αἰώνων. Ἀμήν. 

Κύριε ἐλέησον γ' 
Δόξα... Καὶ νῦν... 
Τὴν Τιμιωτέραν τῶν Χερουβείμ, 

καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θε-
οτόκον, σὲ μεγαλύνομεν. 

Ἐν ὀνόματι Κυρίου, εὐλόγησον 
Πατερ. 

Ὁ Θεὸς οἰκτειρήσαι ἡμᾶς, καὶ 
εὐλογήσαι ἡμᾶς, ἐπιφάναι τὸ 
πρόσωπον αὐτοῦ ἐφ' ἡμᾶς, καὶ 
ἐλεήσαι ἡμᾶς. Ἀμήν. 

Καὶ ποιοῦμεν τὰς τρεῖς μεγάλας μετα-
νοίας, Εἶθ' οὕτω, λέγομεν καθ' ἑαυτοὺς καὶ 
ἕνα στίχον τῆς Εὐχῆς τοῦ Ὁσίου Ἐφραίμ. 

Κύριε, καὶ Δέσποτα τῆς ζωῆς 
μου, πνεῦμα ἀργίας, περιεργίας, 
φιλαρχίας, καὶ ἀργολογίας μή μοι 
δῷς. 

Πνεῦμα δὲ σωφροσύνης, ταπει-
νοφροσύνης, ὑπομονῆς καὶ ἀγάπης, 
χάρισαί μοι τῷ σῷ δούλῳ. 

Ναί, Κύριε Βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Μετὰ δὲ ταύτας, ἑτέρας μικρὰς ιβ' 
λέγοντες καθ' ἑκάστην, τὸ ὁ Θεός, ἱλάσθητί 

μοι τῷ ἁμαρτωλῷ, καὶ ἐλέησόν με, καὶ 
πάλιν μετάνοιαν μεγάλην, καὶ τὸν τελευ-

ταῖον στίχον τῆς ἀνωτέρω Εὐχῆς. 
Ναί, Κύριε Βασιλεῦ, δώρησαί 

μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Δέσποτα Θεέ, Πάτερ Παντο-
κράτορ, Κύριε, Υἱὲ μονογενές, Ἰη-
σοῦ Χριστέ, καὶ Ἅγιον Πνεῦμα, μία 
Θεότης, μία Δύναμις, ἐλέησόν με 
τὸν ἁμαρτωλόν καὶ οἷς ἐπίστασαι 
κρίμασι, σῶσόν με τὸν ἀνάξιον 
δοῦλόν σου, ὅτι εὐλογητὸς εἶ εἰς 
τοὺς αἰῶνας τῶν αἰώνων. Ἀμήν.  

Καὶ εὐθὺς ἐπισυνάπτομεν  
τὴν  στ΄ὥραν 

ΑΚΟΛΟΥΘΙΑ τῆς ΣΤ΄ ΩΡΑΣ 
Δεῦτε προσκυνήσωμεν καὶ 

προσπέσωμεν τῷ βασιλεῖ ἡμῶν 
Θεῷ. 

Δεῦτε προσκυνήσωμεν καὶ 
προσπέσωμεν Χριστῷ τῷ βασιλεῖ 
ἡμῶν Θεῷ. 

Δεῦτε προσκυνήσωμεν καὶ 
προσπέσωμεν αὐτῷ, Χριστῷ τῷ 
βασιλεῖ καὶ Θεῷ ἡμῶν. 

Ψαλμὸς 53 
Ὁ Θεὸς ἐν τῷ ὀνόματί σου 

σῶσόν με καὶ ἐν τῇ δυνάμει σου 
κρῖνόν με 

ὁ Θεὸς εἰσάκουσον τῆς προσευ-
χῆς μου ἐνώτισαι τὰ ῥήματα τοῦ 
στόματός μου 

ὅτι ἀλλότριοι ἐπανέστησαν ἐπ' 
ἐμὲ καὶ κραταιοὶ ἐζήτησαν τὴν ψυ-
χήν μου· οὐ προέθεντο τὸν Θεὸν 
ἐνώπιον αὐτῶν 



09-03-2023 ΟΡΘΡΟΣ ΩΡΕΣ ΕΣΠΕΡΙΝΟΣ & ΠΡΟΗΓΙΑΣΜΕΝΗ. 

19 
 

ἰδοὺ γὰρ ὁ Θεὸς βοηθεῖ μοι καὶ 
ὁ Κύριος ἀντιλήπτωρ τῆς ψυχῆς 
μου 

ἀποστρέψει τὰ κακὰ τοῖς 
ἐχθροῖς μου ἐν τῇ ἀληθείᾳ σου ἐξο-
λόθρευσον αὐτοὺς 

ἑκουσίως θύσω σοι, ἐξομο-
λογήσομαι τῷ ὀνόματί σου Κύριε 
ὅτι ἀγαθὸν 

ὅτι ἐκ πάσης θλίψεως ἐρρύσω 
με καὶ ἐν τοῖς ἐχθροῖς μου ἐπεῖδεν 
ὁ ὀφθαλμός μου 

 
Ψαλμὸς 54 

Ἐνώτισαι ὁ Θεὸς τὴν προσευχήν 
μου καὶ μὴ ὑπερίδῃς τὴν δέησίν 
μου 

πρόσχες μοι καὶ εἰσάκουσόν 
μου, ἐλυπήθην ἐν τῇ ἀδολεσχίᾳ 
μου καὶ ἐταράχθην 

ἀπὸ φωνῆς ἐχθροῦ καὶ ἀπὸ 
θλίψεως ἁμαρτωλοῦ ὅτι ἐξέκλιναν 
ἐπ' ἐμὲ ἀνομίαν καὶ ἐν ὀργῇ 
ἐνεκότουν μοι. 

ἡ καρδία μου ἐταράχθη ἐν ἐμοὶ 
καὶ δειλία θανάτου ἐπέπεσεν ἐπ' 
ἐμὲ 

φόβος καὶ τρόμος ἦλθεν ἐπ' ἐμὲ 
καὶ ἐκάλυψέ με σκότος 

καὶ εἶπα· τὶς δώσει μοι πτέρυ-
γας ὡσεὶ περιστερᾶς καὶ πετα-
σθήσομαι καὶ καταπαύσω; 

ἰδοὺ ἐμάκρυνα φυγαδεύων καὶ 
ηὐλίσθην ἐν τῇ ἐρήμῳ 

προσεδεχόμην τὸν Θεὸν τὸν 
σῴζοντά με ἀπὸ ὀλιγοψυχίας καὶ 
καταιγίδος 

καταπόντισον Κύριε καὶ κατα-
δίελε τὰς γλώσσας αὐτῶν ὅτι εἶδον 
ἀνομίαν καὶ ἀντιλογίαν ἐν τῇ πόλει 

ἡμέρας καὶ νυκτὸς κυκλώσει 
αὐτὴν ἐπὶ τὰ τείχη αὐτῆς ἀνομία 
καὶ κόπος ἐν μέσῳ αὐτῆς καὶ ἀδι-
κία 

καὶ οὐκ ἐξέλιπεν ἐκ τῶν πλα-
τειῶν αὐτῆς τόκος καὶ δόλος 

ὅτι εἰ ἐχθρὸς ὠνείδισέ με ὑπήνε-
γκα ἂν καὶ εἰ ὁ μισῶν με ἐπ' ἐμὲ 
ἐμεγαλορρημόνησεν ἐκρύβην ἂν 
ἀπ' αὐτοῦ 

σὺ δὲ ἄνθρωπε ἰσόψυχε ἡγεμών 
μου καὶ γνωστέ μου 

ὃς ἐπὶ τὸ αὐτὸ μοι ἐγλύκανας 
ἐδέσματα ἐν τῷ οἴκῳ τοῦ Θεοῦ 
ἐπορεύθημεν ἐν ὁμονοίᾳ 

ἐλθέτω θάνατος ἐπ' αὐτοὺς καὶ 
καταβήτωσαν εἰς ᾅδου ζῶντες ὅτι 
πονηρίαι ἐν ταῖς παροικίαις αὐτῶν 
ἐν μέσῳ αὐτῶν 

ἐγὼ δὲ πρὸς τὸν Θεὸν ἐκέκραξα 
καὶ ὁ Κύριος εἰσήκουσέ μου 

ἑσπέρας καὶ πρωῒ καὶ μεσημ-
βρίας διηγήσομαι, ἀπαγγελῶ καὶ 
εἰσακούσεται τῆς φωνῆς μου, 

λυτρώσεται ἐν εἰρήνῃ τὴν ψυχήν 
μου ἀπὸ τῶν ἐγγιζόντων μοι ὅτι ἐν 
πολλοῖς ἦσαν σὺν ἐμοὶ 

εἰσακούσεται ὁ Θεὸς καὶ τα-
πεινώσει αὐτοὺς ὁ ὑπάρχων πρὸ 
τῶν αἰώνων 

οὐ γάρ ἐστιν αὐτοῖς ἀντάλ-
λαγμα καὶ οὐκ ἐφοβήθησαν τὸν 
Θεὸν 

ἐξέτεινεν τὴν χεῖρα αὐτοῦ ἐν τῷ 
ἀποδιδόναι ἐβεβήλωσαν τὴν δια-
θήκην αὐτοῦ 

διεμερίσθησαν ἀπὸ ὀργῆς τοῦ 
προσώπου αὐτοῦ καὶ ἤγγισεν ἡ 
καρδία αὐτοῦ, 

ἡπαλύνθησαν οἱ λόγοι αὐτοῦ 
ὑπὲρ ἔλαιον καὶ αὐτοί εἰσι βολίδες 

ἐπίρριψον ἐπὶ Κύριον τὴν μέρι-
μνάν σου καὶ αὐτός σε διαθρέψει, 
οὐ δώσει εἰς τὸν αἰῶνα σάλον τῷ 
δικαίῳ 

σὺ δὲ ὁ Θεὸς κατάξεις αὐτοὺς 
εἰς φρέαρ διαφθορᾶς ἄνδρες 
αἱμάτων 

καὶ δολιότητος οὐ μὴ ἡμισεύσω-
σιν τὰς ἡμέρας αὐτῶν, ἐγὼ δὲ ἐλ-
πιῶ ἐπὶ σὲ Κύριε. 

Ψαλμὸς 90 

Ὁ κατοικῶν ἐν βοηθείᾳ τοῦ 
Ὑψίστου, ἐν σκέπῃ τοῦ Θεοῦ τοῦ 
οὐρανοῦ αὐλισθήσεται. Ἐρεῖ τῷ 
Κυρίῳ· Ἀντιλήπτωρ μου εἶ, καὶ κα-
ταφυγή μου, ὁ Θεός μου, καὶ ἐλπιῶ 
ἐπ' αὐτόν. Ὅτι αὐτὸς ῥύσεταί σε 
ἐκ παγίδος θηρευτῶν, καὶ ἀπὸ 
λόγου ταραχώδους. Ἐν τοῖς μετα-
φρένοις αὐτοῦ ἐπισκιάσει σοι, καὶ 
ὑπὸ τὰς πτέρυγας αὐτοῦ ἐλπιεῖς, 
ὅπλῳ κυκλώσει σε ἡ ἀλήθεια 
αὐτοῦ. Οὐ φοβηθήσει ἀπὸ φόβου 
νυκτερινοῦ, ἀπὸ βέλους πετομένου 
ἡμέρας. Ἀπὸ πράγματος ἐν σκότει 
διαπορευομένου, ἀπὸ συμπτώμα-
τος καὶ δαιμονίου μεσημβρινοῦ. 
Πεσεῖται ἐκ τοῦ κλίτους σου χι-
λιάς, καὶ μυριὰς ἐκ δεξιῶν σου, 
πρὸς σὲ δὲ οὐκ ἐγγιεῖ. Πλὴν τοῖς 
ὀφθαλμοῖς σου κατανοήσεις, καὶ 
ἀνταπόδοσιν ἁμαρτωλῶν ὄψει. 
Ὅτι σύ, Κύριε, ἡ ἐλπίς μου, τὸν 
Ὕψιστον ἔθου καταφυγήν σου. Οὐ 
προσελεύσεται πρὸς σὲ κακά, καὶ 
μάστιξ οὐκ ἐγγιεῖ ἐν τῷ σκηνώματί 
σου. Ὅτι τοῖς Ἀγγέλοις αὐτοῦ 

ἐντελεῖται περὶ σοῦ, τοῦ δια-
φυλάξαι σε ἐν πάσαις ταῖς ὁδοῖς 
σου. Ἐπὶ χειρῶν ἀροῦσί σε, μήποτε 
προσκόψῃς πρὸς λίθον τὸν πόδα 
σου. Ἐπὶ ἀσπίδα καὶ βασιλίσκον 
ἐπιβήσει, καὶ καταπατήσεις λέοντα 
καὶ δράκοντα, Ὅτι ἐπ' ἐμὲ ἤλπισε, 
καὶ ῥύσομαι αὐτόν, σκεπάσω 
αὐτόν, ὅτι ἔγνω τὸ ὄνομά μου. Κε-
κράξεται πρός με, καὶ εἰσακούσο-
μαι αὐτοῦ, μέτ' αὐτοῦ εἰμι ἐν 
θλίψει, ἐξελοῦμαι αὐτόν, καὶ δο-
ξάσω αὐτόν. Μακρότητα ἡμερῶν 
ἐμπλήσω αὐτόν, καὶ δείξω αὐτῷ τὸ 
σωτὴριόν μου 

Δόξα... Καὶ νῦν... 
Ἀλληλούϊα, Ἀλληλούϊα, Ἀλλη-

λούϊα, Δόξα σοι ὁ Θεὸς (ἐκ γ') 
Κύριε, ἐλέησον. (ἐκ γ') 
Δόξα... 

Ἀπολυτίκιον. Ἦχος α΄. (χῦμα) 
Τὰς ἀλγηδόνας τῶν Ἁγίων, ἃς 

ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

Δόξα... Καὶ νῦν... Θεοτοκίον 
Ὅτι οὐκ ἔχομεν παρρησίαν διὰ 

τὰ πολλὰ ἡμῶν ἁμαρτήματα, σὺ 
τὸν ἐκ σοῦ γεννηθέντα δυσώπησον, 
Θεοτόκε Παρθένε· πολλὰ γὰρ 
ἰσχύει δέησις Μητρὸς πρὸς 
εὐμένειαν Δεσπότου. Μὴ παρίδῃς 
ἁμαρτωλῶν ἱκεσίας ἡ πάνσεμνος, 
ὅτι ἐλεήμων ἐστί, καὶ σῴζειν 
δυνάμενος, ὁ καὶ παθεῖν ὑπὲρ 
ἡμῶν καταδεξάμενος. 

Τῇ Τετάρτῃ τῆς Α΄ Ἑβδομάδος. 
Τροπάριον τῆς Προφητείας. 

Ἦχος δ΄. 

 Οἶδας τὸ πλάσμα ἡμῶν, οἶδας 
τὴν ἀσθένειαν ἡμῶν Φιλάνθρωπε, 
ἡμάρτομεν, ἀλλ' οὐκ ἀπέστημέν 
σου ὁ Θεός, οὐδὲ διεπετάσαμεν 
χεῖρας ἡμῶν, πρὸς Θεὸν ἀλλότριον. 
Φεῖσαι ἡμῶν τῇ σῇ ἀγαθότητι, 
Εὔσπλαγχνε. 

Δόξα... Καὶ νῦν...(Τὀ αὐτό) 
Προκείμενον. Ἦχος δ΄. Ψαλμὸς θ΄ 

(9ος). 

Ἐξομολογήσομαί σοι, Κύριε, ἐν 
ὅλῃ καρδίᾳ μου. 

Στίχ. Εὐφρανθήσομαι, καὶ ἀγαλ-
λιάσομαι ἐν σοί. 

Προφητείας Ἡσαΐου τὸ 
Ἀνάγνωσμα(Κεφ Β', 3-11) 

Τάδε λέγει Κύριος· Ἐκ Σιὼν 
ἐξελεύσεται νόμος, καὶ λόγος 
Κυρίου ἐξ Ἱερουσαλήμ. Καὶ κρινεῖ 
ἀνὰ μέσον τῶν ἐθνῶν, καὶ ἐλέγξει 
λαὸν πολύν, καὶ συγκόψουσι τάς 
μαχαίρας αὐτῶν εἰς ἄροτρα, καὶ 
τὰς ζιβήνας αὐτῶν εἰς δρέπανα, 
καὶ οὐ λήψεται ἔθνος ἐπὶ ἔθνος 
μάχαιραν, καὶ οὐ μάθωσιν ἔτι πο-
λεμεῖν. Καὶ νῦν σύ, οἶκος τοῦ 
Ἰακώβ, δεῦτε, καὶ πορευθῶμεν ἐν 
τῷ φωτὶ Κυρίου· ἀνῆκε γὰρ τὸν 
λαὸν αὐτοῦ, τὸν οἶκον τοῦ Ἰακώβ, 
ὅτι ἐνεπλήσθη ἡ χώρα αὐτῶν, ὡς τὸ 
ἀπαρχῆς, κλυδωνισμῶν, ὡς ἡ τῶν 
ἀλλοφύλων, καὶ τέκνα πολλὰ 
ἀλλόφυλα ἐγεννήθη αὐτοῖς. Ἐνε-
πλήσθη γὰρ ἡ χώρα αὐτῶν 
ἀργυρίου καὶ χρυσίου, καὶ οὐκ ἦν 
ἀριθμὸς τῶν θησαυρῶν αὐτῶν, καὶ 
ἐνεπλήσθη ἡ γῆ ἵππων, καὶ οὐκ ἦν 
ἀριθμὸς τῶν ἁρμάτων αὐτῶν, καὶ 
ἐνεπλήσθη ἡ γῆ βδελυγμάτων τῶν 

ἔργων τῶν χειρῶν αὐτῶν, καὶ προ-
σεκύνησαν, οἷς ἐποίησαν οἱ δάκτυ-
λοι αὐτῶν. Καὶ ἔκυψεν ἄνθρωπος, 
καὶ ἐταπεινώθη ἀνήρ, καὶ οὐ μὴ 
ἀνοίσω αὐτούς. Καὶ νῦν εἰσέλθετε 
εἰς τὰς πέτρας, καὶ κρύπτεσθε εἰς 
τὴν γῆν, ἀπὸ προσώπου τοῦ φόβου 
Κυρίου, καὶ ἀπὸ τῆς δόξης τῆς 
ἰσχύος αὐτοῦ, ὅταν ἀναστῇ 
θραῦσαι τὴν γῆν. Οἱ γὰρ ὀφθαλμοὶ 
Κυρίου, ὑψηλοί, ὁ δὲ ἄνθρωπος τα-
πεινός, καὶ ταπεινωθήσεται τὸ 
ὕψος τῶν ἀνθρώπων, καὶ 
ὑψωθήσεται Κύριος μόνος ἐν τῇ 
ἡμέρᾳ ἐκείνῃ. 

Προκείμενον. Ἦχος πλ. β΄. Ψαλμὸς ι΄ (10ος). 
Δίκαιος Κύριος, καὶ δικαι-

οσύνας ἠγάπησεν. 
Στίχ. Ἐπὶ τῷ Κυρίῳ πέποιθα, 

πῶς ἐρεῖτε τῇ ψυχῇ μου; 
Ταχὺ προκαταλαβέτωσαν ἡμᾶς 

οἱ οἰκτιρμοί σου, Κύριε, ὅτι ἐπτω-
χεύσαμεν σφόδρα· βοήθησον ἡμῖν, 
ὁ Θεός, ὁ Σωτὴρ ἡμῶν, ἕνεκεν τῆς 
δόξης τοῦ ὀνόματός σου. Κύριε, 
ῥῦσαι ἡμᾶς, καὶ ἱλάσθητι ταῖς 
ἁμαρτίαις ἡμῶν, ἕνεκεν τοῦ ὀνο-
ματός σου. 

Ἀναγνώστης: Ἀμήν. 
Ἅγιος ὁ Θεός, Ἅγιος Ἰσχυρός, 

Ἅγιος Ἀθάνατος, ἐλέησον ἡμᾶς (γ') 
Δόξα... Καὶ νῦν ... 
Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις 

ἡμῶν, 
Δέσποτα, συγχώρησον τὰς 

ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς 

ἀσθενείας ἡμῶν, ἕνεκεν τοῦ 
ὀνόματός σου. 

Κύριε, ἐλέησον, Κύριε, ἐλέησον, 
Κύριε, ἐλέησον. 

Δόξα... Καὶ νῦν ... 
Πάτερ ἡμῶν ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ 
πονηροῦ. 

Ὅτι σοῦ ἐστιν ἡ βασιλεία... 
Ἀμήν.  

Κοντάκιον.  Ἦχος πλ. β΄. 
Τὴν ὑπὲρ ἡμῶν. (χῦμα) 

 Πᾶσαν στρατιάν τοῦ κόσμου 
καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα, διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 
δόξαν ἐκ τῶν οὐρανῶν, καὶ 
στεφάνων πληθύν. 

Κύριε ἐλέησον (μ΄) 
Ὁ ἐν παντὶ καιρῷ καὶ πάσῃ ὥρᾳ 

ἐν οὐρανῷ καὶ ἐπὶ γῆς προσκυ-
νούμενος καὶ δοξαζόμενος Χριστὸς 
ὁ Θεός, ὁ μακρόθυμος, ὁ πο-
λυέλεος, ὁ πολυεύσπλαγχνος, ὁ 
τοὺς δικαίους ἀγαπῶν καί τοὺς 
ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διά τῆς 
ἐπαγγελίας τῶν μελλόντων ἀγα-
θῶν, αὐτός Κύριε, πρόσδεξαι καὶ 
ἡμῶν ἐν τῇ ὥρᾳ ταύτῃ τὰς 
ἐντεύξεις καὶ ἴθυνον τὴν ζωὴν ἡμῶν 
πρὸς τὰς ἐντολάς σου. Τὰς ψυχὰς 

ἡμῶν ἁγίασον, τὰ σώματα ἅγνισον, 
τοὺς λογισμοὺς διόρθωσον, τὰς 
ἐννοίας κάθαρον καὶ ῥῦσαι ἡμᾶς 
ἀπὸ πάσης θλίψεως, κακῶν καὶ 
ὀδύνης. Τείχισον ἡμᾶς ἁγίοις σου 
Ἀγγέλοις, ἵνα τῇ παρεμβολῇ αὐτῶν 
φρουρούμενοι καὶ ὁδηγούμενοι 
καταντήσωμεν εἰς τὴν ἑνότητα της 
πίστεως καὶ εἰς τὴν ἐπίγνωσιν της 
ἀπροσίτου σου δόξης, ὅτι εὐλο-
γητὸς εἶ εἰς τοὺς αἰῶνας τῶν 
αἰώνων. Ἀμήν. 

Κύριε ἐλέησον γ' 
Δόξα... Καὶ νῦν... 
Τὴν Τιμιωτέραν τῶν Χερουβείμ, 

καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θε-
οτόκον, σὲ μεγαλύνομεν. 

Ἐν ὀνόματι Κυρίου, εὐλόγησον 
Πατερ. 

Ὁ Θεὸς οἰκτειρήσαι ἡμᾶς, καὶ 
εὐλογήσαι ἡμᾶς, ἐπιφάναι τὸ 
πρόσωπον αὐτοῦ ἐφ' ἡμᾶς, καὶ 
ἐλεήσαι ἡμᾶς. Ἀμήν. 

Καὶ ποιοῦμεν τὰς τρεῖς μεγάλας μετα-
νοίας, Εἶθ' οὕτω, λέγομεν καθ' ἑαυτοὺς καὶ 
ἕνα στίχον τῆς Εὐχῆς τοῦ Ὁσίου Ἐφραίμ. 

Κύριε, καὶ Δέσποτα τῆς ζωῆς 
μου, πνεῦμα ἀργίας, περιεργίας, 
φιλαρχίας, καὶ ἀργολογίας μή μοι 
δῷς. 

Πνεῦμα δὲ σωφροσύνης, ταπει-
νοφροσύνης, ὑπομονῆς καὶ ἀγάπης, 
χάρισαί μοι τῷ σῷ δούλῳ. 

Ναί, Κύριε Βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Μετὰ δὲ ταύτας, ἑτέρας μικρὰς ιβ' 
λέγοντες καθ' ἑκάστην, τὸ ὁ Θεός, ἱλάσθητί 

μοι τῷ ἁμαρτωλῷ, καὶ ἐλέησόν με, καὶ 
πάλιν μετάνοιαν μεγάλην, καὶ τὸν τελευ-

ταῖον στίχον τῆς ἀνωτέρω Εὐχῆς. 

Ναί, Κύριε Βασιλεῦ, δώρησαί 
μοι τοῦ ὁρᾶν τὰ ἐμὰ πταίσματα, 
καὶ μὴ κατακρίνειν τὸν ἀδελφόν 
μου, ὅτι εὐλογητὸς εἶ, εἰς τοὺς 
αἰῶνας τῶν αἰώνων. Ἀμήν. 

Θεέ, καὶ Κύριε τῶν δυνάμεων 
καὶ πάσης κτίσεως Δημιουργέ, ὁ 
διὰ σπλάγχνα ἀνεικάστου ἐλέους 
σου τὸν μονογενῆ σου Υἱόν, τὸν 
Κύριον ἡμῶν Ἰησοῦν Χριστόν, 
κατα-πέμψας ἐπὶ σωτηρίᾳ τοῦ 
γένους ἡμῶν, καὶ διὰ τοῦ τιμίου 
αὐτοῦ Σταυροῦ τὸ χειρόγραφον 
τῶν ἁμαρτιῶν ἡμῶν διαρρήξας, καὶ 
θριαμβεύσας ἐν αὐτῷ τὰς ἀρχὰς 
καὶ ἐξουσίας τοῦ σκότους. Αὐτὸς 
Δέσποτα φιλάνθρωπε, πρό-σδεξαι 
καὶ ἡμῶν τῶν ἁμαρτωλῶν τὰς 
εὐχαριστηρίους ταύτας, καὶ ἱκε-
τηρίους ἐντεύξεις, καὶ ῥῦσαι ἡμᾶς 
ἀπὸ παντὸς ὀλεθρίου καὶ σκοτει-
νοῦ παραπτώματος, καὶ πάντων 
τῶν κακῶσαι ἡμᾶς ζητούντων 
ὁρατῶν καὶ ἀοράτων ἐχθρῶν. Κα-
θήλωσον ἐκ τοῦ φόβου σου τὰς 
σάρκας ἡμῶν, καὶ μὴ ἐκκλίνῃς τὰς 
καρδίας ἡμῶν εἰς λόγους, ἢ εἰς λο-
γισμοὺς πονηρί-ας, ἀλλὰ τῷ πόθῳ 
σου τρῶσον ἡμῶν τὰς ψυχάς. Ἵνα 
διὰ παντὸς πρὸς σὲ ἀτενίζοντες, 
καὶ τῷ παρὰ σοῦ φωτὶ ὁδηγούμε-
νοι, σὲ τὸ ἀπρόσιτον καὶ ἀΐδιον κα-
τοπτεύο-ντες φῶς, ἀκατά-παυστόν 
σοι τὴν ἐξομολόγησιν, καὶ εὐχαρι-
στίαν ἀναπέμπωμεν, τῷ ἀ-νάρχῳ 

Πατρί, σὺν τῷ μονογενεῖ σου Υἱῷ, 
καὶ τῷ παναγίῳ καὶ ἀγαθῷ καὶ ζω-
οποιῷ σου Πνεύματι, νῦν καὶ ἀεί, 
καὶ εἰς τοὺς αἰῶνας τῶν αἰώνων. 
Ἀμήν. 

Δόξα... Καὶ νῦν... 
Κύριε ἐλέησον γ' 

Καὶ εὐθὺς ἐπισυνάπτομεν  
τὴν  Θ΄ ὥραν 

ΑΚΟΛΟΥΘΙΑ τῆς Θ ΩΡΑΣ 
Δεῦτε, προσκυνήσωμεν καὶ 

προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς πγ΄ (83). 
Ὡς ἀγαπητὰ τὰ σκηνώματά 

σου Κύριε τῶν δυνάμεων. 
Ἐπιποθεῖ καὶ ἐκλείπει ἡ ψυχή 

μου εἰς τὰς αὐλὰς τοῦ Κυρίου ἡ 
καρδία μου καὶ ἡ σάρξ μου ἠγαλ-
λιάσαντο ἐπὶ Θεὸν ζῶντα. 

Καὶ γὰρ στρουθίον εὗρεν ἑαυτῶ 
οἰκίαν καὶ τρυγὼν νοσσιὰν ἑαυτῇ, 
οὗ θήσει τὰ νοσσία αὐτῆς, τὰ θυ-
σιαστήριά σου, Κύριε τῶν 
δυνάμεων ὁ βασιλεύς μου καὶ ὁ 
Θεός μου. 

Μακάριοι οἱ κατοικοῦντες ἐν τῷ 
οἴκῳ σου εἰς τοὺς αἰῶνας τῶν 
αἰώνων αἰνέσουσί σε. 

Μακάριος ἀνὴρ ᾦ ἐστιν ἡ 
ἀντίληψις αὐτοῦ παρὰ σοί· Κύριε 
ἀναβάσεις ἐν τῇ καρδίᾳ αὐτοῦ 
διέθετο. 

Ἐν τῇ κοιλάδι τοῦ κλαυθμῶνος 
εἰς τόπον ὃν ἔθετο· καὶ γὰρ 
εὐλογίας δώσει ὁ νομοθετῶν. 

Πορεύσονται ἐκ δυνάμεως εἰς 
δύναμιν ὀφθήσεται ὁ Θεὸς τῶν 
θεῶν ἐν Σιὼν. 

Κύριε ὁ Θεὸς τῶν δυνάμεων 
εἰσάκουσον τῆς προσευχῆς μου 
ἐνώτισαι ὁ Θεὸς Ἰακὼβ. 

Ὑπερασπιστὰ ἡμῶν ἴδε ὁ Θεὸς 
καὶ ἐπίβλεψον ἐπὶ τὸ πρόσωπον 
τοῦ χριστοῦ σου. 

Ὅτι κρείσσων ἡμέρα μία ἐν ταῖς 
αὐλαῖς σου ὑπὲρ χιλιάδας ἐξε-
λεξάμην παραρριπτεῖσθαι ἐν τῷ 
οἴκῳ τοῦ Θεοῦ μᾶλλον ἢ οἰκεῖν ἐν 
σκηνώμασιν ἁμαρτωλῶν. 

Ὅτι ἔλεον καὶ ἀλήθειαν ἀγαπᾷ 
Κύριος ὁ Θεὸς, χάριν καὶ δόξαν 
δώσει Κύριος, οὐ στερήσει τὰ 
ἀγαθὰ τοὺς πορευομένους ἐν 
ἀκακίᾳ. 

Κύριε τῶν δυνάμεων μακάρι-ος 
ἄνθρωπος ὁ ἐλπίζων ἐπὶ σὲ.  

Ψαλμὸς 84 
Εὐδόκησας Κύριε τὴν γῆν σου 

ἀπέστρεψας τὴν αἰχμαλωσίαν 
Ἰακὼβ. 

Ἀφῆκας τὰς ἀνομίας τῷ λαῷ 
σου ἐκάλυψας πάσας τὰς ἁμαρ-
τίας αὐτῶν. 

Κατέπαυσας πᾶσαν τὴν ὀργήν 
σου ἀπέστρεψας ἀπὸ ὀργῆς θυμοῦ 
σου. 

Ἐπίστρεψον ἡμᾶς ὁ Θεὸς τῶν 
σωτηρίων ἡμῶν καὶ ἀπόστρεψον 
τὸν θυμόν σου ἀφ' ἡμῶν. 

Μὴ εἰς τὸν αἰῶνα ὀργισθῇς ἡμῖν; 
ἢ διατενεῖς τὴν ὀργήν σου ἀπὸ γε-
νεᾶς εἰς γενεὰν; 

Ὁ Θεὸς σὺ ἐπιστρέψας ζωώσεις 
ἡμᾶς καὶ ὁ λαός σου εὐφρανθήσε-
ται ἐπὶ σοὶ. 

Δεῖξον ἡμῖν Κύριε τὸ ἔλεός σου 
καὶ τὸ σωτήριόν σου δῴης ἡμῖν; 

Ἀκούσομαι τὶ λαλήσει ἐν ἐμοὶ 
Κύριος ὁ Θεὸς, ὅτι λαλήσει εἰρήνην 
ἐπὶ τὸν λαὸν αὐτοῦ καὶ ἐπὶ τοὺς 
ὁσίους αὐτοῦ καὶ ἐπὶ τοὺς ἐπι-
στρέφοντας πρὸς αὐτὸν καρδίαν. 

Πλὴν ἐγγὺς τῶν φοβουμένων 
αὐτὸν τὸ σωτήριον αὐτοῦ τοῦ κα-
τασκηνῶσαι δόξαν ἐν τῇ γῇ ἡμῶν. 

Ἔλεος καὶ ἀλήθεια συνήντησαν, 
δικαιοσύνη καὶ εἰρήνη κατεφίλη-
σαν. 

Ἀλήθεια ἐκ τῆς γῆς ἀνέτειλεν 
καὶ δικαιοσύνη ἐκ τοῦ οὐρανοῦ 
διέκυψε. 

Καὶ γὰρ ὁ Κύριος δώσει χρη-
στότητα καὶ ἡ γῆ ἡμῶν δώσει τὸν 
καρπὸν αὐτῆς 

Δικαιοσύνη ἐναντίον αὐτοῦ 
προπορεύσεται καὶ θήσει εἰς ὁδὸν 
τὰ διαβήματα αὐτοῦ.  

Ψαλμὸς 85 
Κλῖνον Κύριε τὸ οὖς σου καὶ 

ἐπάκουσόν μου ὅτι πτωχὸς καὶ 
πένης εἰμὶ ἐγὼ. 

Φύλαξον τὴν ψυχήν μου ὅτι 
ὅσιός εἰμι σῶσον τὸν δοῦλόν σου ὁ 
Θεός μου τὸν ἐλπίζοντα ἐπὶ σὲ. 

Ἐλέησόν με Κύριε ὅτι πρὸς σὲ 
κεκράξομαι ὅλην τὴν ἡμέραν. 

Εὔφρανον τὴν ψυχὴν τοῦ 
δούλου σου ὅτι πρὸς σὲ Κύριε ἦρα 
τὴν ψυχήν μου. 

Ὅτι σὺ Κύριε χρηστὸς καὶ 
ἐπιεικὴς καὶ πολυέλεος πᾶσι τοῖς 
ἐπικαλουμένοις σε. 

Ἐνώτισαι Κύριε τὴν προσευχήν 
μου καὶ πρόσχες τῇ φωνῇ τῆς 
δεήσεώς μου. 

Ἐν ἡμέρᾳ θλίψεώς μου 
ἐκέκραξα πρὸς σὲ ὅτι εἰσήκουσάς 
μου. 

Οὐκ ἔστιν ὅμοιός σοι ἐν θεοῖς 
Κύριε καὶ οὐκ ἔστιν κατὰ τὰ ἔργα 
σου.  

Πάντα τὰ ἔθνη ὅσα ἐποίησας 
ἥξουσιν καὶ προσκυνήσουσιν 
ἐνώπιόν σου Κύριε καὶ δοξάσουσι 
τὸ ὄνομά σου. 

Ὅτι μέγας εἶ σὺ καὶ ποιῶν θαυ-
μάσια, σὺ εἶ ὁ Θεὸς μόνος ὁ μέγας. 

Ὁδήγησόν με Κύριε τῇ ὁδῷ σου 
καὶ πορεύσομαι ἐν τῇ ἀληθείᾳ σου, 
εὐφρανθήτω ἡ καρδία μου τοῦ φο-
βεῖσθαι τὸ ὄνομά σου. 

Ἐξομολογήσομαί σοι Κύριε ὁ 
Θεός μου ἐν ὅλῃ καρδίᾳ μου καὶ 
δοξάσω τὸ ὄνομά σου εἰς τὸν 
αἰῶνα. 

Ὅτι τὸ ἔλεός σου μέγα ἐπ' ἐμὲ 
καὶ ἐρρύσω τὴν ψυχήν μου ἐξ ᾅδου 
κατωτάτου. 

Ὁ Θεὸς παράνομοι ἐπανέστη-
σαν ἐπ' ἐμὲ καὶ συναγωγὴ κρα-
ταιῶν ἐζήτησαν τὴν ψυχήν μου καὶ 
οὐ προέθεντό σε ἐνώπιον αὐτῶν. 

Καὶ σὺ Κύριε ὁ Θεὸς οἰκτίρμων 
καὶ ἐλεήμων μακρόθυμος καὶ πο-
λυέλεος καὶ ἀληθινὸς. 

Ἐπίβλεψον ἐπ' ἐμὲ καὶ ἐλέησόν 
με· δὸς τὸ κράτος σου τῷ παιδί 
σου καὶ σῶσον τὸν υἱὸν τῆς παι-
δίσκης σου. 

Ποίησον μετ' ἐμοῦ σημεῖον εἰς 
ἀγαθὸν καὶ ἰδέτωσαν οἱ μισοῦντές 
με καὶ αἰσχυνθήτωσαν ὅτι σὺ 

Κύριε ἐβοήθησάς μοι καὶ πα-
ρεκάλεσάς με. 

Καὶ πάλιν. 
Ποίησον μετ' ἐμοῦ σημεῖον εἰς 

ἀγαθὸν καὶ ἰδέτωσαν οἱ μισοῦντές 
με καὶ αἰσχυνθήτωσαν ὅτι σὺ 
Κύριε ἐβοήθησάς μοι καὶ πα-
ρεκάλεσάς με. 

Δόξα... Καὶ νῦν…  
Ἀλληλούϊα, Ἀλληλούϊα, Ἀλλη-

λούϊα. Δόξα σοι ὁ Θεός, (γ') 
Κύριε, ἐλέησον (γ') 
Δόξα...  

Ἀπολυτίκιον. Ἦχος α΄.(χῦμα) 
 Τὰς ἀλγηδόνας τῶν Ἁγίων, ἃς 

ὑπὲρ σοῦ ἔπαθον, δυσωπήθητι, 
Κύριε, καὶ πάσας ἡμῶν τὰς 
ὀδύνας, ἴασαι φιλάνθρωπε, 
δεόμεθα. 

Καὶ νῦν ... Θεοτοκίον 
Ὁ δι' ἡμᾶς γεννηθεὶς ἐκ Παρ-

θένου, καὶ σταύρωσιν ὑπομείνας 
Ἀγαθέ, ὁ θανάτῳ τὸν θάνατον σκυ-
λεύσας, καὶ ἔγερσιν δείξας ὡς 
Θεός, μὴ παρίδῃς οὓς ἔπλασας τῇ 
χειρὶ σου, δεῖξον τὴν φιλανθρωπίαν 
σου ἐλεῆμον, δέξαι τὴν τεκοῦσάν 
σε Θεοτόκον, πρεσβεύουσαν ὑπὲρ 
ἡμῶν, καὶ σῶσον, Σωτὴρ ἡμῶν, 
λαὸν ἀπεγνωσμένον. 

 Μὴ δὴ παραδῴης ἡμᾶς εἰς 
τέλος, διὰ τὸ ὄνομά σου τὸ Ἅγιον, 
καὶ μὴ διασκεδάσῃς τὴν διαθήκην 
σου, καὶ μὴ ἀποστήσῃς τὸ ἔλεός 
σου ἀφ' ἡμῶν, διὰ Ἀβραὰμ τὸν 
ἠγαπημένον ὑπὸ σοῦ, καὶ διὰ 
Ἰσαὰκ τὸν δοῦλόν σου καὶ Ἰσραὴλ 
τὸν Ἅγιόν σου.  

Ἅγιος ὁ Θεός, ἅγιος ἰσχυρός, 
ἅγιος ἀθάνατος ἐλέησον ἡμᾶς. γ΄ 

Δόξα... Καὶ νῦν... 
Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις 

ἡμῶν. 
Δέσποτα, συγχώρησον τὰς 

ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς 

ἀσθενείας ἡμῶν, 
ἕνεκεν του ὀνόματός σου. 
Κύριε ἐλέησον (ἐκ τρίτου) 
Δόξα... Καὶ νῦν... 
Πάτερ ἡμῶν, ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου ὡς ἐν οὐρανῷ καὶ ἐπί τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ἱερεὺς Ὅτι σοῦ ἐστιν ἡ βασι-
λεία...  

Ἀναγνώστης: Ἀμήν. 
Κοντάκιον.  Ἦχος πλ. β΄. 
Τὴν ὑπὲρ ἡμῶν. (χῦμα) 

 Πᾶσαν στρατιάν τοῦ κόσμου 
καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα, διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 
δόξαν ἐκ τῶν οὐρανῶν, καὶ 
στεφάνων πληθύν. 

Κύριε ἐλέησον. (12άκις) 
Δόξα... Καὶ νῦν ... 
Τὴν Τιμιωτέραν τῶν Χερουβείμ, 

καὶ ἐνδοξοτέραν ἀσυγκρίτως τῶν 

Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θε-
οτόκον, σὲ μεγαλύνομεν. 

Ἐν ὀνόματι Κυρίου, εὐλόγησον 
Πάτερ. 

Δι’ εὐχῶν τῶν Ἁγίων Πατέρων 
ἡμῶν... 

Ἀναγνώστης: Ἀμήν.  
Ἱερεύς: Κύριε, καὶ Δέσποτα τῆς 

ζωῆς μου, πνεῦμα ἀργίας, πε-
ριεργίας, φιλαρχίας, καὶ ἀργο-
λογίας μή μοι δῷς.  Πνεῦμα δὲ σω-
φροσύνης, ταπεινοφροσύνης, ὑπο-
μονῆς καὶ ἀγάπης, χάρισαί μοι τῷ 
σῷ δούλῳ. Ναί, Κύριε Βασιλεῦ, 
δώρησαί μοι τοῦ ὁρᾶν τὰ ἐμὰ 
πταίσματα, καὶ μὴ κατακρίνειν τὸν 
ἀδελφόν μου, ὅτι εὐλογητὸς εἶ, εἰς 
τοὺς αἰῶνας τῶν αἰώνων. Ἀμήν.  

Καὶ εὐθὺς ψάλλονται 
οἱ Μακαρισμοί.  
Ἦχος πλ. β'  

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Ἐν τῇ βασιλείᾳ σου 
μνήσθητί ἡμῶν, Κύριε, ὅταν ἔλθῃς 
ἐν τῇ βασιλείᾳ σου, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ πτωχοὶ τῷ  
πνεύματι, ὅτι αὐτῶν ἐστιν ἡ βασι-
λεία τῶν οὐρανῶν, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ πενθοῦντες, 
ὅτι αὐτοὶ παρακληθήσονται. 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ πραεῖς, ὅτι 
αὐτοὶ κληρονομήσουσι τὴν γῆν, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ πεινῶντες 
καὶ διψῶντες τὴν δικαιοσύνην, ὅτι 
αὐτοὶ χορτασθήσονται, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ ἐλεήμονες, 
ὅτι αὐτοὶ ἐλεηθήσονται, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ καθαροὶ τῇ 
καρδίᾳ, ὅτι αὐτοὶ τὸν Θεὸν ὄψο-
νται. 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ εἰρηνοποιοί, 
ὅτι αὐτοὶ υἱοὶ Θεοῦ κληθήσονται, 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοι οἱ δεδιωγμένοι 
ἕνεκεν δικαιοσύνης, ὅτι αὐτῶν 
ἐστιν ἡ βασιλεία τῶν οὐρανῶν.  

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Στίχος: Μακάριοί ἐστε, ὅταν 
ὀνειδίσωσιν ὑμᾶς, καὶ διώξωσι, καὶ 
εἴπωσι πᾶν πονηρὸν ῥῆμα καθ' 
ὑμῶν, ψευδόμενοι ἕνεκεν ἐμοῦ. 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Χαίρετε καὶ ἀγαλλιᾶσθε, ὅτι ὁ 
μισθὸς ὑμῶν πολὺς ἐν τοῖς οὐρα-
νοῖς. 

Μνήσθητι ἡμῶν, Κύριε, ὅταν 
ἔλθῃς ἐν τῇ Βασιλείᾳ σου.   

Δόξα... 

Μνήσθητι ἡμῶν, Κύριε, ὅταν 
ἔλθῃς ἐν τῇ βασιλείᾳ σου. 

Καὶ νῦν... 
Μνήσθητι ἡμῶν, Κύριε, ὅταν 

ἔλθῃς ἐν τῇ βασιλείᾳ σου. 
Εἶτα ἑνουμένων τῶν δύο Χορῶν  

ψάλλομεν, γεγωνοτέρᾳ τῇ φωνῇ. 

Μνήσθητι ἡμῶν, Κύριε, ὅταν 
ἔλθῃς ἐν τῇ βασιλείᾳ σου. 

Μνήσθητι ἡμῶν, Δέσποτα, ὅταν 
ἔλθῃς ἐν τῇ βασιλείᾳ σου. 

Μνήσθητι ἡμῶν, Ἅγιε, ὅταν 
ἔλθῃς ἐν τῇ βασιλείᾳ σου. 

Καὶ συνεχίζει ὁ Ἀναγνώστης. 

Χορὸς ὁ ἐπουράνιος ὑμνεῖ σε 
καὶ λέγει· Ἅγιος, Ἅγιος, Ἅγιος, 
Κύριος Σαβαώθ, πλήρης ὁ οὐρανὸς 
καὶ ἡ γῆ τῆς δόξης σου. 

Στίχ. Προσέλθετε πρὸς αὐτόν, 
καὶ φωτίσθητε, καὶ τὰ πρόσωπα 
ὑμῶν οὐ μὴ καταισχυνθῇ. 

Χορὸς ὁ ἐπουράνιος ὑμνεῖ σε 
καὶ λέγει· Ἅγιος, Ἅγιος, Ἅγιος, 
Κύριος Σαβαώθ, πλήρης ὁ οὐρανὸς 
καὶ ἡ γῆ τῆς δόξης σου. 

Δόξα... 
Χορὸς ἁγίων Ἀγγέλων καὶ Ἀρ-

χαγγέλων, μετὰ πασῶν τῶν ἐπου-
ρανίων Δυνάμεων, ὑμνεῖ σε καὶ 
λέγει· Ἅγιος, Ἅγιος, Ἅγιος, Κύριος 
Σαβαώθ, πλήρης ὁ οὐρανὸς καὶ ἡ 
γῆ τῆς δόξης σου. 

Καὶ νῦν... 
Πιστεύω εἰς ἕνα Θεόν, Πατέρα, 

Παντοκράτορα, ποιητὴν οὐρανοῦ 
καὶ γῆς, ὁρατῶν τε πάντων καὶ 
ἀοράτων. 

Καὶ εἰς ἕνα Κύριον Ἰησοῦν Χρι-
στόν, τὸν Υἱόν του Θεοῦ τὸν Μονο-
γενῆ, τὸν ἐκ τοῦ Πατρὸς γεννη-
θέντα πρὸ πάντων τῶν αἰώνων.  

Φῶς ἐκ φωτός, Θεὸν ἀληθινὸν 
ἐκ Θεοῦ ἀληθινοῦ γεννηθέντα, οὐ 
ποιηθέντα, ὁμοούσιον τῷ Πατρί, δι' 
οὗ τὰ πάντα ἐγένετο.  

Τὸν δι' ἡμᾶς τοὺς ἀνθρώπους 
καὶ διὰ τὴν ἡμετέραν σωτηρίαν κα-
τελθόντα ἐκ τῶν οὐρανῶν καὶ σαρ-
κωθέντα ἐκ Πνεύματος Ἁγίου καὶ 
Μαρίας τῆς Παρθένου καὶ ἐναν-
θρωπήσαντα.  

Σταυρωθέντα τε ὑπὲρ ἡμῶν ἐπὶ 
Ποντίου Πιλάτου καὶ παθόντα καὶ 
ταφέντα.  

Καὶ ἀναστάντα τῇ τρίτῃ ἡμέρᾳ 
κατὰ τὰς Γραφάς.  

Καὶ ἀνελθόντα εἰς τοὺς Οὐρα-
νοὺς καὶ καθεζόμενον ἐκ δεξιῶν 
τοῦ Πατρός.  

Καὶ πάλιν ἐρχόμενον μετὰ δόξης 
κρῖναι ζῶντας καὶ νεκρούς, οὗ της 
βασιλείας οὐκ ἔσται τέλος. 

Καὶ εἰς τὸ Πνεῦμα τὸ Ἅγιον, τὸ 
Κύριον, τὸ Ζωοποιόν , τὸ ἐκ του 
Πατρὸς ἐκπορευόμενον, τὸ σὺν 
Πατρὶ καὶ Υἱῷ συμπροσκυνούμε-
νον καὶ συνδοξαζόμενον, τὸ 
λαλῆσαν διά τῶν Προφητῶν. 

Εἰς Μίαν , Ἁγίαν, Καθολικὴν καὶ 
Ἀποστολικὴν Ἐκκλησίαν. Ὁμο-
λογῶ ἕν Βάπτισμα εἰς ἄφεσιν 
ἁμαρτιῶν.  

Προσδοκῶ ἀνάστασιν νεκρῶν.  
Καὶ ζωήν τοῦ μέλλοντος αἰῶνος, 

Ἀμήν. 
Ἄνες, ἄφες, συγχώρησον, ὁ 

Θεός, τὰ παραπτώματα ἡμῶν, τὰ 

ἑκούσια καὶ τὰ ἀκούσια, τὰ ἐν 
ἔργῳ καὶ λόγῳ, τὰ ἐν γνώσει καὶ 
ἀγνοίᾳ, τὰ ἐν νυκτὶ καὶ ἡμέρα, τὰ 
κατὰ νοῦν καὶ διάνοιαν, τὰ πάντα 
ἡμῖν συγχώρησον, ὡς ἀγαθὸς καὶ 
φιλάνθρωπος.   

Πάτερ ἡμῶν, ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου ὡς ἐν οὐρανῷ καὶ ἐπί τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ.  

Ὅτι σοῦ ἐστιν...  
Ἀμήν. 

Κοντάκιον.  Ἦχος πλ. β΄. 
Τὴν ὑπὲρ ἡμῶν. (χῦμα) 

 Πᾶσαν στρατιάν τοῦ κόσμου 
καταλιπόντες, τῷ ἐν οὐρανοῖς Δε-
σπότῃ προσεκολλήθητε, Ἀθλοφόροι 
Κυρίου Τεσσαράκοντα, διὰ πυρὸς 
γὰρ καὶ ὕδατος, διελθόντες 
μακάριοι, ἐπαξίως ἐκομίσασθε, 
δόξαν ἐκ τῶν οὐρανῶν, καὶ 
στεφάνων πληθύν.  

Κύριε, ἐλέησον μ΄ (10 Χ 4). 
Ὁ ἐν παντὶ καιρῷ καὶ πάσῃ ὥρᾳ 

ἐν οὐρανῷ καὶ ἐπὶ γῆς προσκυ-
νούμενος καὶ δοξαζόμενος Χριστὸς 
ὁ Θεός, ὁ μακρόθυμος, ὁ πο-
λυέλεος, ὁ πολυέσπλαγχνος, ὁ τοὺς 
δικαίους ἀγαπῶν καί τοὺς ἁμαρ-
τωλοὺς ἐλεῶν, ὁ πάντας καλῶν 
πρὸς σωτηρίαν διά τῆς ἐπαγγελίας 
τῶν μελλόντων ἀγαθῶν, αὐτός 
Κύριε, πρόσδεξαι καὶ ἡμῶν ἐν τῇ 

ὥρᾳ ταύτῃ τὰς ἐντεύξεις καὶ ἴθυ-
νον τὴν ζωὴν ἡμῶν πρὸς τὰς 
ἐντολάς σου. Τὰς ψυχὰς ἡμῶν 
ἁγίασον, τὰ σώματα ἅγνισον , τοὺς 
λογισμοὺς διόρθωσον, τὰς ἐννοίας 
κάθαρον καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. 
Τείχισον ἡμᾶς ἁγίοις σου 
Ἀγγέλοις, ἵνα τῇ παρεμβολῇ αὐτῶν 
φρουρούμενοι καὶ ὁδηγούμενοι 
καταντήσωμεν εἰς τὴν ἑνότητα της 
πίστεως καὶ εἰς τὴν ἐπίγνωσιν τῆς 
ἀπροσίτου σου δόξης, ὅτι εὐλο-
γητὸς εἶ εἰς τοὺς αἰῶνας των 
αἰώνων. Ἀμήν. 

Κύριε ἐλέησον γ' 
Δόξα... Καὶ νῦν... 
Τὴν Τιμιωτέραν τῶν Χερουβείμ, 

καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θε-
οτόκον, σὲ μεγαλύνομεν. 

 Ἐν ὀνόματι Κυρίου, εὐλόγησον 
Πάτερ.  

Ἱερεὺς: Ὁ Θεὸς οἰκτειρήσαι ἡμᾶς 
καὶ εὐλογήσαι ἡμᾶς, ἐπιφάναι τὸ 
πρόσωπον αὐτοῦ ἐφ’ ἡμᾶς καὶ ἐλε-
ήσαι ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. γ΄ 

Δόξα... Καὶ νῦν ... 
Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις 

ἡμῶν, 
Δέσποτα, συγχώρησον τὰς 

ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς 

ἀσθενείας ἡμῶν, ἕνεκεν τοῦ 
ὀνόματός σου. 

Κύριε, ἐλέησον, Κύριε, ἐλέησον, 
Κύριε, ἐλέησον. 

Δόξα... Καὶ νῦν ... 
Πάτερ ἡμῶν ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. 

Ἱερεὺς: Ὅτι σοῦ ἐστιν ἡ βασι-
λεία... 

Ὁ Ἀναγνώστης: Ἀμήν.  
Κύριε ἐλέησον (ιβ΄)  
Ἱερεὺς: Παναγία Τριὰς, τὸ ὁμο-

ούσιον κράτος, ἡ ἀδιαίρετος βασι-
λεία, ἡ πάντων τῶν ἀγαθῶν αἰτία, 
εὐδόκησον δὴ καὶ ἐπ’ ἐμοὶ τῷ 
ἁμαρτωλῷ· στήριξον, συνέτισον 
τὴν καρδίαν μου, καὶ πᾶσαν περί-
ελέ μου τὴν βεβηλότητα· φώτισόν 
μου τὴν διάνοιαν, ἵνα διαπαντὸς 
δοξάζω, ὑμνῶ, προσκυνῶ, καὶ 
λέγω· Εἷς ἅγιος, εἷς, Κύριος Ἰησοῦς 
Χριστὸς, εἰς δόξαν Θεοῦ Πατρὸς·  

Ἀμήν.    
Ἱερεὺς: Δόξα σοι, ὁ Θεὸς ἡμῶν, 

δόξα σοι. 
Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίῳ Πνεύματι.  
Καὶ νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. 
Κύριε ἐλέησον, Κύριε ἐλέησον, 

Κύριε ἐλέησον. Πάτερ Ἅγιε εὐλό-
γησον. 

Χριστὸς ὁ ἀληθινὸς Θεὸς ἡμῶν, 
ταῖς πρεσβείαις τῆς Παναχράντου 
καὶ Παναμώμου ἁγίας αὐτοῦ Μη-
τρός, τῶν ἁγίων ἐνδόξων καὶ πα-
νευφήμων ἀποστόλων, (τοῦ ἁγίου τοῦ 
Ναοῦ) τῶν ἁγίων καὶ δικαίων Θεο-
πατόρων Ἰωακεὶμ καὶ Ἄννης, (τοῦ 
ἁγίου τῆς ἡμέρας) καὶ πάντων τῶν 
ἁγίων, ἐλεήσαι καὶ σώσαι ἡμᾶς ὡς 
ἀγαθὸς καὶ φιλάνθρωπος καὶ ἐλε-
ήμων Θεός.  

Δι’ εὐχῶν τῶν ἁγίων Πατέρων 
ἡμῶν, Κύριε Ἰησοῦ Χριστέ, ὁ Θεὸς 
ἡμῶν, ἐλέησον καὶ σῶσον ἡμᾶς.  

Ἀμὴν. 
Καὶ ἄρχεται ὁ Ἑσπερινὸς 

μετὰ τῆς Θείας Λειτουργίας 
τῶν Προηγιασμένων Τιμίων Δώρων. 

Προηγιασμένη  
Θεία  Λειτουργία   

Τετάρτης Α΄ ἑβδομάδος.  
ΙΕΡΕΥΣ: Εὐλογημένη ἡ Βασιλεία 

τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ τοὺς 
αἰῶνας τῶν αἰώνων.   

Ο ΠΡΟΕΣΤΩΣ ἢ  
Ο ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς ργ΄ (103).  
Εὐλόγει ἡ ψυχή μου, τὸν Κύριον, 

Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 
φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 
ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 
αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 
εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 
στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν  τόπον, ὃν 
ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 
τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 
χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 
αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 
ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-
στότητος ἀποστρέψαντος δέ σου 
τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 
τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 
ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 
Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 
αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν...  
Ἀλληλούϊα, Ἀλληλούϊα, Ἀλλη-

λούϊα. Δόξα σοι ὁ Θεός.ἐκ γ΄ 

Ἡ ἐλπὶς ἡμῶν, Κύριε, δόξα σοι. 
ΔΙΑΚΟΝΟΣ: Ἐν εἰρήνῃ τοῦ 

Κυρίου δεηθῶμεν. 
ΧΟΡΟΣ: Κύριε, ἐλέησον.  
[καὶ μετὰ ἀπὸ κάθε αἴτηση] 
Ὑπὲρ τῆς ἄνωθεν εἰρήνης, καὶ 

τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 
Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 
ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει οἰκούντων ἐν 
αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 
ΙΕΡΕΥΣ: Ὅτι πρέπει σοι, πᾶσα 

δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Μεθ' ὃ κλείεται ἐντελῶς ἡ Ὡραία Πύλη, 
ὁ Ἀναγνώστης ἀναγινώσκει μεγαλοφώνως 
τά "Πρὸς Κύριον" ἤτοι τὸ ΙΗ' (18ον) Κάθι-
σμα τοῦ ψαλτηρίου.   

Καθ’ ὃν χρόνον ἀναγινώσκεται τὸ Πρῶτον 
Κάθισμα τοῦ Ψαλτηρίου, ὁ Ἱερεὺς κάμνει 
τρεῖς μετανοίας πρὸ τῆς Ἁγίας Τραπέζης, 
ἀνοίγει τὸ Ἀρτοφόριον, καὶ θυμιάσας τὰ 
Δῶρα, ἁπλώνει τὸ Ἀντιμήνσιον καὶ θέτει τὸ 
Δισκάριον ἐπ’ Αὐτοῦ. Ἀφοῦ μεταφέρῃ τὸν 
Ἀμνὸν ἐπ’ Αὐτοῦ, καλύπτει μὲ τὸν 
Ἀστερίσκον καὶ ἕνα κάλυμμα, τότε, προη-
γουμένου τοῦ θυμιατοῦ, ἀπέρχεται εἰς τὴν 
Πρόθεσιν, καὶ ἐναποθέτει τὸ Δισκάριον, 
φέρον τὸν Ἀμνόν.   

Κατόπιν βάζει οἶνον καὶ ὕδωρ εἰς τὸ 
Ἅγιον Ποτήριον καὶ καλύπτει αὐτό, καὶ 
μετὰ ταῦτα, διὰ τοῦ Ἀέρος ἀμφότερα τὰ 
σκεύη. Εἰς κάθε πρᾶξιν λέγει ἁπλῶς τό: 
"Δι’ Εὐχῶν τῶν Ἁγίων Πατέρων ἡμῶν, 
Κύριε Ἰησοῦ Χριστὲ ὁ Θεός, ἐλέησον καὶ 
σῶσον ἡμᾶς."   

ΠΡΩΤΗ ΣΤΑΣΙΣ 
ΤΟΥ ΚΑΘΙΣΜΑΤΟΣ 
ΨΑΛΜΟΣ ΡΙΘ' (119). 

Πρὸς Κύριον ἐν τῷ θλίβεσθαί με 
ἐκέκραξα, καὶ εἰσήκουσέ μου, 
Κύριε, ῥῦσαι τὴν ψυχήν μου ἀπὸ 
χειλέων ἀδίκων καὶ ἀπὸ γλώσσης 
δολίας. Τὶ δοθείη σοι, καὶ τὶ προ-
στεθείη σοι πρὸς γλῶσσαν δολίαν; 
Τὰ βέλη τοῦ δυνατοῦ ἠκονημένα, 
σὺν τοῖς, ἄνθραξι τοῖς ἐρημικοῖς. 
Οἴμοι! ὅτι ἡ παροικία μου ἐμα-
κρύνθη, κατεσκήνωσα μετὰ τῶν 
σκηνωμάτων Κηδάρ, πολλὰ 
παρῴκησεν ἡ ψυχή μου. Μετὰ τῶν 
μισούντων τὴν εἰρήνην ἤμην εἰρη-
νικός, ὅταν ἐλάλουν αὐτοῖς, 
ἐπολέμουν με δωρεάν.  

ΨΑΛΜΟΣ ΡΚ' (120) 
Ἦρα τοὺς ὀφθαλμούς μου εἰς τὰ 

ὄρη, ὅθεν ἤξει ἡ βοήθειά μου. Ἡ 
βοήθειά μου παρὰ Κυρίου τοῦ 
ποιήσαντος τὸν οὐρανὸν καὶ τὴν 
γῆν. Μὴ δῴης εἰς σάλον τὸν πόδα 
σου, μηδὲ νυστάξει ὁ φυλάσσων 
σε. Ἰδοὺ οὐ νυστάξει, οὐδὲ 
ὑπνώσει ὁ φυλάσσων τόν Ἰσραήλ· 
Κύριος φυλάξει σε, Κύριος σκέπη 
σοι ἐπὶ χεῖρα δεξιάν σου. Ἡμέρας 
ὁ ἥλιος οὐ συγκαύσει σε, οὐδὲ ἡ 
σελήνη τὴν νύκτα. Κύριος φυλάξει 
σε ἀπὸ παντὸς κακοῦ, φυλάξει τὴν 
ψυχήν σου ὁ Κύριος, Κύριος 

φυλάξει τὴν εἴσοδόν σου, καὶ τὴν 
ἔξοδόν σου, ἀπὸ τοῦ νῦν καὶ ἕως 
τοῦ αἰῶνος.  

ΨΑΛΜΟΣ ΡΚΑ' (121) 

Εὐφράνθην ἐπὶ τοῖς εἰρηκόσι 
μοι. Εἰς οἶκον Κυρίου πορευ-
σόμεθα. Ἑστῶτες ἦσαν οἱ πόδες 
ἡμῶν ἐν ταῖς αὐλαῖς σου, Ἱερου-
σαλήμ, Ἱερουσαλὴμ οἰκοδο-
μουμένη ὡς πόλις, ἧς ἡ μετοχὴ 
αὐτῆς ἐπὶ τὸ αὐτό. Ἐκεῖ γὰρ 
ἀνέβησαν αἱ φυλαί, φυλαὶ Κυρίου, 
μαρτύριον τῷ Ἰσραήλ, τοῦ ἐξομο-
λογήσασθαι τῷ ὀνόματι Κυρίου. 
Ὅτι ἐκεῖ ἐκάθισαν θρόνοι εἰς 
κρίσιν, θρόνοι ἐπὶ οἶκον Δαυΐδ. 
Ἐρωτήσατε δὴ τὰ εἰς εἰρήνην τὴν 
Ἱερουσαλὴμ καὶ εὐθηνία τοῖς ἀγα-
πῶσί σε. Γενέσθω δὴ εἰρήνη ἐν τῇ 
δυνάμει σου, καὶ εὐθηνία ἐν ταῖς 
πυργοβάρεσί σου. Ἕνεκα τῶν 
ἀδελφῶν μου καὶ τῶν πλησίον μου, 
ἐλάλουν δὴ εἰρήνην περὶ σοῦ. 
Ἕνεκα τοῦ οἴκου Κυρίου τοῦ Θεοῦ 
ἡμῶν, ἐξεζήτησα ἀγαθὰ σοι.  

ΨΑΛΜΟΣ ΡΚΒ' (122) 

Πρὸς σὲ ἦρα τοὺς ὀφθαλμούς 
μου, τὸν κατοικοῦντα ἐν τῷ 
οὐρανῷ. Ἰδοὺ ὡς ὀφθαλμοὶ 
δούλων εἰς χεῖρας τῶν κυρίων 
αὐτῶν ὡς ὀφθαλμοὶ παιδίσκης εἰς 
χεῖρας τῆς κυρίας αὐτῆς, οὕτως οἱ 
ὀφθαλμοὶ ἡμῶν πρὸς Κύριον τὸν 
Θεὸν ἡμῶν, ἕως οὗ οἰκτερῆσαι 
ἡμᾶς. Ἐλέησον ἡμᾶς, Κύριε, ἐλέη-
σον ἡμᾶς, ὅτι ἐπὶ πολὺ ἐπλήσθημεν 
ἐξουδενώσεως. Ἐπὶ πλεῖον 
ἐπλήσθη ἡ ψυχὴ ἡμῶν, τὸ ὄνειδος 
τοῖς εὐθηνοῦσι, καὶ ἡ ἐξουδένωσις 
τοῖς ὑπερηφάνοις.  

ΨΑΛΜΟΣ ΡΚΓ' (123) 
Εἰ μὴ ὅτι Κύριος ἦν ἐν ἡμῖν, 

εἰπάτω δὴ Ἰσραήλ, εἰ μὴ ὅτι 
Κύριος ἦν ἐν ἡμῖν, ἐν τῷ ἐπα-
ναστῆναι ἀνθρώπους ἐφ' ἡμᾶς, ἄρα 
ζῶντας ἂν κατέπιον ἡμᾶς. Ἐν τῷ 
ὀργισθῆναι τὸν θυμὸν αὐτῶν ἐφ' 
ἡμᾶς, ἄρα τὸ ὕδωρ ἂν κατεπόντι-
σεν ἡμᾶς. Χείμαρρον διῆλθεν ἡ 
ψυχὴ ἡμῶν, ἄρα διῆλθεν ἡ ψυχὴ 
ἡμῶν τὸ ὕδωρ τὸ ἀνυπόστατον. 
Εὐλογητὸς Κύριος, ὃς οὐκ ἔδωκεν 
ἡμᾶς εἰς θήραν τοῖς ὁδοῦσιν αὐτῶν, 
Ἡ ψυχὴ ἡμῶν ὡς στρουθίον 
ἐρρύσθη ἐκ τῆς παγίδος τῶν θη-
ρευόντων. Ἡ παγὶς συνετρίβη, καὶ 
ἡμεῖς ἐρρύσθημεν. Ἡ βοήθεια ἡμῶν 
ἐν ὀνόματι Κυρίου τοῦ ποιήσαντος 
τὸν οὐρανὸν καὶ τὴν γῆν.   

Δόξα. Καὶ νῦν.  
Ἀλληλούϊα, Ἀλληλούϊα, Ἀλλη-

λούϊα, δόξα σοι ὁ Θεός, (3)  
Κύριε, ἐλέησον, Κύριε, ἐλέησον, 

Κύριε, ἐλέησον.  
(εμμελῶς:) 

Δόξα Πατρὶ καὶ Υἱῷ καὶ Ἁγίῳ 
Πνεύματι. (Κατάληξις) 

  
ὁ Ἱερεύς: Ἔτι καὶ ἔτι ἐν εἰρήνῃ 

τοῦ Κυρίου δεηθῶμεν.  
Κύριε ἐλέησον 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ 
χάριτι.  

Κύριε ἐλέησον 
Τῆς παναγίας, ἀχράντου, ὑπε-

ρευλογημένης, ἐνδόξου, δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν ἁγίων 
μνημονεύσαντες, ἑαυτοὺς καὶ 

ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα.  

ὁ Χορός: Σοὶ Κύριε. 
ὁ Ἱερεύς: Κύριε, μὴ τῷ θυμῷ σου 

ἐλέγξῃς ἡμᾶς, μηδὲ τῇ ὀργῇ σου 
παιδεύσῃς ἡμᾶς, ἀλλὰ ποίησον 
μεθ' ἡμῶν κατὰ τὴν ἐπιείκειάν σου, 
ἰατρὲ καὶ θεραπευτὰ τῶν ψυχῶν 
ἡμῶν, ὁδήγησον ἡμᾶς ἐπὶ λιμένα 
θελήματός σου, φώτισον τοὺς 
ὀφθαλμοὺς τῶν καρδιῶν ἡμῶν, εἰς 
ἐπίγνωσιν τῆς σῆς ἀληθείας, καὶ 
δώρησαι ἡμῖν τὸ λοιπὸν τῆς πα-
ρούσης ἡμέρας εἰρηνικὸν καὶ 
ἀναμάρτητον, καὶ πάντα τὸν 
χρόνον τῆς ζωῆς ἡμῶν, πρεσβείαις 
τῆς ἁγίας Θεοτόκου, καὶ πάντων 
τῶν Ἁγίων σου.  

Ὅτι σὸν τὸ κράτος, καὶ σοῦ 
ἐστιν ἡ Βασιλεία καὶ ἡ δύναμις καὶ 
ἡ δόξα τοῦ Πατρὸς καὶ τοῦ Υἱοῦ 
καὶ τοῦ Ἁγίου Πνεύματος, νῦν καὶ 
ἀεὶ καὶ εἰς τοὺς αἰῶνας τῶν 
αἰώνων. 

ὁ Χορός: Ἀμήν.  
ὁ Ἀναγνώστης: Καὶ νῦν καὶ ἀεὶ καὶ 

εἰς τοὺς αἰῶνας τῶν αἰώνων. Ἀμήν. 
ΣΤΑΣΙΣ ΔΕΥΤΕΡΑ 

ΤΟΥ ΚΑΘΙΣΜΑΤΟΣ 
ΨΑΛΜΟΣ ΡΚΔ' (124) 

Οἱ πεποιθότες ἐπὶ Κύριον, ὡς 
ὄρος Σιών, οὐ σαλευθήσεται εἰς 
τὸν αἰῶνα ὁ κατοικῶν Ἱερουσαλήμ, 
Ὄρη κύκλῳ αὐτῆς, καὶ ὁ Κύριος 
κύκλῳ τοῦ λαοῦ αὐτοῦ ἀπὸ τοῦ 
νῦν καὶ ἕως τοῦ αἰῶνος. Ὅτι οὐκ 
ἀφήσει Κύριος τὴν ῥάβδον τῶν 
ἁμαρτωλῶν ἐπὶ τὸν κλῆρον τῶν δι-
καίων, ὅπως ἂν μὴ ἐκτείνωσιν οἱ 

δίκαιοι ἐν ἀνομίαις χεῖρας αὐτῶν. 
Ἀγάθυνον, Κύριε, τοῖς ἀγαθοῖς καὶ 
τοῖς εὐθέσι τῇ καρδίᾳ. Τοὺς δὲ 
ἐκκλίνοντας εἰς τὰς στραγγαλιὰς 
ἀπάξει Κύριος μετὰ τῶν ἐργαζο-
μένων τὴν ἀνομίαν, εἰρήνη ἐπὶ τὸν 
Ἰσραήλ.  

ΨΑΛΜΟΣ ΡΚΕ' (125) 

Ἐν τῷ ἐπιστρέψαι Κύριον τὴν 
αἰχμαλωσίαν Σιών, ἐγενήθημεν καὶ 
ὡσεὶ παρακεκλημένοι. Τότε 
ἐπλήσθη χαρᾶς τὸ στόμα ἡμῶν, ἡ 
γλῶσσα ἡμῶν ἀγαλλιάσεως. Τότε 
ἐροῦσιν ἐν τοῖς ἔθνεσιν· 
Ἐμεγάλυνε Κύριος τοῦ ποιῆσαι 
μέτ' αὐτῶν. Ἐμεγάλυνε Κύριος τοῦ 
ποιῆσαι μεθ' ἡμῶν, ἐγενήθημεν 
εὐφραινόμενοι. Ἐπίστρεψον, 
Κύριε, τὴν αἰχμαλωσίαν ἡμῶν, ὡς 
χειμάρρους ἐν τῷ νότῳ. Οἱ σπείρο-
ντες ἐν δάκρυσιν, ἐν ἀγαλλιάσει 
θεριοῦσι. Πορευόμενοι ἐπορεύοντο 
καὶ ἔκλαιον, βάλλοντες τὰ σπέρ-
ματα αὐτῶν. Ἐρχόμενοι δὲ ἥξου-
σιν ἐν ἀγαλλιάσει, αἴροντες τὰ 
δράγματα αὐτῶν.  

ΨΑΛΜΟΣ ΡΚΣΤ' (126) 

Ἐὰν μὴ Κύριος οἰκοδομήσῃ 
οἶκον, εἰς μάτην ἐκοπίασαν οἱ 
οἰκοδομοῦντες. Ἐὰν μὴ Κύριος 
φυλὰξῃ πόλιν, εἰς μάτην ἠγρύπνη-
σεν ὁ φυλάσσων. Εἰς μάτην ὑμῖν 
ἐστι τὸ ὀρθρίζειν. Ἐγείρεσθε μετὰ 
τὸ καθῆσθαι οἱ ἐσθίοντες ἄρτον 
ὀδύνης. Ὅταν δῷ τοῖς ἀγαπητοῖς 
αὐτοῦ ὕπνον, ἰδοὺ ἡ κληρονομία 
Κυρίου, υἱοί, ὁ μισθὸς τοῦ καρποῦ 
τῆς γαστρός. Ὡσεὶ βέλη ἐν χειρὶ 
δυνατοῦ, οὕτως οἱ υἱοὶ τῶν ἐκτετι-
ναγμένων. Μακάριος ὃς πληρώσει 

τὴν ἐπιθυμίαν αὐτοῦ ἐξ αὐτῶν, οὐ 
καταισχυνθήσονται, ὅταν λαλῶσι 
τοῖς ἐχθροῖς αὐτῶν ἐν πύλαις.  

ΨΑΛΜΟΣ ΡΚΖ' (127) 
Μακάριοι πάντες οἱ φοβούμενοι 

τὸν Κύριον, οἱ πορευόμενοι ἐν ταῖς 
ὁδοῖς αὐτοῦ. Τοὺς πόνους τῶν 
καρπῶν σου φάγεσαι, μακάριος εἶ 
καὶ καλῶς σοι ἔσται. Ἡ γυνή σου 
ὡς ἄμπελος εὐθηνοῦσα ἐν ταῖς 
κλίτεσι τῆς οἰκίας σου. Οἱ υἱοί σου 
ὡς νεόφυτα ἐλαιῶν κύκλῳ τῆς τρα-
πέζης σου. Ἰδοὺ οὕτως εὐλογη-
θήσεται ἄνθρωπος ὁ φοβούμενος 
τὸν Κύριον. Εὐλογήσαι σε Κύριος 
ἐκ Σιών, καὶ ἴδοις τὰ ἀγαθὰ Ἱερου-
σαλὴμ πάσας τὰς ἡμέρας τῆς ζωῆς 
σου.Καὶ ἴδοις υἱοὺς τῶν υἱῶν σου. 
Εἰρήνη ἐπὶ τὸν Ἰσραήλ.  

ΨΑΛΜΟΣ ΡΚΗ' (128) 
Πλεονάκις ἐπολέμησάν με ἐκ 

νεότητός μου, εἰπάτω δὴ Ἰσραήλ. 
Πλεονάκις ἐπολέμησάν με ἐκ 
νεότητός μου· καὶ γὰρ οὐκ 
ἠδυνήθησάν μοι. Ἐπὶ τὸν νῶτόν 
μου ἐτέκταινον οἱ ἁμαρτωλοί, 
ἐμάκρυναν τὴν ἀνομίαν αὐτῶν, 
Κύριος δίκαιος συνέκοψεν αὐχένας 
ἁμαρτωλῶν. Αἰσχυνθήτωσαν καὶ 
ἀποστραφήτωσαν εἰς τὰ ὀπίσω 
πάντες οἱ μισοῦντες Σιών. Γενη-
θήτωσαν ὡσεὶ χόρτος δωμάτων, ὃς 
πρὸ τοῦ ἐκσπασθῆναι ἐξηράνθη, οὗ 
οὐκ ἐπλήρωσε τὴν χεῖρα αὐτοῦ ὁ 
θερίζων, καὶ τὸν κόλπον αὐτοῦ ὁ 
τὰ δράγματα συλλέγων. Καὶ οὐκ 
εἶπον οἱ παράγοντες· Εὐλογία 
Κυρίου ἐφ' ὑμᾶς, εὐλογήκαμεν 
ὑμᾶς ἐν ὀνόματι Κυρίου.   

Δόξα. Καὶ νῦν.   

Ἀλληλούϊα, Ἀλληλούϊα, Ἀλλη-
λούϊα, δόξα σοι ὁ Θεός, (3)   

Κύριε, ἐλέησον, Κύριε, ἐλέησον, 
Κύριε, ἐλέησον.   

(εμμελῶς) 
Δόξα Πατρὶ καὶ Υἱῷ καὶ Ἁγίῳ 

Πνεύματι. (Κατάληξις) 
ὁ Ἱερεύς: Ἔτι καὶ ἔτι ἐν εἰρήνῃ 

τοῦ Κυρίου δεηθῶμεν.  
Κύριε ἐλέησον 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ 
χάριτι.  

Κύριε ἐλέησον 
Τῆς παναγίας, ἀχράντου, ὑπε-

ρευλογημένης, ἐνδόξου, δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα.  

ὁ Χορός: Σοὶ Κύριε. 
ὁ Ἱερεύς: (μυστικῶς)  Κύριε, ὁ Θεὸς 

ἡμῶν, μνήσθητι ἡμῶν τῶν ἁμαρτω-
λῶν καὶ ἀχρείων δούλων σου, ἐν τῷ 
ἐπικαλεῖσθαι ἡμᾶς τὸ ἅγιον καὶ 
προσκυνητὸν ὄνομά σου, καὶ μὴ 
καταισχύνῃς ἡμᾶς ἀπὸ τῆς προσ-
δοκίας τοῦ ἐλέους σου, ἀλλὰ χάρι-
σαι ἡμῖν, ὁ Θεός, πάντα τὰ πρὸς 
σωτηρίαν αἰτήματα, καὶ ἀξίωσον 
ἡμᾶς ἀγαπᾶν, καὶ φοβεῖσθαί σε ἐξ 
ὅλης τῆς καρδίας ἡμῶν, καὶ ποιεῖν 
ἐν πᾶσι τὸ θέλημά σου.  

Ὅτι ἀγαθὸς καὶ Φιλάνθρωπος 
Θεὸς ὑπάρχεις καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι νῦν καὶ 

ἀεὶ καὶ εἰς τοὺς αἰῶνας τῶν 
αἰώνων. 

ὁ Χορός: Ἀμήν.  
ὁ Ἀναγνώστης: Καὶ νῦν καὶ ἀεὶ καὶ 

εἰς τοὺς αἰῶνας τῶν αἰώνων. Ἀμήν. 
ΣΤΑΣΙΣ ΤΡΙΤΗ 

ΤΟΥ ΚΑΘΙΣΜΑΤΟΣ 
ΨΑΛΜΟΣ ΡΚΘ' (129) 

Ἐκ βαθέων ἐκέκραξά σοι, 
Κύριε, Κύριε, εἰσάκουσον τῆς 
φωνῆς μου. Γενηθήτω τὰ ὦτά σου 
προσέχοντα εἰς τὴν φωνὴν τῆς 
δεήσεώς μου. Ἐὰν ἀνομίας παρα-
τηρήσῃς, Κύριε, Κύριε, τὶς ὑπο-
στήσεται; Ὅτι παρὰ σοὶ ὁ ἱλασμὸς 
ἐστιν. Ἕνεκεν τοῦ ὀνόματός σου 
ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχὴ μου ἐπὶ τὸν Κύριον. 
Ἀπὸ φυλακῆς πρωΐας μέχρι νυ-
κτός, ἀπὸ φυλακῆς πρωΐας, ἐλ-
πισάτω Ἰσραὴλ ἐπὶ τὸν Κύριον. 
Ὅτι παρὰ τῷ Κυρίῳ τὸ ἔλεος, καὶ 
πολλὴ παρ' αὐτῷ λύτρωσις, καὶ 
αὐτὸς λυτρώσεται τὸν Ἰσραὴλ ἐκ 
πασῶν τῶν ἀνομιῶν αὐτοῦ.  

ΨΑΛΜΟΣ ΡΛ' (130) 
Κύριε, οὐχ ὑψώθη ἡ καρδία μου, 

οὐδὲ ἐμετεωρίσθησαν οἱ ὀφθαλμοί 
μου, οὐδὲ ἐπορεύθην ἐν μεγάλοις, 
οὐδὲ ἐν θαυμασίοις ὑπὲρ ἐμέ. Εἰ 
μὴ ἐταπεινοφρόνουν, ἀλλὰ ὕψωσα 
τὴν ψυχήν μου, ὡς τὸ ἀπογεγαλα-
κτισμένον ἐπὶ τὴν μητέρα αὐτοῦ, 
ὡς ἀνταποδώσεις ἐπὶ τὴν ψυχήν 
μου. Ἐλπισάτω Ἰσραὴλ ἐπὶ τὸν 
Κύριον ἀπὸ τοῦ νῦν καὶ ἕως τοῦ 
αἰῶνος.  

ΨΑΛΜΟΣ ΡΛΑ' (131) 

Μνήσθητι, Κύριε, τοῦ Δαυΐδ, καὶ 
πάσης τῆς πραότητος αὐτοῦ. Ὡς 
ὤμοσε τῷ Κυρίῳ, ηὔξατο τῷ Θεῷ 
Ἰακώβ. Εἰ εἰσελεύσομαι εἰς 
σκήνωμα οἴκου μου, εἰ ἀναβήσομαι 
ἐπὶ κλίνης στρωμνῆς μου. Εἰ δώσω 
ὕπνον τοῖς ὀφθαλμοῖς μου, καὶ τοῖς 
βλεφάροις μου νυσταγμόν, καὶ 
ἀνάπαυσιν τοῖς κροτάφοις μου. 
Ἕως οὗ εὕρω τόπον τῷ Κυρίῳ, 
σκήνωμα τῷ Θεῷ Ἰακώβ. Ἰδοὺ 
ἠκούσαμεν αὐτὴν ἐν Ἐφραθᾷ, 
εὕρομεν αὐτὴν ἐν τοῖς πεδίοις τοῦ 
δρυμοῦ. Εἰσελευσόμεθα εἰς τὰ 
σκηνώματα αὐτοῦ, προσκυνήσομεν 
εἰς τὸν τόπον, οὗ ἔστησαν οἱ πόδες 
αὐτοῦ. Ἀνάστηθι, Κύριε, εἰς τὴν 
ἀνάπαυσίν σου, σύ, καὶ ἡ κιβωτὸς 
τοῦ ἁγιάσματός σου. Οἱ ἱερεῖς σου 
ἐνδύσονται δικαιοσύνην, καὶ οἱ 
ὅσιοί σου ἀγαλλιάσονται. Ἕνεκεν 
Δαυῒδ τοῦ δούλου σου μὴ ἀπο-
στρέψῃς τὸ πρόσωπον τοῦ χριστοῦ 
σου. Ὤμοσε Κύριος τῷ Δαυῒδ 
ἀλήθειαν, καὶ οὐ μὴ ἀθετήσει 
αὐτήν. Ἐκ καρποῦ τῆς κοιλίας σου 
θήσομαι ἐπὶ τοῦ θρόνου σου. Ἐὰν 
φυλάξωνται οἱ υἱοί σου τὴν δια-
θήκην μου, καὶ τὰ μαρτύριά μου 
ταῦτα, ἃ διδάξω αὐτούς, καὶ οἱ 
υἱοὶ αὐτῶν ἕως τοῦ αἰῶνος κα-
θιοῦνται ἐπὶ τοῦ θρόνου σου. Ὅτι 
ἐξελέξατο Κύριος τὴν Σιών, 
ᾑρετίσατο αὐτὴν εἰς κατοικίαν 
ἑαυτῷ. Αὕτη ἡ κατάπαυσίς μου εἰς 
αἰῶνα αἰῶνος, ὧδε κατοικήσω, ὅτι 
ᾑρετισάμην αὐτήν. Τὴν θύραν 
αὐτῆς εὐλογῶν εὐλογήσω, τοὺς 
πτωχοὺς αὐτῆς χορτάσω ἄρτων. 

Τοὺς ἱερεῖς αὐτῆς ἐνδύσω σω-
τηρίαν, καὶ οἱ ὅσιοι αὐτῆς ἀγαλ-
λιάσει ἀγαλλιάσονται. Ἐκεῖ ἐξα-
νατελῶ κέρας τῷ Δαυΐδ, ἡτοίμασα 
λύχνον τῷ χριστῷ μου. Τοὺς 
ἐχθροὺς αὐτοῦ ἐνδύσω αἰσχύνην, 
ἐπὶ δὲ αὐτόν ἐξανθήσει τὸ 
ἁγίασμά μου.  

ΨΑΛΜΟΣ ΡΛΒ' (132) 
 Ἰδοὺ δὴ τὶ καλόν, ἢ τὶ τερπνόν, 

ἀλλ' ἢ τὸ κατοικεῖν ἀδελφοὺς ἐπὶ 
τὸ αὐτό. Ὡς μύρον ἐπὶ κεφαλῆς τὸ 
καταβαῖνον ἐπὶ πώγωνα, τὸν 
πώγωνα τοῦ Ἀαρών, τὸ κατα-
βαῖνον ἐπὶ τὴν ὤαν τοῦ ἐνδύματος 
αὐτοῦ. Ὡς δρόσος Ἀερμών, ἡ κα-
ταβαίνουσα ἐπὶ τὰ ὄρη Σιών, ὅτι 
ἐκεῖ ἐνετείλατο Κύριος τὴν 
εὐλογίαν, ζωὴν ἕως τοῦ αἰῶνος.  

ΨΑΛΜΟΣ ΡΛΓ' (133) 
Ἰδοὺ δὴ εὐλογεῖτε τὸν Κύριον, 

πάντες οἱ δοῦλοι Κυρίου, οἱ 
ἑστῶτες ἐν οἴκῳ Κυρίου, ἐν αὐλαῖς 
οἴκου Θεοῦ ἡμῶν. (ἐμμελῶς:) Ἐν 
ταῖς νυξὶν ἐπάρατε τὰς χεῖρας 
ὑμῶν εἰς τὰ ἅγια, καὶ εὐλογεῖτε 
τὸν Κύριον. Εὐλογήσαι σε Κύριος 
ἐκ Σιών, ὁ ποιήσας τὸν οὐρανὸν 
καὶ τὴν γῆν.  

 Δόξα. Καὶ νῦν.   
Ἀλληλούϊα, Ἀλληλούϊα, Ἀλλη-

λούϊα, δόξα σοι ὁ Θεός. (3) 
Ἡ ἐλπὶς ἡμῶν, Κύριε, δόξα Σοι. 

(Κατάληξις) 
ὁ Ἱερεύς: Ἔτι καὶ ἔτι ἐν εἰρήνῃ 

τοῦ Κυρίου δεηθῶμεν.  
Κύριε ἐλέησον 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ 
χάριτι.  

Κύριε ἐλέησον 
Τῆς παναγίας, ἀχράντου, ὑπε-

ρευλογημένης, ἐνδόξου, δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα.  

ὁ Χορός: Σοὶ Κύριε. 
ὁ Ἱερεύς: Ὁ τοῖς ἀσιγήτοις ὕμνοις 

καὶ ἀπαύστοις δοξολογίαις ὑπὸ 
τῶν ἁγίων δυνάμεων ἀνυμνούμε-
νος, πλήρωσον τὸ στόμα ἡμῶν τῆς 
αἰνέσεώς σου, τοῦ δοῦναι μεγαλω-
σύνην τῷ ὀνόματί σου τῷ ἁγίῳ, καὶ 
δὸς ἡμῖν μερίδα καὶ κλῆρον μετὰ 
πάντων τῶν φοβουμένων σε ἐν 
ἀληθείᾳ καὶ φυλασσόντων τὰς 
ἐντολάς σου, πρεσβείαις τῆς ἁγίας 
Θεοτόκου καὶ πάντων τῶν ἁγίων 
σου.  

Ὅτι σὺ εἶ ὁ Θεὸς ἡμῶν, Θεὸς 
τοῦ ἐλεεῖν καὶ σῴζειν, καὶ σοὶ τὴν 
δόξαν ἀναπέμπομεν, τῷ Πατρὶ καὶ 
τῷ Υἱῷ καὶ τῷ Ἁγίῳ Πνεύματι, νῦν 
καὶ ἀεὶ καὶ εἰς τοὺς αἰῶνας τῶν 
αἰώνων.  

 ὁ Χορός: Ἀμήν.  
Οἱ χοροὶ ταπεινῇ τῇ φωνῇ ψάλλουσι τό: 

Κύριε ἐκέκραξα..., εἰς ἦχον  
τοῦ α΄ Ἰδιομέλου τοῦ Τριῳδίου. 

ΧΟΡΟΣ:  Ἀμήν. Ψαλμὸς 140 
Ἦχος πλ. δ΄ 

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 
εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Θοῦ, Κύριε, φυλακὴν τῷ 
στόματί μου, καὶ θύραν περιοχῆς 
περὶ τὰ χείλη μου. 

Μὴ ἐκκλίνῃς τὴν καρδίαν μου εἰς 
λόγους πονηρίας, τοῦ προφασίζε-
σθαι προφάσεις ἐν ἁμαρτίαις. 

Σὺν ἀνθρώποις ἐργαζομένοις 
τὴν ἀνομίαν, καὶ οὐ μὴ συνδυάσω 
μετὰ τῶν ἐκλεκτῶν αὐτῶν. 

Παιδεύσει με δίκαιος ἐν ἐλέει, 
καὶ ἐλέγξει με, ἔλαιον δὲ ἁμαρτω-
λοῦ μὴ λιπανάτω τὴν κεφαλήν μου. 

Ὅτι ἔτι καὶ ἡ προσευχή μου ἐν 
ταῖς εὐδοκίαις αὐτῶν κατεπόθη-
σαν ἐχόμενα πέτρας οἱ κριταὶ 
αὐτῶν. 

Ἀκούσονται τὰ ῥήματά μου, ὅτι 
ἡδύνθησαν ὡσεὶ πάχος γῆς ἐῤῥάγη 
ἐπὶ τῆς γῆς, διεσκορπίσθη τὰ ὀστᾶ 
αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ 
ὀφθαλμοὶ μου ἐπὶ σοὶ ἤλπισα, μὴ 
ἀντανέλῃς τὴν ψυχήν μου. 

Φύλαξόν με ἀπὸ παγίδος ἧς 
συνεστήσαντό μοι, καὶ ἀπὸ σκαν-
δάλων τῶν ἐργαζομένων τὴν 
ἀνομίαν. 

Πεσοῦνται ἐν ἀμφιβλήστρῳ 
αὐτῶν οἱ ἁμαρτωλοί, κατὰ μόνας 
εἰμὶ ἐγώ, ἕως ἂν παρέλθω.  

Φωνῇ μου πρὸς Κύριον 
ἐκέκραξα, φωνῇ μου πρὸς Κύριον 
ἐδεήθην. 

Ἐκχεῶ ἐνώπιον αὐτοῦ τὴν 
δέησίν μου, τὴν θλῖψίν μου ἐνώπιον 
αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ 
πνεῦμά μου, καὶ σὺ ἔγνως τὰς 
τρίβους μου. 

Ἐν ὁδῷ ταύτῃ, ᾗ ἐπορευόμην, 
ἔκρυψαν παγίδα μοι. 

Κατενόουν εἰς τὰ δεξιά, καὶ 
ἐπέβλεπον, καὶ οὐκ ἦν ὁ 
ἐπιγινώσκων με. 

Ἀπώλετο φυγὴ ἀπ' ἐμοῦ καὶ 
οὐκ ἔστιν ὁ ἐκζητῶν τὴν ψυχήν 
μου. 

Ἐκέκραξα πρὸς σέ, Κύριε εἶπα· 
Σὺ εἶ ἡ ἐλπίς μου, μερίς μου εἶ ἐν 
γῇ ζώντων. 

Πρόσχες πρὸς τὴν δέησίν μου, 
ὅτι ἐταπεινώθην σφόδρα. 

Ῥῦσαί με ἐκ τῶν καταδιω-
κόντων με, ὅτι ἐκραταιώθησαν 
ὑπὲρ ἐμέ.  

Εἶτα ψάλλομεν 
 Στιχηρά τοῦ Τριῳδίου στ΄ 

& τοῦ Μηναίου δ΄. 
Στιχηρὸν Ἰδιόμελον. Ἦχος πλ. α'. 

 Στίχ. Ἐξάγαγε ἐκ φυλακῆς τὴν 
ψυχήν μου, τοῦ ἐξομολογήσασθαι 
τῷ ὀνόματί σου.  

Μὴ νηστεύσαντες κατ' ἐντολὴν 
τοῦ Κτίσαντος, ἀπὸ τοῦ φυτοῦ τῆς 
γνώσεως οἱ Πρωτόπλαστοι, τὸν ἐκ 
τῆς παρακοῆς θάνατον ἐκαρπώσα-
ντο, τοῦ δὲ ξύλου τῆς ζωῆς, καὶ τοῦ 
Παραδείσου τῆς τρυφῆς ἀπεξε-
νώθησαν. Διὸ νηστεύσωμεν πιστοί, 
ἀπὸ τροφῶν φθειρομένων, καὶ πα-
θῶν ὀλεθρίων, ἵνα τὴν ἐκ τοῦ θείου 
Σταυροῦ ζωὴν τρυγήσωμεν, καὶ 
σὺν τῷ εὐγνώμονι Λῃστῇ, πρὸς τὴν 
ἀρχαίαν ἐπανέλθωμεν πατρίδα, 
κομιζόμενοι παρὰ Χριστοῦ τοῦ 
Θεοῦ τὸ μέγα ἔλεος. 

Στίχ. Ἐμὲ ὑπομενοῦσι δίκαιοι, 
ἕως οὐ ἀνταποδῷς μοι.  

Μὴ νηστεύσαντες κατ' ἐντολὴν 
τοῦ Κτίσαντος, ἀπὸ τοῦ φυτοῦ τῆς 
γνώσεως οἱ Πρωτόπλαστοι, τὸν ἐκ 
τῆς παρακοῆς θάνατον ἐκαρπώσα-
ντο, τοῦ δὲ ξύλου τῆς ζωῆς, καὶ τοῦ 
Παραδείσου τῆς τρυφῆς ἀπεξε-
νώθησαν. Διὸ νηστεύσωμεν πιστοί, 
ἀπὸ τροφῶν φθειρομένων, καὶ πα-
θῶν ὀλεθρίων, ἵνα τὴν ἐκ τοῦ θείου 
Σταυροῦ ζωὴν τρυγήσωμεν, καὶ 
σὺν τῷ εὐγνώμονι Λῃστῇ, πρὸς τὴν 
ἀρχαίαν ἐπανέλθωμεν πατρίδα, 
κομιζόμενοι παρὰ Χριστοῦ τοῦ 
Θεοῦ τὸ μέγα ἔλεος.  

Ἦχος πλ. α' 
Μαρτυρικὸν 

Στίχ. Ἐκ βαθέων ἐκέκραξά σοι, 
Κύριε, Κύριε εἰσάκουσον τῆς 
φωνῆς μου.  

Τῶν ἐπιγείων ἁπάντων κατα-
φρονήσαντες, καὶ τῶν βασάνων ἀν-
δρείως κατατολμήσαντες, τῶν μα-
καρίων ἐλπίδων οὐκ ἠστοχήσατε, 
ἀλλ' οὐρανῶν Βασιλείας κλη-
ρονόμοι γεγόνατε, πανεύφημοι 
Μάρτυρες, ἔχοντες παρρησίαν, 
πρὸς τὸν φιλάνθρωπον Θεόν, τῷ 
Κόσμῳ τὴν εἰρήνην αἰτήσατε, καὶ 
ταῖς ψυχαῖς ἡμῶν, τὸ μέγα ἔλεος.. 

Εἶτα, προσόμοια τοῦ Τριωδίου. 
Ἔδωκας σημείωσιν.   Ἦχος δ΄. 

 Στίχ. Γενηθήτω τὰ ὦτά σου 
προσέχοντα εἰς τὴν φωνὴν τῆς 
δεήσεώς μου.  

Πλευρὰν ἐκκεντούμενος, καὶ ἐπὶ 
ξύλου κρεμάμενος, τὴν ζωήν μοι 
ἐπήγασας, κακίᾳ τοῦ ὄφεως, τῇ 
τοῦ ξύλου βρώσει, τεθανατωμένῳ· 

ὅθεν δοξάζω σε Χριστέ, καὶ ἱκε-
τεύω τὴν εὐσπλαγχνίαν σου. Πα-
θῶν καὶ τῆς Ἐγέρσεως, προσκυνη-
τήν με ἀνάδειξον, κατανύξει 
τελέσαντα, τῆς Νηστείας τὸ 
στάδιον. 

Ἦχος β' 
Στίχ.Ἐὰν ἀνομίας παρατηρή-

σῃς, Κύριε, Κύριε τὶς ὑποστήσεται; 
ὅτι παρὰ σοὶ ὁ ἱλασμὸς ἐστιν.  

Ὀδύνην τρυγήσαντα, ἐκ τοῦ φυ-
τοῦ τὸν Πρωτόπλαστον, Παρα-
δείσου ἐξώρισας, παγεὶς δὲ ὡς 
ἄνθρωπος, ἐν τῷ ξύλῳ Σῶτερ, 
τοῦτον εἰσοικίζεις· διό σοι κράζω, 
Λυτρωτά. Τῶν ὀδυνῶν μου νῦν με 
ἐξάρπασον, νηστείᾳ καθαρίσας με, 
καὶ μετανοίᾳ καὶ δάκρυσιν, Ἰησοῦ 
ὑπεράγαθε, ὁ Σωτὴρ τῶν ψυχῶν 
ἡμῶν.. 

Ἕτερον. 
Ἦχος πλ. α΄.  Κύριε, ἐπὶ Μωϋσέως. 

Στίχ. Ἕνεκεν τοῦ ὀνόματός σου 
ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον.  

Κύριε, τὸν ζωοποιόν σου Σταυ-
ρὸν ἀνυμνοῦμεν· οὗτος ζωὴν γὰρ 
ἐν τῷ Κόσμῳ ἐξήνθησε, τὸν θάνα-
τον νεκρώσας, ὅν σοι καὶ νῦν εἰς 
πρεσβείαν προσάγομεν, ἐν ἡμέραις 
ἁγίαις, κράτυνον ἡμᾶς νηστεύο-
ντας, καὶ δώρησαι κατὰ παθῶν τὴν 
ἰσχύν, καὶ τῆς εἰρήνης τὸ τρόπαιον, 
διὰ πλῆθος ἐλέους φιλάνθρωπε.. 

Εἶτα ψάλλομεν 
Στιχηρὰ Προσόμοια τοῦ Μηναίου  
τῆς 09-03 Ίδιόμελα. Ἦχος β΄. 

Στίχ. Ἀπὸ φυλακῆς πρωΐας 
μέχρι νυκτός, ἀπὸ φυλακῆς 

πρωΐας, ἐλπισάτω Ἰσραὴλ ἐπὶ τὸν 
Κύριον. 

 Φέροντες τὰ παρόντα γεν-
ναίως, χαίροντες τοῖς ἐλπιζομένοις, 
πρὸς ἀλλήλους ἔλεγον οἱ Ἅγιοι 
Μάρτυρες· Μὴ γὰρ ἱμάτιον ἀπο-
δυόμεθα; ἀλλὰ τὸν παλαιὸν 
ἄνθρωπον ἀποτιθέμεθα. Δριμὺς ὁ 
χειμών, ἀλλὰ γλυκὺς ὁ Παράδει-
σος, ἀλγεινὴ ἡ πῆξις, ἀλλὰ ἡδεῖα ἡ 
ἀπόλαυσις. Μὴ οὖν ἐκκλίνωμεν, ὦ 
συστρατιῶται· μικρὸν ὑπομείνω-
μεν, ἵνα τοὺς στεφάνους τῆς νίκης 
ἀναδησώμεθα, παρὰ Χριστοῦ τοῦ 
Θεοῦ, καὶ Σωτῆρος τῶν ψυχῶν 
ἡμῶν. 

Στίχ. Ὅτι παρὰ τῷ Κυρίῳ τὸ 
ἔλεος καὶ πολλὴ παρ' αὐτῷ λύτρω-
σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ. 

Φέροντες τὰ παρόντα γενναίως, 
χαίροντες τοῖς ἐλπιζομένοις, πρὸς 
ἀλλήλους ἔλεγον οἱ Ἅγιοι Μάρτυ-
ρες· Μὴ γὰρ ἱμάτιον ἀποδυόμεθα; 
ἀλλὰ τὸν παλαιὸν ἄνθρωπον ἀπο-
τιθέμεθα. Δριμὺς ὁ χειμών, ἀλλὰ 
γλυκὺς ὁ Παράδεισος, ἀλγεινὴ ἡ 
πῆξις, ἀλλὰ ἡδεῖα ἡ ἀπόλαυσις. Μὴ 
οὖν ἐκκλίνωμεν, ὦ συστρατιῶται· 
μικρὸν ὑπομείνωμεν, ἵνα τοὺς 
στεφάνους τῆς νίκης ἀνα-
δησώμεθα, παρὰ Χριστοῦ τοῦ 
Θεοῦ, καὶ Σωτῆρος τῶν ψυχῶν 
ἡμῶν. 

Στίχ. Αἰνεῖτε τὸν Κύριον πάντα 
τὰ ἔθνη, ἐπαινέσατε αὐτὸν πάντες 
οἱ λαοί. 

Ῥίπτοντες περιβόλαια πάντα, 
βαίνοντες ἀτρόμως εἰς λίμνην, 

ἀλλήλους ἔλεγον οἱ Ἅγιοι πρὸς 
Μάρτυρες· Διὰ Παράδεισον, ὃν 
ἀπωλέσαμεν, ἱμάτιον φθαρτὸν 
σήμερον μὴ ἀντισχώμεθα, δι’ ὄφιν 
ποτὲ φθοροποιὸν ἐνδυσάμενοι, 
ἐκδυσώμεθα νῦν διὰ τὴν πάντων 
ἀνάστασιν, καταφρονήσωμεν 
κρύους λυομένου, καὶ σάρκα 
μισήσωμεν, ἵνα τοὺς στεφάνους τῆς 
νίκης ἀναδησώμεθα παρὰ Χριστοῦ 
τοῦ Θεοῦ, καὶ Σωτῆρος τῶν ψυχῶν 
ἡμῶν. 

Στίχ. Ὅτι ἐκραταιώθη τὸ ἔλεος 
αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα. 

Βλέποντες ὡς τρυφὰς τὰς βα-
σάνους, τρέχοντες πρὸς λίμνην 
κρυώδη, ὡς πρὸς θάλψιν, ἔλεγον οἱ 
Ἅγιοι Μάρτυρες· Μὴ ὑποπτήξωμεν 
ὥραν χειμέριον, ἵνα τὴν φοβεράν 
γέενναν τοῦ πυρὸς φύγωμεν, καυ-
θήτω ὁ ποῦς, ἵνα χορεύῃ αἰώνια· ἡ 
δὲ χεὶρ ῥυείτω, ἵνα ὑψοῦται πρὸς 
Κύριον, καὶ μὴ φεισώμεθα φύσεως 
θνῃσκούσης· ἑλώμεθα θάνατον, ἵνα 
τοὺς στεφάνους τῆς νίκης ἀνα-
δυσώμεθα, παρὰ Χριστοῦ τοῦ 
Θεοῦ, καὶ Σωτῆρος τῶν ψυχῶν 
ἡμῶν. 

Δόξα...  
Ἐν ᾠδαῖς ᾀσμάτων εὐφημήσω-

μεν πιστοί, τοὺς ἀθλοφόρους τεσ-
σαράκοντα Μάρτυρας, καὶ πρὸς 
αὐτοὺς μελῳδικῶς ἐκβοήσωμεν 
λέγοντες· Χαίρετε ἀθλοφόροι τοῦ 
Χριστοῦ, Ἡσύχιε, Μελίτων, 
Ἡράκλειε, Σμάραγδε καὶ Δόμνε, 
Εὐνοϊκὲ Οὐάλη καὶ Βιβιανέ, 
Κλαύδιε καὶ Πρίσκε, Χαίρετε 
Θεόδουλε Εὐτύχιε καὶ Ἰωάννη, 

Ξανθία Ἡλιανὲ Σισίνιε, Κυρίων 
Ἀγγία, Ἀέτιε καὶ Φλάβιε, Χαίρετε 
Ἀκάκιε, Ἐκδίκιε, Λυσίμαχε, 
Ἀλέξανδρε, Ἠλία καὶ Καύδιδε, 
Θεόφιλε Δομετιανέ καὶ Θεῖε Γάϊε 
Γοργόνιε, Χαίρετε Εὐτυχές καὶ 
Ἀθανάσιε, Κύριλλε καὶ Σαρκεδών, 
Νικόλαε καὶ Οὐαλέριε, Φιλο-
κτῆμον, Σεβηριανέ, Χουδίων καὶ 
Ἀγλάϊε. Ὡς ἔχοντες παρρησίαν 
πρὸς Χριστὸν τὸν Θεὸν ἡμῶν, 
Μάρτυρες παναοίδιμοι, αὐτὸν 
ἐκτενῶς πρεσβεύσατε, τοῦ σω-
θῆναι τοὺς ἐν πίστει ἐκτελοῦντας, 
τὴν πανσέβαστον μνήμην ὑμῶν. 

Καὶ νῦν...Σταυροθεοτοκίον 
Ἦχος πλ. β' 

Τριήμερος ἀνέστης  
Ἡ Πάναγνος ὡς εἶδέ σε, ἐπὶ 

Σταυροῦ κρεμάμενον, θρηνῳδοῦ-
σα, ἀνεβόα μητρικῶς·Υἱέ μου καὶ 
Θεέ μου, γλυκύτατόν μου τέκνον, 
πῶς φέρεις πάθος ἐπονείδιστον;.  

Εἴσοδος μετὰ τοῦ Ἰεροῦ Εὐαγγελίου. 
ΙΕΡΕΥΣ: Σοφία Ὀρθοί ! 
Καί  ὁ χορός (χῦμα):   τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 
ἰδόντες φῶς ἑσπερινόν, ὑμνοῦμεν 
Πατέρα, Υἱόν, καὶ ἅγιον Πνεῦμα 
Θεόν. Ἄξιόν σε ἐν πᾶσι καιροῖς, 
ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 
σὲ δοξάζει.  

Ἑσπέρας. 
ὁ Ἀναγνώστης: Ἀνάγνωσμα 

Προκείμενον. Ἦχος δ'. Ψαλμὸς 
λε' (35ος). 



09-03-2023 ΟΡΘΡΟΣ ΩΡΕΣ ΕΣΠΕΡΙΝΟΣ & ΠΡΟΗΓΙΑΣΜΕΝΗ. 

42 
 

Κύριε, ἐν τῷ οὐρανῷ τὸ ἔλεός 
σου.  

Στίχ. Ἡ δικαιοσύνη σου ὡς ὄρη 
Θεοῦ.  

Σοφία.  
Γενέσεως τὸ Ἀνάγνωσμα.(Κεφ. Ε' 

1-24) 
Πρόσχωμεν.   
Αὕτὴ ἡ βίβλος γενέσεως 

ἀνθρώπων, ᾗ ἡμέρᾳ ἐποίησεν ὁ 
Θεὸς τὸν Ἀδάμ, κατ’ εἰκόνα Θεοῦ 
ἐποίησεν αὐτόν, ἄρσεν καὶ θῆλυ 
ἐποίησεν αὐτούς, καὶ εὐλόγησεν 
αὐτούς, καὶ ἐπωνόμασε τὸ ὄνομα 
αὐτοῦ, Ἀδὰμ ᾗ ἡμέρᾳ ἐποίησεν 
αὐτούς,  

Ἔζησε δὲ Ἀδὰμ διακόσια 
τριάκοντα ἔτη, καὶ ἐγέννησεν υἱὸν 
κατὰ τὴν ἰδέαν αὐτοῦ, καὶ κατὰ 
τήν εἰκόνα αὐτοῦ, καὶ ἐπωνόμασε 
τὸ ὄνομα αὐτοῦ, Σήθ.  

Ἐγένοντο δὲ αἱ ἡμέραι Ἀδάμ, ἃς 
ἔζησε μετὰ τὸ γεννῆσαι αὐτὸν τὸν 
Σήθ, ἔτη, ἑπτακόσια, καὶ ἐγέννησεν 
υἱούς καὶ θυγατέρας.  

Καὶ ἐγένοντο πᾶσαι αἱ ἡμέραι 
Ἀδάμ, ἃς ἔζησεν, ἐννακόσια 
τριάκοντα ἔτη, καὶ ἀπέθανεν. 

 Ἔζησε δὲ Σήθ, πέντε καὶ δια-
κόσια ἔτη, καὶ ἐγέννησε τὸν Ἐνώς.  

Καὶ ἔζησε Σήθ, μετὰ τὸ γεννῆσαι 
αὐτὸν τὸν Ἐνώς, ἑπτὰ ἔτη καὶ 
ἑπτακόσια, καὶ ἐγέννησεν υἱοὺς 
καὶ θυγατέρας.  

Καὶ ἐγένοντο πᾶσαι αἱ ἡμέραι 
Σήθ, δώδεκα καὶ ἐννακόσια ἔτη, 
καὶ ἀπέθανε.  

Καὶ ἔζησεν Ἐνὼς ἔτη ἑκατὸν 
ἐνενήκοντα, καὶ ἐγέννησε τὸν Καϊ-
νᾶν. Καὶ ἔζησεν Ἐνώς, μετὰ τὸ 

γεννῆσαι αὐτὸν τὸν Καϊνᾶν, πεντε-
καίδεκα ἔτη καὶ ἑπτακόσια, καὶ 
ἐγέννησεν υἱοὺς καὶ θυγατέρας. 

Καὶ ἐγένοντο πᾶσαι αἱ ἡμέραι 
Ἐνώς, πέντε ἔτη καὶ ἐννακόσια, 
καὶ ἀπέθανε.  

Καὶ ἔζησε Καϊνᾶν ἑβδομήκοντα 
καὶ ἑκατὸν ἔτη, καὶ ἐγέννησε τὸν 
Μαλελεήλ.  

Καὶ ἔζησε Καϊνᾶν, μετὰ τὸ γεν-
νῆσαι αὐτὸν τὸν Μαλελεήλ, τεσ-
σαράκοντα καὶ ἑπτακόσια ἔτη, καὶ 
ἐγέννησεν υἱοὺς καὶ θυγατέρας. 

 Καὶ ἐγένοντο πᾶσαι αἱ ἡμέραι 
Καϊνᾶν, δέκα ἔτη καὶ ἐννακόσια, 
καὶ ἀπέθανε.  

Καὶ ἔζησε Μαλελεὴλ πέντε καὶ 
ἑξήκοντα καὶ ἑκατὸν ἔτη, καὶ 
ἐγέννησε τὸν Ἰάρεδ.  

Καὶ ἔζησε Μαλελεήλ, μετὰ τὸ 
γεννῆσαι αὐτὸν τὸν Ἰάρεδ, ἔτη 
ἑπτακόσια τριάκοντα, καὶ ἐγέννη-
σεν υἱοὺς καὶ θυγατέρας.  

Καὶ ἐγένοντο πᾶσαι αἱ ἡμέραι 
Μαλελεήλ, ἔτη πέντε καὶ ἐνενήκο-
ντα, καὶ ὀκτακόσια, καὶ ἀπέθανε. 

 Καὶ ἔζησεν Ἰάρεδ δύο καὶ 
ἑξήκοντα ἔτη καὶ ἑκατόν, καὶ 
ἐγέννησε τὸν Ἐνώχ.  

Καὶ ἔζησεν Ἰάρεδ, μετὰ τὸ γεν-
νῆσαι αὐτὸν τὸν Ἐνώχ, ὀκτακόσια 
ἔτη, καὶ ἐγέννησεν υἱοὺς καὶ θυγα-
τέρας.  

Καὶ ἐγένοντο πᾶσαι αἱ ἡμέραι 
Ἰάρεδ, δύο καὶ ἑξήκοντα καὶ 
ἐννακόσια ἔτη, καὶ ἀπέθανε.  

Καὶ ἔζησεν Ἐνὼχ πέντε καὶ 
ἑξήκοντα καὶ ἑκατὸν ἔτη, καὶ 
ἐγέννησε τὸν Μαθουσάλα. 
Εὐηρέστησε δὲ Ἐνὼχ τῷ Θεῷ, 

μετὰ τὸ γεννῆσαι αὐτὸν τὸν Μα-
θουσάλα, διακόσια ἔτη, καὶ 
ἐγέννησεν υἱοὺς καὶ θυγατέρας. 

 Καὶ ἐγένοντο πᾶσαι αἱ ἡμέραι 
Ἐνώχ, πέντε καὶ ἑξήκοντα, καὶ 
τριακόσια ἔτη.  

Καὶ εὐηρέστησεν Ἐνὼχ τῷ Θεῷ, 
καὶ οὐχ εὑρίσκετο, διότι μετέθηκεν 
αὐτὸν ὁ Θεός 

.Προκείμενον. Ἦχος πλ. β'. Ψαλ-
μὸς λς' (36ος). 

Ὑπόμεινον τὸν Κύριον, καὶ 
φύλαξον τὴν ὁδὸν αὐτοῦ. 

 Στίχ. Μὴ παραζήλου ἐν πονη-
ρευομένοις. 

 
ὁ Ἀναγνώστης:  
Προκείμενον Ἦχος πλ. β' Ψαλμὸς 

λς΄ 
Ὑπόμεινον τὸν Κύριον, καὶ 

φύλαξον τὴν ὁδὸν αὐτοῦ. 
Στίχ. Μὴ παραζήλου ἐν πονη-

ρευομένοις. 
Παροιμιῶν τὸ Ἀνάγνωσμα 
(Κεφ. ς', 3-20) 
Ἐντονώτερον καὶ ἐμμελῶς:  Κέλευσον!   
ὁ ἱερεὺς κρατῶν λαμπάδα ἀνημμένην καὶ 

θυμιατὸν ἐξηρτημένον, ἵσταται ἔμπροσθεν 
τῆς Ἁγίας Τραπέζης καὶ σφραγίζων διὰ 
τῆς λαμπάδος σταυροειδῶς, ἐκφωνεῖ:  

 Σοφία, Ὀρθοί.  
(Εἶτα ὁ Ἱερεύς, στρεφόμενος πρὸς τὸν 

λαὸν καὶ ἱστάμενος ἐπὶ τῆς Ὡραίας Πύλης, 
ἐκφωνεῖ:) 

 Φῶς Χριστοῦ φαίνει πᾶσι.  
 (Καὶ εὐλογῶν διὰ τῆς λαμπάδος σταυ-

ροειδῶς, ἐπανέρχεται ἐν τῷ Ἱερῷ.) 
 ὁ Ἀναγνώστης: Παροιμιῶν τὸ 

Ἀνάγνωσμα. (Κεφ. ς', 3-20) 

ὁ Ἱερεύς: Σοφία, Πρόσχωμεν.  
 ὁ Ἀναγνώστης:  
Ποίει, υἱέ, ἃ ἐγώ σοι ἐντέλλομαι, 

καὶ σῴζου· ἥκεις γὰρ εἰς χεῖρας 
κακῶν διὰ σὸν φίλον, ἴσθι μὴ 
ἐκλυόμενος, παρόξυνε δὲ καὶ τὸν 
φίλον σου, ὃν ἐγγυήσω.  

Μὴ δῷς ὕπνον σοῖς ὄμμασι, μηδὲ 
ἐπινυστάξῃς σοῖς βλεφάροις, ἵνα 
σώζῃ ὥσπερ δορκὰς ἐκ βρόχων, 
καὶ ὥσπερ ὄρνεον ἐκ παγίδος.  

Ἴθι πρὸς τὸν μύρμηκα, ὦ ὀκνηρέ, 
καὶ ζήλωσον, ἰδὼν τὰς ὁδοὺς αὐτοῦ 
καὶ γενοῦ ἐκείνου σοφώτερος, 

 Ἐκείνῳ γάρ, γεωργίου μὴ 
ὑπάρχοντος, μηδὲ τὸν ἀναγκάζο-
ντα ἔχων, μηδὲ ὑπὸ δεσπότην ὤν, 
ἑτοιμάζεται θέρους τὴν τροφήν, 
πολλήν τε ἐν τῷ ἀμητῷ ποιεῖται 
τὴν παράθεσιν.  

Ἢ πορεύθητι πρὸς τὴν μέλισσαν, 
καὶ μάθε ὡς ἐργάτις ἐστί, τήν τε 
ἐργασίαν ὡς σεμνὴν ποιεῖται, ἧς 
τοὺς πόνους βασιλεῖς τε καὶ 
ἰδιῶται πρὸς ὑγείαν προσφέρο-
νται, ποθεινή δέ ἐστι πᾶσι, καὶ 
περίδοξος, καί περ οὖσα τῇ ῥώμῃ 
ἀσθενής, τὴν σοφίαν τιμήσασα 
προήχθη.  

Ἕως τίνος, ὦ ὀκνηρέ, κατάκει-
σαι; πότε δὲ ἐξ ὕπνου ἐγερθήσῃ;  

Ὀλίγον μὲν ὑπνοῖς ὀλίγον δὲ 
κάθησαι, μικρὸν δὲ νυστάζεις, 
ὀλίγον δὲ ἐναγκαλίζῃ χερσὶ στήθη, 
εἴτ' ἐμπαραγίνεταί σοι, ὥσπερ 
κακὸς ὁδοιπόρος, ἡ πενία, καὶ ἡ 
ἔνδεια, ὥσπερ ἀγαθὸς δρομεύς.  

Ἐὰν δὲ ἄοκνος ἦς, ἥξει ὥσπερ 
πηγὴ ὁ ἀμητός σου, ἡ δὲ ἔνδεια, 

ὥσπερ κακὸς δρομεὺς ἀπαυτο-
μολήσει.  

Ἀνὴρ ἄφρων καὶ παράνομος πο-
ρεύεται ὁδοὺς οὐκ ἀγαθάς, ὁ δ' 
αὐτὸς ἐννεύει ὀφθαλμῷ, σημαίνει 
δὲ ποδί, διδάσκει δὲ νεύμασι δα-
κτύλων. 

Διεστραμμένη καρδία τεκταίνε-
ται κακά, ἐν παντὶ καιρῷ ὁ 
τοιοῦτος ταραχὰς συνίστησι πόλει. 

Διὰ τοῦτο ἐξαπίνης ἔρχεται ἡ 
ἀπώλεια αὐτοῦ, διακοπὴ καὶ συ-
ντριβὴ ἀνίατος, ὅτι χαίρει ἐπὶ 
πᾶσιν, οἷς μισεῖ ὁ Κύριος, συ-
ντρίβεται δὲ δι' ἀκαθαρσίαν ψυ-
χῆς.  

Ὀφθαλμὸς ὑβριστοῦ, γλῶσσα 
ἄδικος, χεῖρες ἐκχέουσαι αἷμα δι-
καίου, καὶ καρδία τεκταινομένη 
λογισμοὺς κακούς, καὶ πόδες ἐπι-
σπεύδοντες κακοποιεῖν, ἐξολο-
θρευθήσονται.  

Ἐκκαίει ψευδῆ μάρτυς ἄδικος, 
καὶ ἐπιπέμπει κρίσεις ἀνὰ μέσον 
ἀδελφῶν.  

Υἱέ, φύλασσε νόμους πατρός 
σου, καὶ μὴ ἀπώσῃ θεσμοὺς μητρός 
σου.  (ἡ κατάληξις εμμελῶς) 

 ὁ Ἱερεύς: Εἰρήνη σοι. Σοφία.  
 ὁ ἱερεύς, εὐθὺς μετὰ τὸ τέλος τοῦ ἀνα-

γνώσματος, ἱστάμενος πρὸ τῆς ἁγίας Τρα-
πέζης καὶ θυμιῶν ἐλαφρῶς, ψάλλει σεμνῶς 
καὶ κατανυκτικῶς:  

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου, θυσία ἑσπερινή.  

 ὁ ἱερεὺς ἐρχόμενος εἰς τὸ νότιον μέρος τῆς 
Ἁγίας Τραπέζης καὶ θυμιῶν λέγει 
ἐκφώνως:  

Στὶχ. α'. Κύριε, ἐκέκραξα πρὸς 
σέ, εἰσάκουσόν μου, εἰσάκουσόν 
μου, Κύριε, Κύριε, ἐκέκραξα πρὸς 
σέ, εἰσάκουσόν μου, πρόσχες τῇ 
φωνῇ τῆς δεήσεώς μου ἐν τῷ κε-
κραγέναι με πρὸς σέ.  

 ὁ Χορός: Κατευθυνθήτω ἡ προ-
σευχή μου, ὡς θυμίαμα ἐνωπιόν 
σου, ἔπαρσις τῶν χειρῶν μου, 
θυσία ἑσπερινή.  

 ὁ ἱερεὺς ἐρχόμενος εἰς τὸ ὄπισθεν μέρος 
τῆς ἁγίας Τραπέζης καὶ θυμιῶν λέγει 
ἐκφώνως:  

  
Στίχ. β'. Θοῦ, Κύριε, φυλακὴν τῷ 

στόματί μου, καὶ θύραν περιοχῆς 
περὶ τὰ χείλη μου.  

 ὁ Χορός: Κατευθυνθήτω ἡ προ-
σευχή μου, ὡς θυμίαμα ἐνωπιόν 
σου, ἔπαρσις τῶν χειρῶν μου, 
θυσία ἑσπερινή.  

 ὁ Ἱερεὺς ἐρχόμενος εἰς τὸ βόρειον μέρος 
τῆς ἁγίας Τραπέζης καὶ θυμιῶν λέγει 
ἐκφώνως:  

 Στίχ. γ'. Μὴ ἐκκλίνῃς τὴν καρ-
δίαν μου εἰς λόγους πονηρίας τοῦ 
προφασίζεσθαι προφάσεις ἐν 
ἁμαρτίαις.  

 ὁ Χορός: Κατευθυνθήτω ἡ προ-
σευχή μου, ὡς θυμίαμα ἐνωπιόν 
σου, ἔπαρσις τῶν χειρῶν μου, 
θυσία ἑσπερινή.  

 ὁ ἱερεὺς ἐρχόμενος ἔμπροσθεν τῆς ἁγίας 
Τραπέζης λέγει ἐκφώνως:  

 Δόξα Πατρὶ καὶ Υἱῷ καὶ Ἁγίῳ 
Πνεύματι καὶ νῦν καὶ ἀεὶ καὶ εἰς 
τοὺς αἰῶνας τῶν αἰώνων. Ἀμήν.  

 (ὁ Χορός: Κατευθυνθήτω ἡ προ-
σευχή μου, ὡς θυμίαμα ἐνωπιόν 

σου, ἔπαρσις τῶν χειρῶν μου, 
θυσία ἑσπερινή.) 

 ὁ Ἱερεὺς εὑρισκόμενος ἤδη ἔμπροσθεν 
τῆς Ἁγίας Τραπέζης ἐπαναλαμβάνει:  

 Κατευθυνθήτω ἡ προσευχή 
μου.. 

 (Ἐξελθὼν δὲ εἰς τὴν Ὡραίαν Πύλην, θυ-
μιᾷ τὴν εἰκόνα τοῦ Δεσπότου Χριστοῦ 
ψάλλων·) 

 ..ὡς θυμιάμα ἐνώπιόν σου.. 
  
(Ἀκολούθως δὲ θυμιᾷ τὰς λοιπὰς 

εἰκόνας, τὸν Ναὸν καὶ τὸν λαόν, ἐνῷ ὁ χορὸς 
ψάλλει τὸ ὑπόλοιπον.) 

 ὁ Χορός: ..Ἔπαρσις τῶν χειρῶν 
μου, θυσία ἑσπερινή.  

ΑΠΟΣΤΟΛΟΣ  
 Προκείμενον. Ἦχος γ'.   

Σὺ Κύριε φυλάξαις ἡμᾶς, καὶ 
διατηρήσαις ἡμᾶς. 

Στίχ. Σῶσόν με, Κύριε, ὅτι 
ἐκλέλοιπεν ὅσιος. 

Πρὸς Ἑβραίους Ἐπιστολῆς 
Παύλου τὸ Ἀνάγνωσμα. (Κεφ. ΙΒ΄, 
1-10) 

Ἀδελφοί, τοσοῦτον ἔχοντες πε-
ρικείμενον ἡμῖν νέφος μαρτύρων, 
ὄγκον ἀποθέμενοι πάντα καὶ τὴν 
εὐπερίστατον ἁμαρτίαν, δι᾿ ὑπο-
μονῆς τρέχωμεν τὸν προκείμενον 
ἡμῖν ἀγῶνα, ἀφορῶντες εἰς τὸν τῆς 
πίστεως ἀρχηγὸν καὶ τελειωτὴν ᾿Ι-
ησοῦν, ὃς ἀντὶ τῆς προκειμένης 
αὐτῷ χαρᾶς ὑπέμεινε σταυρόν, 
αἰσχύνης καταφρονήσας, ἐν δεξιᾷ 
τε τοῦ θρόνου τοῦ Θεοῦ κεκάθικεν. 

 Ἀναλογίσασθε γὰρ τὸν τοιαύτην 
ὑπομεμενηκότα ὑπὸ τῶν ἁμαρτω-
λῶν εἰς αὐτὸν ἀντιλογίαν, ἵνα μὴ 

κάμητε ταῖς ψυχαῖς ὑμῶν ἐκλυόμε-
νοι.  

Οὔπω μέχρις αἵματος ἀντι-
κατέστητε πρὸς τὴν ἁμαρτίαν 
ἀνταγωνιζόμενοι, καὶ ἐκλέλησθε 
τῆς παρακλήσεως, ἥτις ὑμῖν ὡς 
υἱοῖς διαλέγεται·  

υἱέ μου, μὴ ὀλιγώρει παιδείας 
Κυρίου, μηδὲ ἐκλύου ὑπ᾿ αὐτοῦ 
ἐλεγχόμενος.  

Ὅν γὰρ ἀγαπᾷ Κύριος παιδεύει, 
μαστιγοῖ δὲ πάντα υἱὸν ὃν παρα-
δέχεται.  

Εἰ παιδείαν ὑπομένετε, ὡς υἱοῖς 
ὑμῖν προσφέρεται ὁ Θεός· τίς γάρ 
ἐστιν υἱὸς ὃν οὐ παιδεύει πατήρ; 

Εἰ δὲ χωρίς ἐστε παιδείας, ἧς 
μέτοχοι γεγόνασι πάντες, ἄρα 
νόθοι ἐστὲ καὶ οὐχ υἱοί.  

Εἶτα τοὺς μὲν τῆς σαρκὸς ἡμῶν 
πατέρας εἴχομεν παιδευτὰς καὶ 
ἐνετρεπόμεθα· οὐ πολλῷ μᾶλλον 
ὑποταγησόμεθα τῷ πατρὶ τῶν 
πνευμάτων καὶ ζήσομεν;  

Οἱ μὲν γὰρ πρὸς ὀλίγας ἡμέρας 
κατὰ τὸ δοκοῦν αὐτοῖς ἐπαίδευον, 
ὁ δὲ ἐπὶ τὸ συμφέρον, εἰς τὸ μετα-
λαβεῖν τῆς ἁγιότητος αὐτοῦ.  

Ὁ χορός: Ἀλληλούϊα (γ΄). Ἦχος δ΄. 
Ἀλαλάξατε τῷ Κυρίῳ πᾶσα ἡ 

γῆ. 
Στίχ. Ὅτι ἐδοκίμασας ἡμᾶς, ὁ 

Θεός.  
ΕΥΑΓΓΕΛΙΟΝ. 

Ἐκ τοῦ κατὰ Ματθαῖον (κ΄1-16). 
Εἶπεν ὁ Κύριος τὴν παραβολὴν 

ταύτην· Ὡμοιώθη ἡ βασιλεία τῶν 
οὐρανῶν ἀνθρώπῳ οἰκοδεσπότῃ, 
ὅστις ἐξῆλθεν ἅμα πρωῒ μισθώσα-
σθαι ἐργάτας εἰς τὸν ἀμπελῶνα 

αὐτοῦ·  καὶ συμφωνήσας μετὰ τῶν 
ἐργατῶν ἐκ δηναρίου τὴν ἡμέραν 
ἀπέστειλεν αὐτοὺς εἰς τὸν 
ἀμπελῶνα αὐτοῦ.  καὶ ἐξελθὼν 
περὶ τρίτην ὥραν εἶδεν ἄλλους 
ἑστῶτας ἐν τῇ ἀγορᾷ ἀργούς,  καὶ 
ἐκείνοις εἶπεν· ὑπάγετε καὶ ὑμεῖς 
εἰς τὸν ἀμπελῶνα, καὶ ὃ ἐὰν ᾖ 
δίκαιον δώσω ὑμῖν. οἱ δὲ ἀπῆλθον.  
πάλιν ἐξελθὼν περὶ ἕκτην καὶ 
ἐνάτην ὥραν ἐποίησεν ὡσαύτως.  
περὶ δὲ τὴν ἑνδεκάτην ἐξελθὼν 
εὗρεν ἄλλους ἑστῶτας ἀργούς, καὶ 
λέγει αὐτοῖς· τί ὧδε ἑστήκατε ὅλην 
τὴν ἡμέραν ἀργοί;  λέγουσιν αὐτῷ· 
ὅτι οὐδεὶς ἡμᾶς ἐμισθώσατο. λέγει 
αὐτοῖς· ὑπάγετε καὶ ὑμεῖς εἰς τὸν 
ἀμπελῶνα, καὶ ὃ ἐὰν ᾖ δίκαιον 
λήψεσθε.  ὀψίας δὲ γενομένης 
λέγει ὁ κύριος τοῦ ἀμπελῶνος τῷ 
ἐπιτρόπῳ αὐτοῦ· κάλεσον τοὺς 
ἐργάτας καὶ ἀπόδος αὐτοῖς τὸν μι-
σθὸν ἀρξάμενος ἀπὸ τῶν ἐσχάτων 
ἕως τῶν πρώτων.  καὶ ἐλθόντες οἱ 
περὶ τὴν ἑνδεκάτην ὥραν ἔλαβον 
ἀνὰ δηνάριον.  ἐλθόντες δὲ οἱ 
πρῶτοι ἐνόμισαν ὅτι πλείονα 
λήψονται, καὶ ἔλαβον καὶ αὐτοὶ 
ἀνὰ δηνάριον.  λαβόντες δὲ ἐγόγ-
γυζον κατὰ τοῦ οἰκοδεσπότου  
λέγοντες ὅτι οὗτοι οἱ ἔσχατοι μίαν 
ὥραν ἐποίησαν, καὶ ἴσους ἡμῖν 
αὐτοὺς ἐποίησας τοῖς βαστάσασι 
τὸ βάρος τῆς ἡμέρας καὶ τὸν 
καύσωνα.  ὁ δὲ ἀποκριθεὶς εἶπεν 
ἑνὶ αὐτῶν· ἑταῖρε, οὐκ ἀδικῶ σε· 
οὐχὶ δηναρίου συνεφώνησάς μοι;  
ἆρον τὸ σὸν καὶ ὕπαγε· θέλω δὲ 
τούτῳ τῷ ἐσχάτῳ δοῦναι ὡς καὶ 
σοί.  ἢ οὐκ ἔξεστί μοι ποιῆσαι ὃ 

θέλω ἐν τοῖς ἐμοῖς, εἰ ὁ ὀφθαλμός 
σου πονηρός ἐστιν ὅτι ἐγὼ ἀγαθός 
εἰμι;  Οὕτως ἔσονται οἱ ἔσχατοι 
πρῶτοι καὶ οἱ πρῶτοι ἔσχατοι· 
πολλοὶ γὰρ εἰσι κλητοί, ὀλίγοι δὲ 
ἐκλεκτοί. 

Ὁ χορὸς: Δόξα σοι, Κύριε, δόξα 
σοι. 

Ὁ Διάκονος ἐξελθὼν (ἢ ὁ Ἱερεὺς ἔμπρο-
σθεν τῆς ἁγίας Τραπέζης ἱστάμενος), λέγει 
τὴν Ἐκτενῆ.  

 ΕΚΤΕΝΗΣ 
Εἴπωμεν πάντες ἐξ ὅλης τῆς ψυ-

χῆς καὶ ἐξ ὅλης τῆς διανοίας ἡμῶν 
εἴπωμεν. 

Κύριε, ἐλέησον (ἅπαξ). 
Κύριε παντοκράτορ ὁ Θεός τῶν 

πατέρων ἡμῶν, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἅπαξ). 
Ἐλέησον ἡμᾶς ὁ Θεὸς κατὰ τὸ 

μέγα ἒλεός Σου, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ τοῦ Ἀρχιεπι-

σκόπου ἡμῶν (δεῖνος).  
 Κύριε, ἐλέησον (ἐκ τρίτου). 
Ἔτι δεόμεθα ὑπὲρ τῶν ἀδελφῶν 

ἡμῶν, τῶν ἱερέων, ἱερομονάχων, ἱε-
ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 
Ἔτι δεόμεθα ὑπὲρ ἐλέους, ζωῆς, 

εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 
ἀφέσεως τῶν ἁμαρτιῶν τῶν 
δούλων τοῦ Θεοῦ, πάντων τῶν 

εὐσεβῶν καὶ ὀρθοδόξων χρι-
στιανῶν, τῶν κατοικούντων καὶ 
παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-
τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ τῶν μα-

καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 
πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 
ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ τῶν καρπο-

φορούντων καὶ καλλιεργούντων ἐν 
τῷ ἁγίῳ καὶ πανσέπτῳ ναῷ τούτῳ, 
κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 
πλούσιον ἔλεος.  

Κύριε, ἐλέησον (ἅπαξ).  
Κύριε, ὁ Θεὸς ἡμῶν, τὴν ἐκτενῆ 

ταύτην ἱκεσίαν πρόσδεξαι παρὰ 
τῶν σῶν δούλων, καὶ ἐλέησον ἡμᾶς 
κατὰ τὸ πλῆθος τοῦ ἐλέους σου, 
καὶ τοὺς οἰκτιρμούς σου κατάπεμ-
ψον ἐφ’ ἡμᾶς, καὶ ἐπὶ πάντα τὸν 
λαόν σου, τὸν ἀπεκδεχόμενον τὸ 
παρὰ σοῦ πλούσιον ἔλεος, 

 Ὅτι ἐλεήμων καὶ Φιλάνθρωπος 
Θεὸς ὑπάρχεις, καὶ σοὶ τὴν δόξαν 
ἀναπέμπομεν τῷ Πατρί, καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 
ἀεὶ καὶ εἰς τοὺς αἰῶνας τῶν 
αἰώνων.            

Ἀμήν.   
ὁ Ἱερεύς: Εὔξασθε οἱ Κατηχούμε-

νοι τῷ Κυρίῳ. 

Κύριε ἐλέησον 
Οἱ πιστοί, ὑπέρ τῶν Κατη-

χουμένων δεηθῶμεν. 
Κύριε ἐλέησον 
Ἵνα ὁ Κύριος αὐτοὺς ἐλεήσῃ.  
Κύριε ἐλέησον 
Κατηχήσῃ αὐτοὺς τὸν λόγον τῆς 

ἀληθείας. 
Κύριε ἐλέησον 
Ἀποκαλύψῃ αὐτοῖς τὸ Εὐαγ-

γέλιον τῆς δικαιοσύνης.  
Κύριε ἐλέησον 
Ἑνώσῃ αὐτοὺς τῇ ἁγίᾳ αὐτοῦ 

Καθολικῇ καὶ Ἀποστολικῇ Ἐκκλη-
σίᾳ. 

Κύριε ἐλέησον 
Σῶσον, ἐλέησον, ἀντιλαβοῦ, καὶ 

διαφύλαξον αὐτούς, ὁ Θεός, τῇ σῇ 
χάριτι. 

Οἱ Κατηχούμενοι τὰς κεφαλὰς 
ὑμῶν τῷ Κυρίῳ κλίνατε. 

ὁ Χορός: Σοὶ Κύριε. 
ὁ Ἱερεύς: Ὁ Θεός, ὁ Θεὸς ἡμῶν, ὁ 

κτίστης καὶ δημιουργὸς τῶν 
ἁπάντων, ὁ πάντας θέλων σωθῆναι 
καὶ εἰς ἐπίγνωσιν ἀληθείας ἐλθεῖν, 
ἐπίβλεψον ἐπὶ τοὺς δούλους σου 
τούς Κατηχουμένους, καὶ λύτρω-
σαι αὐτοὺς τῆς παλαιᾶς πλάνης 
καὶ τῆς μεθοδείας τοῦ ἀντι-
κειμένου, καὶ προσκάλεσαι αὐτοὺς 
εἰς τὴν ζωὴν τὴν αἰώνιον. Φωτίζων 
αὐτῶν τὰς ψυχὰς καὶ τὰ σώματα, 
καὶ συγκαταριθμῶν αὐτοὺς τῇ λο-
γικῇ σου ποίμνῃ, ἐφ' ἣν τὸ ὄνομά 
σου τὸ ἅγιον ἐπικέκληται.  

Ἵνα καὶ αὐτοὶ σὺν ἡμῖν δο-
ξάζωσι τὸ πάντιμον καὶ μεγαλο-
πρεπὲς ὄνομά σου, τοῦ Πατρὸς καί 
του Υἱοῦ καί του Ἁγίου Πνεύματος, 

νῦν καὶ ἀεὶ καὶ εἰς τους αἰῶνας 
τῶν αἰώνων. 

 ὁ Χορός: Ἀμήν.  
Καὶ ἐξαπλοῖ τὸ Εἰλητὸν συγχρόνως  

ὡς καὶ ἐν τῇ  
τοῦ Ἱ. Χρυσοστόμου Λειτουργίᾳ. 

 ὁ Ἱερεύς: Ὅσοι Κατηχούμενοι, 
προέλθετε, μὴ τις τῶν Κατη-
χουμένων. 

Ὅσοι πιστοί, ἔτι, καὶ ἔτι ἐν 
εἰρήνῃ τοῦ Κυρίου δεηθῶμεν. 

Κύριε ἐλέησον 
Ἀντιλαβοῦ, σῶσον, ἐλέησον, καὶ 

διαφύλαξον ἡμᾶς, ὁ Θεός, τῇ σῇ 
χάριτι.  

Σοφία.  
Ὁ Θεός, ὁ μέγας καὶ αἰνετός, ὁ 

τῷ ζωοποιῷ τοῦ Χριστοῦ σου 
θανάτῳ εἰς ἀφθαρσίαν ἡμᾶς ἐκ 
φθορᾶς μεταστήσας, σὺ πάσας 
ἡμῶν τὰς αἰσθήσεις τῆς ἐμπαθοῦς 
νεκρώσεως ἐλευθέρωσον, ἀγαθὸν 
ταύταις ἡγεμόνα τὸν ἔνδοθεν λογι-
σμὸν ἐπιστήσας, καὶ ὀφθαλμὸς μὲν 
ἀπέστω παντὸς πονηροῦ βλέμμα-
τος, ἀκοὴ δὲ λόγοις ἀργοῖς ἀνε-
πίβατος, ἡ δὲ γλῶσσα καθαρευέτω 
ῥημάτων ἀπρεπῶν. Ἅγνισον ἡμῶν 
τὰ χείλη, τὰ αἰνοῦντά σε, Κύριε, 
τὰς χεῖρας ἡμῶν ποίησον, τῶν μὲν 
φαύλων ἀπέχεσθαι πράξεων, ἐνερ-
γεῖν δὲ μόνα τὰ σοὶ εὐάρεστα, 
πάντα ἡμῶν τὰ μέλη, καὶ τὴν 
διάνοιαν, τῇ σῇ κατασφαλιζόμενος 
χάριτι.  

Ὅτι πρέπει σοι πᾶσα δόξα, 
τιμή, καὶ προσκύνησις, τῷ Πατρί, 
καὶ τῷ Υἱῷ, καὶ τῷ ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

ὁ Χορός: Ἀμήν.  
ὁ Ἱερεύς: Ἔτι, καὶ ἔτι ἐν εἰρήνῃ 

τοῦ Κυρίου δεηθῶμεν. 
Κύριε ἐλέησον 
Ἀντιλαβοῦ, σῶσον, ἐλέησον, καὶ 

διαφύλαξον ἡμᾶς, ὁ Θεός, τῇ σῇ 
χάριτι.  

Σοφία.  
Δέσποτα Ἅγιε, ὑπεράγαθε, δυ-

σωποῦμέν σε, τὸν ἐν ἐλέει 
πλούσιον, ἵλεων γενέσθαι ἡμῖν τοῖς 
ἁμαρτωλοῖς, καὶ ἀξίους ἡμᾶς 
ποιῆσαι τῆς ὑποδοχῆς τοῦ μονογε-
νοῦς σου Υἱοῦ, καὶ Θεοῦ ἡμῶν, τοῦ 
Βασιλέως τῆς δόξης. Ἰδοὺ γὰρ τὸ 
ἄχραντον αὐτοῦ Σῶμα, καὶ τὸ ζω-
οποιὸν Αἷμα, κατὰ τὴν παροῦσαν 
ὥραν εἰσπορευόμενα, τῇ μυστικῇ 
ταύτῃ προτίθεσθαι μέλλει Τρα-
πέζῃ, ὑπὸ πλήθους στρατιᾶς 
οὐρανίου ἀοράτως δορυφο-
ρούμενα, ὧν τὴν μετάληψιν 
ἀκατάκριτον ἡμῖν δώρησαι, ἵνα, δι' 
Αὐτῶν τὸ τῆς διανοίας ὄμμα κα-
ταυγαζόμενοι, υἱοὶ φωτὸς καὶ 
ἡμέρας γενώμεθα.  

Κατὰ τὴν δωρεὰν τοῦ Χριστοῦ 
σου, μεθ' οὗ εὐλογητὸς εἶ σὺν τῷ 
παναγίῳ, καὶ ἀγαθῷ, καὶ ζωοποιῷ 
σου Πνεύματι, νῦν, καὶ ἀεὶ καὶ εἰς 
τοὺς αἰῶνας τῶν αἰώνων. 

ὁ Χορός: Ἀμήν.  
(Καὶ ψάλλεται ὑπὸ τοῦ χοροῦ ἀργῶς καὶ 

κατανυκτικῶς ἀντὶ τοῦ χερουβικοῦ τὸ 
ἑπόμενον, ὅπερ ἀναγινώσκει καὶ ὁ ἱερεὺς μυ-
στικῶς (ἐκ γ') ἔμπροσθεν τῆς ἁγίας Τρα-
πέζης προσκυνῶν τρίς, μετὰ τοῦ δια-
κόνου.) 

 Ὁ Χορός: Νῦν αἱ Δυνάμεις τῶν 
οὐρανῶν σὺν ἡμῖν ἀοράτως λα-
τρεύουσιν. Ἰδοὺ γὰρ εἰσπορεύεται 
ὁ Βασιλεὺς τῆς δόξης.  

 (Ἐδῶ διακόπτεται ὁ ὕμνος. Γίνεται ἡ 
εἴσοδος ἐν ἀπολύτῳ σιγῇ, τοῦ Ἱερέως φέρο-
ντος τὸν Ἀέρα ἐπὶ τῆς κεφαλῆς καὶ κρατῶν 
τὰ Ἅγια. Διότι τὰ Δῶρα εἰναι προη-
γιασμένα, ὁ λαὸς γονατίζει εὐλαβῶς, ἐγείρε-
ται δὲ ὅταν ἐναποτίθενται ἐπὶ τῆς Ἁγίας 
Τραπέζης.) 

 (Ὁ χορὸς ψάλλων, ἐξακολουθεῖ τὸ δια-
κοπὲν μέλος:) 

 Ὁ Χορός: Ἰδοὺ θυσία μυστική, 
τετελειωμένη, δορυφορεῖται. 
Πίστει καὶ πόθῳ προσέλθωμεν, ἵνα 
μέτοχοι ζωῆς αἰωνίου γενώμεθα. 
Ἀλληλούϊα.   

ΤΑ ΠΛΗΡΩΤΙΚΑ 
ὁ Ἱερεύς: Πληρώσωμεν τὴν ἑσπε-

ρινὴν δέησιν ἡμῶν τῷ Κυρίῳ.  
Κύριε ἐλέησον 
Ὑπέρ τῶν προτεθέντων καὶ 

προαγιασθέντων τιμίων δώρων, 
τοῦ Κυρίου δεηθῶμεν. 

Κύριε ἐλέησον 
Ὅπως ὁ φιλάνθρωπος Θεὸς 

ἡμῶν, ὁ προσδεξάμενος αὐτὰ εἰς 
τὸ ἅγιον καὶ ὑπερουράνιον καὶ νο-
ερὸν αὐτοῦ θυσιαστήριον εἰς ὀσμὴν 
εὐωδίας πνευματικῆς, ἀντικατα-
πέμψῃ ἡμῖν τὴν θείαν Χάριν καὶ 
τὴν δωρεάν του Ἁγίου Πνεύματος 
δεηθῶμεν. 

Κύριε ἐλέησον 
Ὑπέρ του ῥυσθῆναι ἡμᾶς ἀπὸ 

πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Κύριε ἐλέησον 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι. 

Κύριε ἐλέησον 
Τὴν ἑσπέραν πᾶσαν, τελείαν, 

ἁγίαν, εἰρηνικὴν καὶ ἀναμάρτητον, 
παρά του Κυρίου, αἰτησώμεθα. 
Παράσχου Κύριε 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καί 
τῶν σωμάτων ἡμῶν, παρά τοῦ 
Κυρίου αἰτησώμεθα. 

Παράσχου Κύριε 
Συγγνώμην καὶ ἄφεσιν τῶν 

ἁμαρτιῶν καί τῶν πλημμελημάτων 
ἡμῶν, παρά του Κυρίου αἰτη-
σώμεθα. 

Παράσχου Κύριε 
Τὰ καλὰ καὶ συμφέροντα ταῖς 

ψυχαῖς ἡμῶν καὶ εἰρήνην τῷ 
κόσμῳ, παρά του Κυρίου αἰτη-
σώμεθα.  

Παράσχου Κύριε 
Τὸν ὑπόλοιπον χρόνον τῆς ζωῆς 

ἡμῶν ἐν εἰρήνῃ καὶ μετανοίᾳ 
ἐκτελέσαι, παρά του Κυρίου αἰτη-
σώμεθα. Παράσχου Κύριε 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί του φοβεροῦ βήματος του Χρι-
στοῦ αἰτησώμεθα.  

Παράσχου Κύριε 
Τὴν ἑνότητα τῆς πίστεως καὶ 

τὴν κοινωνίαν του Ἁγίου Πνεύμα-
τος αἰτησάμενοι, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα. 

ὁ Χορός: Σοὶ Κύριε. 

ὁ Ἱερεύς: Ὁ τῶν ἀρρήτων καὶ 
ἀθεάτων Μυστηρίων Θεός, παρ' ᾧ 
οἱ θησαυροὶ τῆς σοφίας καὶ τῆς 
γνώσεως οἱ ἀπόκρυφοι, ὁ τὴν δια-
κονίαν τῆς Λειτουργίας ταύτης 
ἀποκαλύψας ἡμῖν καὶ θέμενος 
ἡμᾶς τοὺς ἁμαρτωλοὺς διὰ τὴν 
πολλήν σου φιλανθρωπίαν, εἰς τὸ 
προσφέρειν σοι δῶρά τε καὶ 
θυσίας ὑπὲρ τῶν ἡμετέρων ἁμαρ-
τημάτων, καὶ τῶν τοῦ λαοῦ ἀγνοη-
μάτων, αὐτός, ἀόρατε Βασιλεῦ, ὁ 
ποιῶν μεγάλα καὶ ἀνεξιχνίαστα, 
ἔνδοξά τε καὶ ἐξαίσια, ὧν οὐκ 
ἔστιν ἀριθμός, ἔπιδε ἐφ' ἡμᾶς τοὺς 
ἀναξίους δούλους σου, τοὺς τῷ 
ἁγίῳ σου τούτῳ θυσιαστηρίῳ, ὡς 
τῷ Χερουβικῷ σου παρισταμένους 
θρόνῳ, ἐφ' ᾧ ὁ μονογενής σου Υἱὸς 
καὶ Θεὸς ἡμῶν, διὰ τῶν προ-
κειμένων φρικτῶν ἐπαναπαύεται 
Μυστηρίων. Καὶ πάσης ἡμᾶς καὶ 
τὸν πιστόν σου λαὸν ἐλευθερώσας 
ἀκαθαρσίας, ἁγίασον πάντων 
ἡμῶν τὰς ψυχὰς καὶ τὰ σώματα, 
ἁγιασμῷ ἀναφαιρέτῳ, ἵνα, ἐν κα-
θαρῷ συνειδότι, ἀνεπαισχύντῳ 
προσώπῳ, καὶ πεφωτισμένῃ καρ-
δίᾳ, τῶν θείων τούτων μεταλαμ-
βάνοντες Ἁγιασμάτων, καὶ ὑπ' 
Αὐτῶν ζωοποιούμενοι, ἑνωθῶμεν 
αὐτῷ τῷ Χριστῷ σου, τῷ ἀληθινῶ 
Θεῷ ἡμῶν, τῷ εἰπόντι· ὁ τρώγων 
μου τὴν Σάρκα, καὶ πίνων μου τὸ 
Αἷμα, ἐν ἐμοὶ μένει, κἀγὼ ἐν αὐτῷ, 
ὅπως ἐνοικοῦντος ἐν ἡμῖν καὶ 
ἐμπεριπατοῦντος τοῦ Λόγου σου, 
Κύριε, γενώμεθα ναὸς τοῦ πα-
ναγίου καὶ προσκυνητοῦ σου 
Πνεύματος, λελυτρωμένοι πάσης 

διαβολικῆς μεθοδείας, ἐν πράξει, ἢ 
λόγῳ, ἢ κατὰ διάνοιαν ἐνερ-
γουμένης, καὶ τύχωμεν τῶν ἐπηγ-
γελμένων ἡμῖν ἀγαθῶν, σὺν πᾶσι 
τοῖς Ἁγίοις σου, τοῖς ἀπ' Αἰῶνός 
σοι εὐαρεστήσασιν.  

Καὶ καταξίωσον ἡμᾶς, Δέσποτα, 
μετὰ παρρησίας, ἀκατακρίτως, 
τολμᾶν ἐπικαλεῖσθαι σὲ τὸν 
ἐπουράνιον Θεὸν Πατέρα, καὶ 
λέγειν· 

ὁ Λαός: Πάτερ ἡμῶν, ὁ ἐν τοῖς 
οὐρανοῖς, ἁγιασθήτω τὸ ὀνομά 
σου, ἐλθέτω ἡ Βασιλεία σου, γενη-
θήτω τὸ θέλημά σου, ὡς ἐν οὐρανῷ 
καὶ ἐπί τῆς γῆς. Τὸν ἄρτον ἡμῶν 
τόν ἐπιούσιον δὸς ἡμῖν σήμερον, 
καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς 
ἀφειλέταις ἡμῶν. Καὶ μὴ 
εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπό του πονη-
ροῦ. 

ὁ Ἱερεύς: Ὅτι σοῦ ἐστιν ἡ Βασι-
λεία καὶ ἡ δύναμις καὶ ἡ δόξα, τοῦ 
Πατρὸς καί τοῦ Υἱοῦ καί τοῦ Ἁγίου 
Πνεύματος, νῦν καὶ ἀεὶ καὶ εἰς 
τους αἰῶνας τῶν αἰώνων.  

ὁ Χορός: Ἀμήν.  
ὁ Ἱερεύς: Εἰρήνη πᾶσι. 
ὁ Χορός: Καὶ τῷ πνεύματί σου. 
ὁ Ἱερεύς: Τὰς κεφαλὰς ἡμῶν τῷ 

Κυρίῳ κλίνωμεν. 
ὁ Χορός: Σοί, Κύριε. 
ὁ Ἱερεύς: Ὁ Θεός, ὁ μόνος ἀγαθὸς 

καὶ εὔσπλαγχνος, ὁ ἐν ὑψηλοῖς κα-
τοικῶν καὶ τὰ ταπεινὰ ἐφορῶν, 
ἔπιδε εὐσπλάγχνῳ ὄμματι ἐπὶ 
πάντα τὸν λαόν σου, καὶ φύλαξον 
αὐτόν, καὶ ἀξίωσον πάντας ἡμᾶς 

ἀκατακρίτως μετασχεῖν τῶν ζωο-
ποιῶν σου τούτων Μυστηρίων. Σοὶ 
γὰρ τὰς ἑαυτῶν ὑπεκλίναμεν κε-
φαλάς, ἀπεκδεχόμενοι τὸ παρὰ 
σοῦ πλούσιον ἔλεος. 

Χάριτι καὶ οἰκτιρμοῖς καὶ φι-
λανθρωπίᾳ τοῦ μονογενοῦς σου 
Υἱοῦ, μεθ' οὗ εὐλογητὸς εἶ, σὺν τῷ 
παναγίῳ καὶ ἀγαθῷ καὶ ζωοποιῷ 
σου Πνεύματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων.  

ὁ Χορός: Ἀμήν.  
ὁ Ἱερεύς: Πρόσχες, Κύριε Ἰησοῦ 

Χριστέ, ὁ Θεὸς ἡμῶν, ἐξ ἁγίου κα-
τοικητηρίου σου, καὶ ἀπὸ θρόνου 
δόξης τῆς Βασιλείας σου, καὶ ἐλθὲ 
εἰς τὸ ἁγιάσαι ἡμᾶς, ὁ ἄνω τῷ Πα-
τρὶ συγκαθήμενος, καὶ ὧδε ἡμῖν 
ἀοράτως συνών, καὶ καταξίωσον 
τῇ κραταιᾷ σου χειρὶ μεταδοῦναι 
ἡμῖν τοῦ ἀχράντου Σώματός σου, 
καὶ τοῦ τιμίου σου Αἵματος, καὶ δι' 
ἡμῶν παντὶ τῷ λαῷ.  

 Ὁ Ἱερεὺς κεκαλυμμένων ὄντων τῶν 
θείων Δώρων, βαλὼν τὰς χεῖρας ὑπὸ κάτω 
τοῦ Ἀέρος, ἅπτεται τοῦ Ζωοποιοῦ Ἄρτου 
μετ΄ εὐλαβείας καὶ φόβου πολλοῦ.  

ὁ Ἱερεύς: Πρόσχωμεν. Τὰ προη-
γιασμένα Ἅγια τοῖς Ἁγίοις.  

ὁ Χορός: Εἷς Ἅγιος, εἷς Κύριος, 
Ἰησοῦς Χριστός, εἰς δόξαν Θεοῦ 
Πατρός. Ἀμήν.  

 Γεύσασθε καὶ ἴδετε, ὅτι χρηστὸς 
ὁ Κύριος, Ἀλληλούϊα.  

Η ΚΛΑΣΙΣ ΚΑΙ Η ΚΟΙΝΩΝΙΑ 
Ψαλλομένου τοῦ Κοινωνικοῦ, 

ὁ Ἱερεὺς ἀποκαλύψας τὰ Ἅγια 
μελὶζει τὸν ἅγιον ἄρτον.  

ΚΟΙΝΩΝΙΑ τῶν ΠΙΣΤΩΝ  

ὁ Ἱερεύς: Μετὰ φόβου Θεοῦ, 
πίστεως καὶ ἀγάπης προσέλθετε.   

 ὁ Χορός (χῦμα): Ἀμήν. (3) Εὐλο-
γημένος ὁ Ἐρχόμενος ἐν ὀνόματι 
Κυρίου, Θεὸς Κύριος καὶ ἐπέφανεν 
ἡμῖν.   

(Ὅταν τελειώσῃ ἡ μετάληψις τῶν πι-
στῶν, ὁ Ἱερεὺς εὐλογῶν τὸν λαόν, ἐκφωνεῖ 

μεγαλοφώνως:)  
ὁ Ἱερεύς: Σῶσον, ὁ Θεός, τὸν λαὸν 

Σου, καὶ εὐλόγησον τὴν κληρο-
νομίαν σου.   

Ὁ χορὸς ψάλλει (ἀντὶ τοῦ ''Εἴδομεν τὸ 
φῶς"), τὸ ἑξῆς:  

 Εὐλογήσω τὸν Κύριον ἐν παντὶ 
καιρῷ διὰ παντὸς ἡ αἴνεσις αὐτοῦ 
ἐν τῷ στόματί μου. Ἄρτον 
οὐράνιον, καὶ ποτήριον ζωῆς 
γεύσασθε καὶ ἴδετε ὅτι χρηστὸς ὁ 
Κύριος. Ἀλληλούϊα, Ἀλληλούϊα, 
Ἀλληλούϊα.   

{ὁ Ἱερεύς: Ὑψώθητι ἐπὶ τοὺς 
οὐρανούς, ὁ Θεός, καὶ ἐπὶ πᾶσαν 
τὴν γῆν ἡ δόξα σου.   

(Καὶ ὁ μὲν Διάκονος, λαμβάνων παρὰ 
τοῦ Ἱερέως τὸ ἅγιον Δισκάριον σὺν τοῖς λοι-
ποῖς, ἀπέρχεται εἰς τὴν ἁγίαν Πρόθεσιν καὶ 
ἀποθέτει αὐτά. 

 Ὁ δὲ Ἱερεὺς προσκυνήσας λέγει μυ-
στικῶς πρὸ τῆς ἁγίας Τραπέζης:) 

 ὁ Ἱερεύς: Εὐλογητός, ὁ Θεὸς 
ἡμῶν.  

 (Καὶ λαβὼν τὸ ἅγιον Ποτήριον, κεκα-
λυμμένον λέγει:)} 

 ὁ Ἱερεύς: Πάντοτε νῦν καὶ ἀεὶ καὶ 
εἰς τοὺς αἰῶνας τῶν αἰώνων. 

ὁ Χορός: Ἀμήν Ἀμήν Ἀμήν. Εἰς 
ἄφεσιν ἀμαρτιῶν καὶ εἰς ζωήν τὴν 
αἰώνιον 

Πληρωθήτω τὸ στόμα ἡμῶν 
αἰνέσεως Κύριε, ὅπως ἀνυμνή-
σωμεν τὴν δόξαν σου, ὅτι ἠξίωσας 
ἡμᾶς τῶν ἁγίων σου μετασχεῖν μυ-
στηρίων· τήρησον ἡμᾶς ἐν τῷ σῷ 
ἁγιασμῷ, ὅλην τὴν ἡμέραν μελε-
τῶντας τὴν δικαιοσύνην σου. 
Ἀλληλούϊα, ἀλληλούϊα, ἀλληλούϊα.  

(Καὶ εὐθὺς ὁ Ἱερεὺς ἀπέρχεται εἰς τὴν 
ἁγίαν Πρόθεσιν, ἀφήνει τὸ ἅγιον Ποτήριον, 
ἐπιστρέφει εἰς τὴν ἁγίαν Τράπεζαν, καὶ δι-
πλοῖ τὸ Ἀντιμήνσιον.) 

 ὁ Ἱερεύς: Ὀρθοί, Μεταλαβόντες 
τῶν θείων, ἁγίων, ἀχράντων, 
ἀθανάτων, ἐπουρανίων καὶ ζωο-
ποιῶν φρικτῶν τοῦ Χριστοῦ Μυ-
στηρίων, ἀξίως εὐχαριστήσωμεν 
τῷ Κυρίῳ.  

ὁ Χορός: Δόξα σοί Κύριε, Δόξα 
σοί. 

ὁ Ἱερεύς: Ἀντιλαβοῦ, σῶσον, ἐλέη-
σον, καὶ διαφύλαξον ἡμᾶς, ὁ Θεός, 
τῇ σῇ χάριτι.  

ὁ Χορός: Κύριε ἐλέησον. 
ὁ Ἱερεύς: Τὴν ἑσπέραν πᾶσαν, τε-

λείαν, ἁγίαν, εἰρηνικὴν καὶ 
ἀναμάρτητον αἰτησάμενοι, ἑαυ-
τοὺς καὶ ἀλλήλους καὶ πᾶσαν τὴν 
ζωὴν ἡμῶν Χριστῷ τῷ Θεῷ παρα-
θώμεθα.  

ὁ Χορός: Σοί, Κύριε. 
ὁ Ἱερεύς: Εὐχαριστοῦμέν σοι τῷ 

Σωτῆρι τῶν ὅλων Θεῷ ἐπὶ πᾶσιν 
οἷς παρέσχου ἡμῖν ἀγαθοῖς, καὶ ἐπὶ 
τῇ μεταλήψει τοῦ ἁγίου Σώματος 
καὶ Αἵματος τοῦ Χριστοῦ σου. Καὶ 
δεόμεθά σου, Δέσποτα 
Φιλάνθρωπε, φύλαξον ἡμᾶς ὑπὸ 
τὴν σκέπην τῶν πτερύγων σου, καὶ 
δὸς ἡμῖν μέχρι τῆς ἐσχάτης ἡμῶν 

ἀναπνοῆς, ἐπαξίως μετέχειν τῶν 
ἁγιασμάτων σου, εἰς φωτισμὸν ψυ-
χῆς καὶ σώματος, εἰς βασιλείας 
οὐρανῶν κληρονομίαν.  

 (Ὁ Ἱερεύς, λαμβάνει τὸ ἅγιον Εὐαγ-
γέλιον, ποιεῖ δι' Αὐτοῦ Σταυρὸν καὶ 
ἀποτίθησιν αὐτὸ ἐπὶ τοῦ διπλωθέντος ἤδη 
Ἀντιμηνσίου.) 

 ὁ Ἱερεύς: Ὅτι σὺ εἰ ὁ ἁγιασμὸς 
ἡμῶν, καὶ σοὶ τὴν δόξαν ἀνα-
πέμπομεν, τῷ Πατρί, καὶ τῷ Υἱῷ 
καὶ τῷ Ἁγίῳ Πνεύματι, νῦν καὶ ἀεὶ 
καὶ εἰς τοὺς αἰῶνας τῶν αἰώνων. 

ὁ Χορός: Ἀμήν.  
ὁ Ἱερεύς: Ἐν εἰρήνῃ προέλθωμεν. 
ὁ Χορός: Ἐν ὀνόματι Κυρίου. 
ὁ Ἱερεύς: Τοῦ Κυρίου δεηθῶμεν.  
 ὁ Χορός: Κύριε, ἐλέησον (γ' ), 

Δέσποτα ἅγιε, εὐλόγησον.  
 (Στὰς πρὸ τῆς Δεσποτικῆς εἰκόνος τοῦ 

Χριστοῦ) 
ὁ Ἱερεύς: Δέσποτα Παντοκράτορ, 

ὁ πᾶσαν τὴν κτίσιν ἐν σοφίᾳ δη-
μιουργήσας, ὁ διὰ τὴν ἄφατόν σου 
πρόνοιαν καὶ πολλὴν ἀγαθότητα, 
ἀγαγὼν ἡμᾶς εἰς τὰς πανσέπτους 
ἡμέρας ταύτας, πρὸς καθαρισμὸν 
ψυχῶν καὶ σωμάτων, πρὸς 
ἐγκράτειαν παθῶν, πρὸς ἐλπίδα 
ἀναστάσεως, ὁ διὰ τεσσαράκοντα 
ἡμερῶν πλάκας χειρίσας τὰ θε-
οχάρακτα γράμματα τῷ θεράποντί 
σου Μωσεῖ, παράσχου καὶ ἡμῖν, 
Ἀγαθέ, τὸν ἀγῶνα τὸν καλὸν 
ἀγωνίσασθαι, τὸν δρόμον τῆς νη-
στείας ἐκτελέσαι, τὴν πίστιν 
ἀδιαίρετον τηρῆσαι, τὰς κεφαλὰς 
τῶν ἀοράτων δρακόντων συνθλά-
σαι, νικητάς τε τῆς ἁμαρτίας ἀνα-
φανῆναι, καὶ ἀκατακρίτως φθάσαι 

προσκυνῆσαι καὶ τήν ἁγίαν 
Ἀνάστασιν.  

Ὅτι ηὐλόγηται καὶ δεδόξασται 
τὸ πάντιμον καὶ μεγαλοπρεπὲς 
ὄνομά σου, τοῦ Πατρὸς καὶ τοῦ 
Υἱοῦ καὶ τοῦ Ἁγίου Πνεύματος, νῦν 
καὶ ἀεὶ καὶ εἰς τοὺς αἰῶνας τῶν 
αἰώνων.  

ὁ Χορός: Ἀμήν.  
ὁ Ἀναγνώστης (χῦμα): Εἴη τὸ 

ὄνομα Κυρίου εὐλογημένον ἀπὸ 
τοῦ νῦν, καὶ ἕως τοῦ αἰῶνος. (3) 

 (Ὁ δὲ Ἱερεὺς ἀπέρχεται εἰς τὴν ἁγίαν 
Πρόθεσιν καὶ ἀναγινώσκει τὴν εὐχὴν 
ταύτην.) 

 ὁ Ἱερεύς: Κύριε, ὁ Θεὸς ἡμῶν, ὁ 
ἀγαγὼν ἡμᾶς εἰς τὰς πανσέπτους 
ἡμέρας ταύτας, καὶ κοινωνοὺς 
ἡμᾶς ποιήσας τῶν φρικτῶν σου 
Μυστηρίων, σύναψον τῇ λογικῇ 
σου ποίμνῃ, καὶ κληρονόμους 
ἀνάδειξον τῆς Βασιλείας σου, νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. Ἀμήν.  

 Τοῦ Κυρίου δεηθῶμεν.  
ὁ Χορός: Κύριε ἐλέησον.  
ὁ Ἱερεύς: Εὐλογία Κυρίου καὶ 

ἔλεος ἔλθοι ἐφ' ὑμᾶς, τῇ Αὐτοῦ 
θείᾳ Χάριτι καὶ φιλανθρωπίᾳ, 
πάντοτε νῦν καὶ ἀεὶ καὶ εἰς τοὺς 
αἰῶνας τῶν αἰώνων.  

ὁ Χορός: Ἀμήν. 
ΑΠΟΛΥΣΙΣ 
ὁ Ἱερεύς: Δόξα σοι, Χριστὲ ὁ 

Θεός, ἡ ἐλπὶς ἡμῶν, δόξα σοι.   
ὁ Ἀναγνώστης: Δόξα. Καὶ νῦν. 

Κύριε ἐλέησον (γ΄). Πάτερ ἅγιε 
εὐλόγησον. 

ὁ Ἱερεύς: Χριστὸς ὁ ἀληθινὸς 
Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 
ἁγίας αὐτοῦ Μητρός, δυνάμει τοῦ 
τιμίου καὶ ζωοποιοῦ Σταυροῦ, 
προστασίαις τῶν τιμίων ἐπου-
ρανίων Δυνάμεων Ἀσωμάτων, 
ἱκεσίαις τοῦ τιμίου, ἐνδόξου 
προφήτου, Προδρόμου καὶ Βαπτι-
στοῦ Ἰωάννου, τῶν ἁγίων ἐνδόξων 
καὶ καλλινίκων Μαρτύρων, τῶν 
Ὁσίων καὶ θεοφόρων Πατέρων 
ἡμῶν, (τοῦ ἁγίου τοῦ Ναοῦ), τῶν 
ἁγίων καὶ δικαίων θεοπατόρων 
Ἰωακεὶμ καὶ Ἀννης, (τοῦ Ἁγίου τῆς 
ἡμέρας) καὶ πάντων τῶν Ἁγίων, ἐλε-
ήσαι καὶ σώσαι ἡμᾶς ὡς ἀγαθὸς 
καὶ Φιλάνθρωπος.  

 
 (Κατὰ δὲ τὴν διάρκειαν τῆς ἀναγνώσεως 

τῶν ψαλμῶν ὁ Ἱερεὺς διανέμει τὸ Ἀντίδω-
ρον.) 

 ὁ Ἀναγνώστης: 
ΨΑΛΜΟΣ ΛΓ' (33) 
Εὐλογήσω τὸν Κύριον ἐν παντὶ 

καιρῷ, διὰ παντὸς ἡ αἴνεσις αὐτοῦ 
ἐν τῷ στόματί μου,  

Ἐν τῷ Κυρίῳ ἐπαινεθήσεται ἡ 
ψυχή μου, ἀκουσάτωσαν πραεῖς, 
καὶ εὐφρανθήτωσαν.  

Μεγαλύνατε τὸν Κύριον σὺν 
ἐμοί, καὶ ὑψώσωμεν τὸ ὄνομα 
αὐτοῦ ἐπὶ τὸ αὐτό.  

Ἐξεζήτησα τὸν Κύριον, καὶ 
ἐπήκουσέ μου, καὶ ἐκ πασῶν τῶν 
θλίψεών μου ἐρρύσατό με. 

 Προσέλθετε πρὸς αὐτόν, καὶ 
φωτίσθητε, καὶ τὰ πρόσωπα ὑμῶν 
οὐ μὴ καταισχυνθῇ.  

Οὗτος ὁ πτωχὸς ἐκέκραξε, καὶ ὁ 
Κύριος εἰσήκουσεν αὐτοῦ, καὶ ἐκ 
πασῶν τῶν θλίψεων αὐτοῦ ἔσωσεν 
αὐτόν.  

Παρεμβαλεῖ ἄγγελος Κυρίου 
κύκλῳ τῶν φοβουμένων αὐτόν, καὶ 
ῥύσεται αὐτούς.  

Γεύσασθε καὶ ἴδετε ὅτι χρηστὸς 
ὁ Κύριος,  

μακάριος ἀνήρ, ὅς ἐλπίζει ἐπ' 
Αὐτόν,  

φοβήθητε τὸν Κύριον, πάντες οἱ 
ἅγιοι αὐτοῦ, ὅτι οὐκ ἔστιν 
ὑστέρημα τοῖς φοβουμένοις αὐτόν. 

Πλούσιοι ἑπτώχευσαν καὶ 
ἐπείνασαν, οἱ δὲ ἐκζητοῦντες τὸν 
Κύριον οὐκ ἐλαττωθήσονται πα-
ντὸς ἀγαθοῦ.  

Δεῦτε, τέκνα, ἀκούσατέ μου, 
φόβον Κυρίου διδάξω ὑμᾶς.  

Τὶς ἐστιν ἄνθρωπος ὁ θέλων 
ζωήν, ἀγαπῶν ἡμέρας ἰδεῖν ἀγα-
θάς;  

Παῦσον τὴν γλῶσσάν σου ἀπὸ 
κακοῦ, καὶ χείλη σου τοῦ μὴ 
λαλῆσαι δόλον.  

Ἔκκλινον ἀπὸ κακοῦ καὶ ποίη-
σον ἀγαθόν, ζήτησον εἰρήνην, καὶ 
δίωξον αὐτήν.  

Ὀφθαλμοὶ Κυρίου ἐπὶ δικαίους, 
καὶ ὦτα αὐτοῦ εἰς δέησιν αὐτῶν.  

Πρόσωπον δὲ Κυρίου ἐπὶ 
ποιοῦντας κακά, τοῦ ἐξολοθρεῦσαι 
ἐκ γῆς τὸ μνημόσυνον αὐτῶν.  

Ἐκέκραξαν οἱ δίκαιοι καὶ ὁ 
Κύριος εἰσήκουσεν αὐτῶν, καὶ ἐκ 
πασῶν τῶν θλίψεων αὐτῶν 
ἐρρύσατο αὐτούς. 

Ἐγγὺς Κύριος τοῖς συντετριμ-
μένοις τὴν καρδίαν καὶ τοὺς ταπει-
νούς τῷ πνεύματι σώσει.  

Πολλαὶ αἱ θλίψεις τῶν δικαίων, 
καὶ ἐκ πασῶν αὐτῶν ῥύσεται 
αὐτοὺς ὁ Κύριος,  

φυλάσσει Κύριος πάντα τὰ 
ὀστᾶ αὐτῶν, ἓν ἐξ αὐτῶν οὐ συ-
ντριβήσεται, θάνατος ἁμαρτωλῶν 
πονηρός, καὶ οἱ μισοῦντες τὸν 
δίκαιον πλημμελήσουσι.  

Λυτρώσεται Κύριος ψυχὰς 
δούλων αὐτοῦ, καὶ οὐ μὴ πλημ-
μελήσουσι πάντες οἱ ἐλπίζοντες ἐπ' 
αὐτόν.  

ΨΑΛΜΟΣ ΡΜΔ' 144 
Ὑψώσω σε, ὁ Θεός μου, ὁ Βασι-

λεύς μου καὶ εὐλογήσω τὸ ὄνομά 
σου εἰς τὸν αἰῶνα, καὶ εἰς τὸν 
αἰῶνα τοῦ αἰῶνος.  

Καθ' ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος.  

Μέγας Κύριος καὶ αἰνετὸς 
σφόδρα, καὶ τῆς μεγαλωσύνης 
αὐτοῦ οὐκ ἔστι πέρας.  

Γενεὰ καὶ γενεὰ ἐπαινέσει τὰ 
ἔργα σου, καὶ τὴν δύναμίν σου 
ἀπαγγελοῦσι.  

Τὴν μεγαλοπρέπειαν τῆς δόξης 
τῆς ἁγιωσύνης σου λαλήσουσι, καὶ 
τὰ θαυμάσιά σου διηγήσονται.  

Καὶ τὴν δύναμιν τῶν φοβερῶν 
σου ἐροῦσι, καὶ τὴν μεγαλωσύνην 
σου διηγήσονται. 

 Μνήμην τοῦ πλήθους τῆς χρη-
στότητός σου ἐξερεύξονται, καὶ τῇ 
δικαιοσύνῃ σου ἀγαλλιάσονται.  

Οἰκτίρμων καὶ ἐλεήμων ὁ 
Κύριος, μακρόθυμος καὶ πο-
λυέλεος.  

Χρηστὸς ὁ Κύριος τοῖς σύμπασι, 
καὶ οἱ οἰκτιρμοὶ αὐτοῦ ἐπὶ πάντα 
τὰ ἔργα αὐτοῦ.  

Ἐξομολογησάσθωσάν σοι, 
Κύριε, πάντα τὰ ἔργα σου, καὶ οἱ 
ὅσιοί σου εὐλογησάτωσάν σε.  

Δόξαν τῆς βασιλείας σου 
ἐροῦσι, καὶ τὴν δυναστείαν σου 
λαλήσουσι τοῦ γνωρίσαι τοῖς υἱοῖς 
τῶν ἀνθρώπων τὴν δυναστείαν 
σου, καὶ τὴν δόξαν τῆς μεγαλοπρε-
πείας τῆς βασιλείας σου.  

Ἡ βασιλεία σου βασιλεία 
πάντων τῶν αἰώνων, καὶ ἡ δεσπο-
τεία σου ἐν πάσῃ γενεᾷ καὶ γενεᾷ.  

Πιστὸς Κύριος ἐν πᾶσι τοῖς 
λόγοις αὐτοῦ, καὶ ὅσιος ἐν πᾶσι 
τοῖς ἔργοις αὐτοῦ.  

Ὑποστηρίζει Κύριος πάντας 
τοὺς καταπίπτοντας, καὶ ἀνορθοῖ 
πάντας τούς κατερραγμένους.  

Οἱ ὀφθαλμοὶ πάντων εἰς σὲ 
ἐλπίζουσι, καὶ σὺ δίδεις τὴν τρο-
φὴν αὐτῶν ἐν εὐκαιρίᾳ.  

Ἀνοίγεις σὺ τὴν χεῖρά σου, καὶ 
ἐμπιπλᾷς πᾶν ζῶον εὐδοκίας. 

Δίκαιος Κύριος ἐν πάσαις ταῖς 
ὁδοῖς αὐτοῦ, καὶ ὅσιος ἐν πᾶσι τοῖς 
ἔργοις αὐτοῦ,  

Ἐγγὺς Κύριος πᾶσι τοῖς ἐπικα-
λουμένοις αὐτόν, πᾶσι τοῖς ἐπικα-
λουμένοις αὐτὸν ἐν ἀληθείᾳ, 
θέλημα τῶν φοβουμένων αὐτὸν 
ποιήσει, καὶ τῆς δεήσεως αὐτῶν 
εἰσακούσεται, καὶ σώσει αὐτούς, 
φυλάσσει Κύριος πάντας τοὺς 
ἀγαπῶντας αὐτόν, καὶ πάντας 

τοὺς ἁμαρτωλοὺς ἐξολοθρεύσει. 
Αἴνεσιν Κυρίου λαλήσει τὸ στόμα 
μου, καὶ εὐλογείτω πᾶσα σάρξ τὸ 
ὄνομα τὸ ἅγιον αὐτοῦ εἰς τὸν 
αἰῶνα καὶ εἰς τὸν αἰῶνα τοῦ 
αἰῶνος.  

 ὁ Ἱερεύς: Δι' Εὐχῶν τῶν ἁγίων 
Πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον ἡμᾶς.  

 ὁ Χορός: Ἀμήν. 
Ἡ Μεταφορὰ Κειμένων   
Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 
Ἱεροψάλτη 

 στὸν Ι.Ν. Ἁγίου Γεωργίου  
Κουλούρας Βέροιας. 

 
 
 
 
 
 
 
 
 
 
 
 
 
 
 
 
 
 
 
 


